
BOK IN MORMON:  
BAR JUON KALIM̧M̧UR KŌN  

JISŌS KRAIST



Bok in Mormon, kar bōk m̧aantak jān 

Rikanaan Joseph Smith, ej juon ukook in 

naan ko etto ioon pileij ko “Kar je jān iaļan 

naan in jiron̄, im barāinwōt jān jitōbōn 

kanaan ko im m̧ōdānļo̧k—Kar je im sili, 

im ņoje n̄an Irooj, bwe ren jamin kar 

jorrāān—N̄an aer waļo̧ktok kōn letok in im 

Kōn Menin letok eo im Kajoor an Anij, jān Simon Dewey

kajoor in Anij n̄an ukook eo an— . . .

“. . . Eo ej n̄an kwaļo̧k n̄an ro m̧ōttan m̧weo 

im̧ōn Israel ta ko reļļap Irooj Eaar kōm̧m̧ani 

n̄an ro jemāer; im bwe ren maron̄ jeļā bujen 

ko an Irooj, bwe jab joļo̧k er indeeo—Im n̄an 

kareel ri Jew im ri Aelōn̄ ko bwe Jisōs ej ri  

Kraist eo” (taitōl peij eo an Bok in Mormon).

IOON KŌBAR EO
Pija jān John Luke; Bwe Kom̧ Maron̄ Jeļā,  
jān Gary Kapp, ilo kautiej Mr. im Mrs David 
Larsen, maron̄ in jab kape. Tūlik: Pija in 
Kraist, jān Heinrich Hofman, ilo kautiej C. 
Harrison Conroy Co.

Ruwainene n̄an Māākjiin in Ejeno̧lo̧k
Jet unin kōnono ko ewōr tokjān n̄an ajeļo̧k aolepen māākjiin in n̄an, ak 

Bok in Mormon ej juon iaaer. Ilo mākjiin in, rikanaan ro etto im kiiō, barāin-
wōt membōr ro ilo aolepen laļ in, rej kam̧ool kōn bok in jeje ko rekwojarjar 
eo ejej uwaan. Ijjino ko an rekabwilōn̄lōn̄. Ej juon kein kam̧ool loe an Jep-
ļaaktok eo. Ej dekā in jabōn em̧ n̄an tōmak in ad. Im kar je n̄an raan kein 
ad—katakin katak eo an Kraist ealikkar im pidodo n̄an kalōk tōmak eo ad 
im kōkajoor baam̧le ko ad.

Men̄e kom̧ ban lo elōn̄ iaan ra ko kom̧ iminene in būki ilo Liaona eo, 
Ennaan eo an Būreejtōnji eo Kein Kajuon (peij 4) im Naan in Katak an Kōrā 
(peij 46) repād. Ennaan ko im aolep bwebwenato ko jet rej kwaļo̧k naan in 
kam̧ool ko im katakin ko jān Bok in Mormon.

Kōm̧ij kūr kom̧ n̄an ekkatak im jar kōn māākjiin in, bōk ennaan ko ilo 
būruwōmi, im kwaļo̧ki—im Bok in Mormon—eo ippān ro jet.

ENNAAN KO
4 Enaan eo an Būreejtōnji eo 

Kein Kajuōn: Kalim̧m̧ur ko 
Raorōk an Bok in Mormon
Jen Būreejtōn Thomas S. Monson

46 Naan in Katak an Kōrā:  
Eļan̄n̄e Jej Jab Pere

BWEBWENATO  
KO REJ WAĻO̧K
6 Rikanaan Joseph Smith:  

Rūkook eo an Bok in Mormon
Juon ļaddik eaar jajeļo̧kjen 
eaar erom, kōn kajoor an Anij, 
kar im̧we rūkook eo an . . . 
bok eo ejim̧we tata jān . . . bok 
otemjej ioon laļ.”

10 Ta eo Bok in Mormon  
ej Katakin kōn Iakwe  
eo an Anij
Jen Eļtōr Russell M. Nelson
Kwōj kōņaan ke bar lo̧tak ilo je-
tōb im bōk kajoor eo n̄an iakwe 
āinwōt an Anij iakwe? Bok in 
Mormon ej kōm̧eļeļeik ekōjkan.

16 Bwebwenato eo an  
Bok in Mormon
Bwebwenato in ema-
ron̄ jipan̄ eok 
katakin ajri ro 
nejūm bwebwe-
nato ko raorōk 
jān bok in jeje ko 
rekwojarjar in.

20 Karōk in Iien an  
Bok in Mormon
Juon laajrak in armej ro 
raorōk, jān RiJared ro ilo 
2200 B.C. n̄an jem̧ļo̧k in 
ļok tōre eo an RiNipai ilo 
A.D. 420.

22 Wōn Eo Eaar Je  
Bok in Mormon?
Jerbal eo an rikanaan ro etto, 
juon im̧we in ļo̧o̧k, im juon rū-
kook an raan-kein āliktata kar 
bōk m̧aantak Bok in Mormon.

24 Bok in Mormon:  
Juon Kam̧ool āinļo̧k  
wōt Baibōļ eo
Errein 14 pedped in katak ko 
kwaļo̧ki ilo Baibōļ eo me Bok 
in Mormon kar kobaik juon 
kam̧ool.

28 Ekōjkan Ekkatak kōn  
Bok in Mormon
Jen Eļtōr D. Todd Christofferson
Jilu un ko im jilu wāween ko 
n̄an ekkatak bok in jeje ko 
rekwojarjar in ejej uwaan.

32 Ettōņak eo an Liai:  
Jirok Likatōttōt wōt ilo  
Aen eo
Jen Eļtōr David A. Bednar

Ettōņak eo an Liai ej ka-
takin kōj ekōjkan jirok 
likatōttōt n̄an naan eo 
an Anij.

38 Bok in Mormon: Kōkajoorļo̧k 
Ad Tōmak ilo Jisōs Kraist
Jen Eļtōr Neil L. Andersen
Bok in Mormon ej kūr kōj im 
baam̧le ko ad n̄an dāpij tōmak 
ilo Irooj Jisōs Kraist, eo enaaj 
jipan̄ baam̧le ko ad tōprak.

47 Al: Ruo Taujin Ri Tariņae
Jen Bonnie Hart Murray im  
Janice Kapp Perry

48 Katak ko n̄an Raan kein Ad
Rikanaan im rijilōk ro remour 
rej kwaļo̧k m̧ool ko jān Bok in 
Mormon me remaron̄ tōl kōj 
rainin.

52 Bok in Mormon—Dekā in 
Jabōn Em̧ n̄an Tōmak in Ad
Jen Būreejtōn Ezra Taft Benson
Ennaan in em̧m̧an, kar kwa-
ļo̧ke 25 iiō ko remo̧o̧tļo̧k, epād 
ie naan in kam̧ool eo ejjeļo̧k 
jem̧ļo̧kin im kapilōk eo kōn Bok 
in Mormon.

59 Juon Jerbal Ekwojarjar
Jen David A. Feitz
Juon jerbal epidodo ekar kata-
kin eō juon katak kōn jeļā ņae 
n̄an kwojarjar eo an Bok in 
Mormon.

Elon jin̄a ko an ennaan in ekoba 
juon bwe pija in Liaona in me Liai 
eaar bōke. Liaona ko rejjab nojak im 
emaron̄ jab jejjet āinwōt in ilōn̄, bō-
taab kwe im baam̧le eo am̧ remaron̄ 
m̧ōņōņōik ekōjkan an eļōn̄ Liaona ko 
maron̄ in pād ilo aolepen ennaan in.

60 N̄e Kolukkuun Kōņaan n̄an 
Jeļā, Kwonaaj Jeļā
Jen Eļtōr Walter F. González
Emen wāween ko komaron̄  
jeļā bwe Bok in Mormon ej 
im̧we jān Anij.

65 Pija Killep: Juon Ainikien  
Jān Bwidej

66 Juon Kijeek Etile Eō
Jen Michael R. Morris
Raan eo ke Eduardo Contreras 
ekar katak riit ej barāinwōt 
raan eo eaar bōk juon naan in 
kam̧ool kōn Bok in Mormon.

68 Ekōjkan an Bok in Mormon 
kar Ukōt Mour eo Aō
Membōr ro rej kam̧ool ekōjkan 
an Bok in Mormon kar jipan̄ 
er loe uwaak ko, kaenōm̧m̧an, 
im oktak.

72 N̄an Aolep Lo im Armej
Jen Lia McClanahan
N̄an Armej ro Rekwojarjar ilo 
Raan-kein Āliktata ipeļaakin 
laļ in, ejjeļo̧k juon men maron̄ 
keidi ippān ilo an wōr Bok in 
Mormon ilo kajin eo aer make.

76 Kajjitōk ko Remakijkij kōn  
Bok in Mormon.
Uwaak ko repidodo n̄an kajji-
tōk ko armej ekkā aer kajjitōk 
kōn Bok in Mormon.

80 Juon Naan in Kam̧ool, juon 
Bujen, im juon Kamool
Jen Eļtōr Jeffrey R. Holland 
Ij kam̧ool kōn bok in āinwōt  
Aō lukkuun jeļā kake, ippān 
Rikam̧ool ro Jilu im Ralitōk,  
kar loe pileij gold ko.

Elōn̄ iiō ko remootļo̧k Iaar jutak iturin jikin kiki eo 
an juon jemen eo em̧m̧an ded ilo iien eo epaak an 
mej. Kōrā eo ippān im ajri ro ruo nejier raar jutak 

iturin. Eaar bōk peiū ilo pein im, kōn juon kajjitōk, eaar 
ba, “Bisop, Ijeļā Ij pojak in mej. Jiron̄ eō ta eo enaaj waļo̧k 
n̄an jetōb eo aō n̄e Inaaj mej.”

Iaar kōm̧m̧ane juon jar ippa make kōn tōl an lan̄ im kar 
kile ioon jikin kiki eo an tebōļ juon kape in triple combi-
nation. Iaar m̧aal m̧anļo̧k n̄an bok eo im elōn̄ peij ko. Ejjab 
to Iaar lo bwe ewōr aō, kōn ejjeļo̧k kijejeto ilo m̧ōtta eo 
aō, kar bōjrak ilo 40th jepta in Alma ilo Bok in Mormon. 
Iaar riiti naan ko n̄an e:

“Lo, kar kwaļo̧k n̄an eō jān juon enjeļ, bwe jetōb ko an 
aolep armej, ilo wōt iien eo rej ilo̧k jān ābwninnin kanniōk 
in, . . . rej ilo̧k n̄an jikier n̄an Anij eo eaar leļo̧k n̄an er mour.

“Im . . . Jetōb ko an ro raar jim̧we naaj bōk er ilo juon 
mejatoto in m̧ōņōņō, eo ņa etan paradise, juon mejatoto 
in kakkije, juon mejatoto in aenōm̧m̧an, ijo renaaj kakkije 
jān aolep inepata ko aer im jān aolep ailparo, im būrom̧ōj” 
(Lale Alma 40:11–12).

Ke Iaar wōnm̧aanļo̧k wōt im riit kōn Jerkakpeje, juon 
meram eaar itok n̄an iturin mejen likao in im kōn juon 
ettōn̄ dikdik ewaļo̧k ilo tien. Ke Iaar kōjem̧ļo̧k loļo̧k eo 
Aō, Iaar ba bar-iakwe n̄an baam̧le in em̧m̧an.

Tokālik Iaar loe kōrā eo im ajri ro ilo ilomej eo.  
Ij ļōmņak likļo̧k n̄an jotan eo ke likao eo eaar kajjitōk  
kōn m̧ool eo im, jān Bok in Mormon, kar ron̄ uwaak  
eo n̄an kajjitōk eo an.

Jān Bok in Mormon eitok jet kalim̧m̧ur ko raorōk, 
ekoba kalim̧m̧ur ko kōn aenōm̧m̧an, anemkwoj, im kōje-
ram̧m̧an ko elan̄n̄e jenaaj “wōr jerbal n̄an Anij eo an āne 
in, eo ej Jisōs Kraist” (Ether 2:12).

Jān peij ko an ej itok kalim̧m̧ur eo kōn “m̧ōņōņō eo ej-
jeļo̧k jem̧ļo̧kin” n̄an “ro me raar kejparok kien ko an Anij. 
Bwe lo, rej jeram̧m̧an ilo aolep men ko otemjeļo̧k, jim̧or 
ilo kanniōk im ilo jetōb” (Mosaia 2:41).

Jān peij ko an ej itok kalim̧m̧ur eo kōn “m̧ōņōņō eo 
aer epen meļeļe kake” n̄an ro rej erom̧ “kein jerbal ilo 
pein Anij” n̄an bōktok ļaddik ro im leddik ro Nejin raorōk 
(Alma 28:8; 29:9).

Jān peij ko an ej itok kalim̧m̧ur eo bwe jepeļļo̧k eo an 
Israel naaj bar kobaiki—juon jerbal eo jej bōk kuņaad 
ie kōn kijejeto ko an mijenede eļap ipaļaakin laļ in (lale 
3 Nipai 16; 21–22).

Jān peij ko an ej itok kalim̧m̧ur eo bwe ilo ad jar n̄an 
Jemed ilo āt eo ekwojarjar etan Jisōs Kraist, baam̧le ko ad 
renaaj jeram̧m̧an (lale 3 Nipai 18:21).

Jān ekkatak kōn peij ko an ej itok kūrm̧ool eo an kalim̧-
m̧ur eo kanaan kake bwe “Enaaj wōr ej itok n̄an mour ko 
ami im n̄an im̧ōko imōmi juon ļapļo̧k in Jetōb eo an Irooj, 
juon kajoorļo̧k in kōttōpar n̄an etetal ilo pokake kien ko 
An, im juon kajoorļo̧k in naan in kam̧ool kōn Nejin Anij eo 
em̧ool ej mour.” 1

Im jān peij ko ilo Bok in Mormon ej itok kalim̧m̧ur  
eo an Moronai bwe kōn jar, bōro em̧ool, im tōmak ilo 
Kraist, jemaron̄ jeļā m̧ool eo an kalim̧m̧ur kein “jān  

Kalim̧m̧ur ko Raorōk 

Jen Būreejtōn  
Thomas S. Monson

E N A A N  E O  A N  B Ū R E E J T Ō N J I  E O  K E I N  K A J U O N

AN BOK IN MORMON

kajoor eo an Jetōb Kwojarjar” (lale Moronai 10:4–5).
Ippān lo̧k rikanaan ro jet ilo raan-kein āliktata,  

Ij kam̧ool kōn m̧ool eo an menin “bok eo ejim̧we tata  
iaan bok otemjej ioon laļ,” 2 em̧ool Bok in Mormon,  
bar juon kalim̧m̧ur kōn Jisōs Kraist. Ennaan eo an ej  
erakļo̧k n̄an laļ in im ej bōktok ro rej riit n̄an juon  
jeļā kōn m̧ool eo. Ej aō naan in kam̧ool bwe Bok in  
Mormon ej ukōt mour ko. Kōm̧m̧an bwe kōjwōj en  
riiti im bar riiti. Im jān maron̄ lan̄lōn̄ n̄an kwaļo̧k naan  
in kam̧ool ko ad kōn kalim̧m̧ur ko raorōk ippān aolep 
ajri ro nejin Anij. ◼
KAKEMEMEJ KO
 1. Gordon B. Hinckley, “A Testimony Vibrant and True,” Liahona, O̧kōj 

2005, 6.
 2. Katak ko an Būreejtōn ro an Kabun̄ in: Joseph Smith (2007), 64

KATAKIN JĀN ENNAAN IN
Ilo jeje ko rekwojarjar “jej lo pedped ko an 
m̧ool eo me renaaj ņa mejļan aolep pok ko im 
aolep jorrāān ko im aolep inepata ko me re-
naaj jujelm̧ae baam̧le” (Teaching, No Greater 
Call [1999], 51). Ilo ami kwaļo̧k ennaan in an 
Būreejtōn Monson ippān baam̧le eo, karuwai-
neneik er n̄an ron̄jake “kalim̧m̧ur ko raorōk” 
ej kwaļo̧ki ilo Bok in Mormon. Kom̧ maron̄ 
kwaļo̧k juon kalim̧m̧ur ilo Bok in Mormon me 
eaar ļap meļeļe in n̄an eok.

Bok in Mormon ej juon bok in jeje eo ekwo-
jarjar ejej uwaan. Men̄e rikanaan ro etto 
raar je, eaar jab itok n̄an kōj āinwōt Baibōļ 

eo. Baibōļ eo kar je ioon jāljel ko reļļap ilo Laļ eo 
M̧okta āinwōt bok ko rejeņoļo̧k im kar kapeiki jān 
peba ko ium̧win buki iiō ko. Eaar jab m̧ae epepen 
eo kein kemen ālkin an Jisōs Kraist me bok kein 
rejeno̧lo̧k raar kobaiki im kōm̧m̧an bwe ren pād 
āinwōt juon bok eo jej kōnono kake āinwōt  
Baibōļ eo Ekwojarjar.

Bok in Mormon, kōn oktak in, kar ļo̧o̧ke jān 
rikanaan ro etto ilo Laļ eo Ekāāl ioon pileij metal 
ko, kobaik kōkadudu in ļo̧o̧k eo eaorōk jān juon 
rikanaan—Mormon (taitōļ eo)—ilo epepen eo 
kein kōlalem a.d. n̄an juon ļo̧o̧k ioon pileij gold 
ko. Ļaddik eo nejin, Moronai, tokālik kar kalibwin 
pileij ko, ijo raar pād ie m̧ae 1827, ke Moronai, 
āinwōt juon eo em̧ōj an jerkakpeje, kar leļo̧k n̄an 
juon ļaddik edik etan Joseph Smith. 

Ta eo ej waļo̧k ālkin bwebwenato in ej wā-
ween an Joseph kar bōk, ukōte, im kar je taitōļ 
in ļo̧o̧k eo kiiō āinwōt Bok in Mormon: Bar juon 
Kalim̧m̧ur kōn Jisōs Kraist. Rilo̧mo̧o̧r eo Make eaar 
kam̧ool bwe bok eo em̧ool (lale D&C 17:6).

Rikanaan 
Joseph 

Smith:  
RŪKOOK EO AN 
BOK IN MORMON

1. Ilo 1820 juon ļaddik 14-iiō 
dettan etan Joseph Smith 
kar jokwe epaake Palmyra, 
New York. Men̄e edik, eaar 
n̄ūrbōktak kōn piktokin im̧aan 
Anij im kar pok kōn an kabun̄ 
ko an ro rej tōmak ilo Kraist 
ba bwe ro jet ejjab m̧ool men 
ko rej ba. Kōļapļo̧k an ekkatak 
jān Baibōļ eo, Joseph eaar 
kālet n̄an pukot jeļāļo̧kjen 
kōn kajjitōk ippān Anij, eo ej 
“wūjlep n̄an armej otemjej, im 
jab eņouk kake” (Jemes 1:5). 
Eaar etal n̄an bulōn wōjke ko 
repaake m̧weo im̧ōn im jar.

2. Ke Joseph eaar bukwelōlō im jar, juon joor in meram ilōn̄ 
in wōt bōran. Ilo meram in eaar lo ruo Armej ro. Jemed Ilan̄ 
eaar kōnono im ba, “En̄in Nejū Jitenbōro Ron̄jake E!” (Joseph 
Smith—History 1:17). Irooj eaar jiron̄ Joseph bwe en jab kobaļo̧k 
ippān jabdewōt iaan kabun̄ ko kōnke aolepāer raar jab m̧ool, 
bōtaab kar kallim̧uri e “bwe tarļļep in Ko̧jpeļ eo naaj kwaļo̧k 
n̄an[e] tokālik.” 1

3. Jilu iiō tokālik, ilo tōre in 
Joseph Smith ej kwaļo̧k en̄jake 
eo an ippān ro jet—im kar 
kaen̄taan e kake. Eaar kwaļo̧k: 
“Men̄e kar kōjedat im kaen̄-
taan eō kōn aō ba iaar lo juon 
m̧adenļo̧k, aaet eaar m̧ool; im 
. . . Kar tōl eō n̄an ba ilo bu-
ruwō: Etke kaen̄taan eō kōn 
aō kwaļo̧k m̧ool eo? Em̧ōj aō 
lukkuun lo juon m̧adenļo̧k; im 
wōn n̄a bwe in maron̄ jum̧ae 
Anij, ak etke laļ in ej ļōmņak 
bwe in maron̄ karmejete ta 
eo iaar lukkuun loe? Bwe 
em̧ōj aō lo juon m̧adenļo̧k; 
Ijeļā menin, im ijeļā bwe Anij 
ejeļā menin, im ijjab maron̄ 
karmejete menin” (Joseph 
Smith—History 1:25).

6. Āinwōt kar iminene ilo eria 
ko rettoļo̧k jān jikin kweilo̧k 
ilo raan ko, Joseph Smith eaar 
jab bwe jeļāļo̧kjen ippān. N̄an 
jipan̄ e kōn ukook eo, Anij 
eaar leļo̧k n̄an e juon kein 
jerbal in ukook in etto ņae-
tan Urim im Thummim. Kar 
barāinwōt kōjeram̧m̧an e kōn 
jipan̄ an rijeje ro ro me rekar 
je ta eo eaikuj in kar ukoote. 
Ilubwilijin rijeje rein ekar 
kōrā eo ippān, Emma; Martin 
Harris, juon rikallib; im Oliver 
Cowdery, juon rikaki in jikuuļ. 
Jerbal in ukook eo eļap eaar 
dedeļo̧k dikļo̧k jān jilu allōn̄ 
ko ālikin an Oliver kar jino 
āinwōt rijeje.

Emma eaar kōmeļeļeik ewi 
kar jekjekin n̄an jerbal āinwōt 
rijeje an Joseph: “Ejjeļo̧k armej 
emaron̄ in kar ba kōn jeje ko 
an bok ko ijello̧kin wōt eaar 
im̧we; bwe, ke [Iaar] jerbal 
āinwōt an rijeje, [Joseph] eaar 

Jān kar 1830 milien armej ro em̧ōj aer riiti Bok in  
Mormon im mōj aer deļo̧n̄tok ilo Kabun̄ eo an Jisōs 

Kraist im Armej ro Rekwojarjar ilo Raan-kein Āliktata 
kōnke Bok in Mormon eo ej kam̧ool kōn Rilo̧mo̧o̧r eo.  

4. Ilo Jebtōm̧ba 21, 1823,  
Joseph eaar jar im juon me-
ram eaar kobrak ruum eo an 
im juon enjeļ eaar waļo̧k n̄an 
e kar etan Moronai. Moronai 
eaar jiron̄ Joseph kōn jeje ko 
jān jet iaan rikanaan ro etto. 
Ļo̧o̧k eo, kar je ioon pileij gold 
ko, kar kalbwini ilo juon toļ 
epaak. Kar jiron̄ Joseph bwe 
enaaj kar ukōt ļo̧o̧k eo.

5. Āliktata, ilo Jebtōm̧ba 22, 1827, Joseph eaar bōk pileij ko, 
ļōn̄aje lōn̄tak bo̧o̧k eo kar kalbwini ium̧win juon dekā eļap  
ioon juon toļ epaake Palmyra, New York.

Bok in ej barāinwōt kam̧ool bwe Joseph Smith eaar  
juon rikanaan an Anij im bwe Rilo̧mo̧o̧r eo ej tōl Kabun̄  
eo An rainin. Milien armej ro em̧ōj aer idajon̄jon̄ e im  
loe kalim̧m̧ur eo em̧ool an Moronai n̄an aolep ro em̧ool 

7. Ium̧win 18 allōn̄ ko pileij ko 
raar pād ippān, Joseph eaar 
jab e wōt eo n̄an loe ak jibwe 
pileij ko. Em̧m̧aan ro jilu—Oli-
very Cowdery, David Whitmer, 
im Martin Harris—kar kam̧ool 
bwe enjeļ Moronai eaar kwa-
ļo̧k n̄an er pileij gold ko im 
bwe raar jeļā pileij ko “em̧ōj 
kar ukōti kōn menin letok 
im kajoor eo an Anij, bwe 
ainikien kar kwaļo̧k n̄an kōm̧.” 
Bar ralitōk em̧m̧aan ro raar 
barāinwōt kam̧ool bwe rekar 
lo im jibwe pileij gold ko.4

8. Ilo Okwōj 1829, Joseph eaar 
kōm̧m̧an koņ ippān eo ej būriin 
Egbert B. Grandin ilo Palmyra, 
New York, n̄an būriini bok eo. 
Martin Harris eaar wia kake 
jikin kallib eo an n̄an kōļļāik 
wōnāān būriini bok eo, im ilo 
Maaj 26, 1830, Bok in Mormon 
eo eaar pojak n̄an wia kake.

9. Ilo Eprōļ 6, 1830, enan̄in 60 
armej ro raar kuk ippān doon 
ilo juon em̧ ilo Fayette, New 
York. Ijo, āinwōt tōl jān Irooj 
Jisōs Kraist, Joseph Smith eaar 
kajutak Kabun̄ eo an Rilo̧-
mo̧o̧r, kōjepļaaktok āinwōt 
an kar lukkuun ejaak im kar 
tōl jān rijilōk ro im rikanaan 
ro, kōmālim n̄an kōnono kōn 
Anij. Tokālik m̧adenļo̧k eo n̄an 
Joseph Smith kar leļo̧k n̄an e 
n̄an ņaetan Kabun̄ eo: Kabun̄ 
eo an Jisōs Kraist im Armej 
ro Rekwojarjar ilo Raan-kein 
Āliktata (lale D&C 115:4). ◼

KAKEMEMEJ KO
 1. Joseph Smith, ilo History of the 

Church,4:570.
 2. Intōrpiu ippān Emma Smith jen 

Joseph Smith III, Pāp. 1879, ilo 
Saints’ Herald, Okt. 1, 1879, 290.

 3. Teachings of Presidents of the 
Church: Joseph Smith (2007), 60

 4. Lale “Naan in Kam̧ool eo an 
Ri Kam̧ool ro Jilu” im “Naan in 
Kam̧ool eo an Ri Kam̧ool ro 
Ralitōk,” ilo Kadkad in Bok in 
Mormon eo.

aer pukōt m̧ool eo: “Ikōņaan kōketak kom̧ bwe kom̧in  
kajjitōk ippān Anij, Jemān Indeeo, ilo etan Jisōs Kraist, 
eļan̄n̄e men kein rej jab m̧ool; im eļan̄n̄e kom̧ naaj kajjitōk 
kōn juon bōro em̧ool, kōn lukkuun in kōttōpar, im wōr 

tōmak ilo Kraist, Enaaj kwaļo̧k m̧ool in n̄an kom̧,  
jān kajoor eo an Jetōb Kwojarjar” (Moronai 10:4).

ba n̄an eō awa ālkin awa; im 
ke kōm ro̧o̧l jān am kar m̧ōn̄ā, 
ak ālkin ukook ko, ear jino ijo 
eaar bōjrak ie, ilo an jab lo 
bok eo ak jabdewōt m̧ōttan 
n̄an riit n̄an e.” 2 

Joseph eaar kōmeļeļeik itok 
eo eaorōk an Bok in Mormon: 
“Kōn kajoor eo an Anij Iaar 
ukōt Bok in Mormon jān kajin 
Ijiep, jeļāļo̧kjen eo me eaar 
jako jān laļ in, eo me eaiboojoj 
Iaar barāinwōt jutak make, 
juon jodikdik eo ejabwe jeļā-
ļo̧kjen ippān, n̄an keidi jeļā-
ļo̧kjen eo an laļ in im kowaan 
eaar lapļo̧k ilo epepen eo kein 
kōralitōk, kōn juon m̧adenļo̧k 
ekāāl.” 3

Elōn̄ Rikristin ro remeļeļe kōn m̧wil ko 
an Jisōs Kraist ilo an waļo̧k ilo Baibōļ 
eo. Rej bwilōn̄ kōn iakwe eo Eaar kwa-

ļo̧ke n̄an rijeramōl, rinan̄inmej, im ro enana 
kōm̧m̧an n̄an er. Ro rej watōk er make An 
rikaļoor rej barāinwōt kajieon̄ in anōk waan-
jon̄ak eo An im ļoore naan an Rijilōk ro An 
rejitenbōro: Jen yokwe doon: bwe yokwe e 
jān Anij; im ro otemjej rej yokwe, em̧ōj keotak 
er jān Anij, im re jeļā Anij. . . . Bwe Anij yo-
kwe” (1 Jon 4:7–8).

Katak in ej kalikkar jān Bok in Mormon. Ej 
kōmeļeļeik ekōjkan an juon lo̧tak ilo Anij im 
ekōjkan an juon bōk kajoor n̄an iakwe āinwōt 
An kar. Ej kalikkar jilu pedped ko raorōk me 
rej bōktok kajoor in iakwe eo an Anij n̄an 
mour ko ad.

M̧oktata, Bok in Mormon ej katakin bwe 
kōjerbal tōmak ilo Kraist im deļo̧n̄ ilo juon 
bujen Ippān n̄an kejparok kien ko An ej 

ki eo n̄an bar ļotak ilo jetōb. N̄an armej ro 
ilo Bok in Mormon ro raar kōm̧m̧ane kain 
bujen in, Kiin̄ Benjamin eaar kwaļo̧k, “Im 
kiiō, kōnke bujen eo kom̧ ar kōm̧m̧ane naaj 
ān̄inn̄in kom̧ ro nejin Kraist, m̧aan ro nejin, 
im kōrā ro nejin, bwe lo, rainin Eaar keotak 
kom̧ ilo jetōb, bwe kom̧ij ba bwe buruōmi 
raar oktak kōn tōmak ilo Etan, kōn menin, 
kom̧ij lotak ilo E im kar erom m̧aan ro im 
kōrā ro nejin” (Mosaia 5:7).

Ruo, Rilo̧mo̧o̧r Make eaar katakin bwe ka-
joor eo n̄an erom ļo̧k āinwōt E ej itok kōn bōk 
kain̄i ko an ko̧jpeļ eo: “Kiiō en̄in ej kien eo: 
Ukweļo̧k, kom̧ aolep jeban ko an laļ, im itok 
n̄an Eō im baptais ilo Eta, bwe komin maron̄ 
kokwojarjar jān bōke Jetōb Kwojarjar, bwe 
kom̧in maron̄ jutak ilo ejjeļo̧k lipijinjin im̧aō 
ilo raan eo āliktata” (3 Nipai 27:20).

Jilu, Eaar kōketake kōj n̄an ļoor waanjo-
n̄ak eo An: “Armej rot kom̧ij aikuj in āinwōt?” 

TA EO BOK IN MORMON EJ 
KATAKIN KŌN IAKWE EO AN 

Jen Eļtōr  
Russell M. Nelson

Jen Doulul eo an  
Jon̄oul Ruo Rijilōk ro

Jet iaan waanjon̄ak ko rem̧m̧an kōn iakwe eo an  
Irooj ej waļo̧k ilo Bok in Mormon.

Eaar kajjitōk menin. Uwaak eo An: “Em̧ool 
Ij ba n̄an kom̧, em̧ool āinwōt N̄a ij” (3 Nipai 
27:27). Em̧ool, E ekōņaan bwe jān erom ļo̧k 
āinwōt E.

Jet iaan waanjon̄ak ko rem̧m̧an kōn ia-
kwe eo An rej waļo̧k ilo Bok in Mormon. 

Waanjon̄ak kein remaron̄ waļo̧k ilo mour ko 
ad make ilo ad kajieon̄ in erom ļo̧k āinwōt 
Irooj.

Ekar iakwe eo An n̄an Liai im baam̧le eo 
an Liai—im iakwe eo aer n̄an E—me eaar 
bōktok er n̄an America, ānen kalim̧m̧ur eo 
aer, ijo raar jeram̧m̧an ie.1

Ekar iakwe eo an Anij n̄an kōj me ekar 
im̧we E buki iiō ko remootļo̧k n̄an kakien 
rikanaan ro an RiNipai n̄an kejparok ļo̧o̧k ko 
rekwojarjar an armej ro aer. Katak ko me kar 
ļo̧o̧kii me rejelet lo̧mo̧o̧r eo ad im mour ijo 
eutiejtata. Katak kein rej kiiō pād ilo Bok in 
Mormon. Jeje in ekwojarjar ej jutak āinwōt 
kein kam̧ool loe kōn iakwe eo an Anij n̄an 
aolep ajri ro Nejin ipeļaakin laļ in.2

Ekar iakwe eo an Kraist n̄an “sip ko jet” 
An me kar bōktok E n̄an Laļ eo Ekāāl.3 Jān 
Bok in Mormon jej ekkatak bwe jorrāān eo 
eļap im jilu raan in marok eaar bōk jikin 
ilo Laļ eo Ekāāl ilo iien mej eo an Irooj ilo 
Laļ eo M̧okta. Innām aiboojoj im jerkakpeje 
eo Irooj eaar wanlaļtak jān lan̄ im kwaļo̧k 

RIKANAAN EO EJ KAM̧OOL
“Bok in Mormon eo kar bōk m̧aantak 
kōn menin letok im kajoor eo an Anij. Ej 
kōnono āinwōt juon ainikien jān bwidej 
ilo naan in kam̧ool eo an Nejin Anij. Ej 
kōnono kōn lo̧tak eo An, kwaļo̧k eo An, 

kōn Debwel eo An im Jerkakpeje eo An, im An waļo̧k n̄an 
ro rejim̧we ilo ānen Bountiful ilo Amedka kan.

“Ej juon men jibwe me jemaron̄ in bōke, me emaron̄ 
riiti, me maron̄ idajon̄jon̄e. Epād ilowaan kōbar ko an 
juon kalim̧m̧ur kōn ijo jepar jān e ekwojarjar. Milieņ em̧ōj 
aer kiiō idajon̄jon̄e im lo bwe ej juon ļo̧o̧k eo em̧ool im 
kwojarjar.”
Būreejtōn Gordon B. Hinckley (1910–2008), “The Great Things Which God 
Has Revealed,” Liahona, Māe 2005, 81–82

N̄AN JEĻĀ EJ N̄AN JEĻĀ IAKWE

Ij juon membōr eo ekāāl an Kabun̄ eo an Jisōs Kraist im Armej ro Rekwojarjar ilo Raan-kein 
Āliktata, im Bok in Mormon n̄an eō ejjab bok bajjōk. Ej juon kam̧ool epen bwe Jemed Ilan̄ 

ej iakwe kōj. Ej juon kam̧ool bwe armej ro rekwojarjar m̧okta rej iakwe kōj im kōņaan kōj 
bwe jen rool. Ej juon kam̧ool bwe karōk in m̧ōņōņō eo an Anij ej jerbal im ewāppen.

N̄e jeļā bwe bok in ej m̧ool ej n̄an jeļā bwe Jemed Ilan̄ im Nejin rej mour. Ej n̄an jeļā bwe 
mour ej aiboojoj im ej indeeo. Ej n̄an jeļā bwe toon wōt am̧ kajion̄ wōt in kōm̧mane ijo 
em̧m̧an tata ippam̧ im ukweļo̧k n̄e kwoj wōtļo̧k, innām kwonaaj iien otemjej jeorļo̧k bōd. Ej 
n̄an jeļā meļeļe eo em̧ool an baam̧le. Ej n̄an jeļā bwe kwojjamin luuji eo kwoj iakwe, āinwōt 
an ļeo ak lieo kōttar eok. Ej n̄an jeļā kōjeram̧m̧an ko an Jemed Ilan̄. Ej n̄an jeļā kaenōm̧m̧an 
eo me jekdoon lan̄ ko rej itok im̧aam̧, komaron̄ jeļm̧aei, ilo aer menin tōprak n̄an eok. Ej 
n̄an jeļā bwe Jetōb Kwojarjar eo ej eo m̧ōttam iien otemjej. Ilo m̧ool, ej n̄an jeļā iakwe ilo 
aolep an waļo̧k.
Emma Adesanya, Ireland

ilubwiljin armej ro ilo Laļ eo Ekāāl.
“N̄a ij meram eo im mour eo an laļ,” Eaar 

jiron̄ er, “im Iaar idaak jān kap meo̧ eo Jema 
eaar letok n̄an Eō, im kar kaiboojoj Jema ilo 
bōk Io̧ō jerawiwi ko an laļ” (3 Nipai 11:11).

Innām Eaar letok juon iaan jeļā ko repaak 
tata jabdewōt emaron̄ bōke Ippān. Eaar kūr 
er n̄an en̄jake kinej eo ilo Ikatin im jeno̧k 
in dila ko ilo Pein im neen, bwe ren jeļā 
ilo m̧ool bwe E ej “Anij in Israel, im Anij an 
aolepen laļ, im [kar] mane kōn jerawiwi ko 
an laļ” (3 Nipai 11:14).

Innām Jisōs eaar leļo̧k mālim n̄an rikaļoor 
ro An n̄an peptaij, n̄an leļo̧k menin letok eo 
an Jetōb Kwojarjar, im n̄an leto letak kwoj-
kwoj eo. Eaar leļo̧k n̄an er kajoor eo n̄an 
kajutak Kabun̄ eo An ilubwilijier, kar tōl jān 
jon̄oulruo rijilōk ro.

Eaar leļo̧k n̄an er jet iaan pedped in katak 
ko Eaar leļo̧k n̄an rikaļoor ro An ilo Laļ eo 

M̧okta. Eaar kemour rinan̄inmej ro aer. Eaar 
bukwelōlō im kar jar n̄an Jemen ilo naan 
ko rekajoor im rekwojarjar me rejjab maron̄ 
ļo̧o̧ki. Kar kanooj in lukkuun kajoor jar eo 
An jon̄an ro me raar ron̄jake E raar obrak 
kōn lan̄lōn̄. Obrak kōn iakwe eo An n̄an er 
im kōn tōmake eo aer ilo E, Jisōs Make eaar 
jan̄. Eaar kanaan kōn jerbal eo an Anij epe-
pen ko ļo̧k kōn itok eo an eo kar kalim̧m̧ur 
kōn Itok eo An Kein Karuo.4

Innām Eaar ba n̄an er n̄an bōktok ajri ro 
nejier n̄an E.

“Im Eaar bōk ro re dik nejier, juon ilo̧k 
juon, im kōjeram̧m̧an er, im jar n̄an Jemān 
kōn er.

“Im ke Eaar kōm̧m̧ane men in Eaar bar jan̄;
“Im Eaar kōnono n̄an jarlepju eo, im ba 

n̄an er: Kom̧in lale ro re dik nejemi.
“Im ke raar reilo̧k n̄an lale raar bōk me-

jāer im reilo̧k n̄an lan̄, im raar lo be lan̄ ko 

Rilo̧mo̧o̧r eo Make 
eaar katakin bwe 
kajoor eo n̄an 
erom ļo̧k āinwōt 
E ej itok ilo bōk 
kain̄i ko an  
ko̧jpeļ eo.

re peļļok, im raar lo enjel raņ rej wanlaļ tak 
im jepooļe ro re dik ipeļaakier, . . . im raar 
pooļ kōn kijeek; im enjeļ ro raar jipan̄ er” 
(3 Nipai 17:21–24).

Ej iakwe eo erreo im kajoor an Anij,  
āinwōt an kwaļo̧k ilo Bok in Mormon.

Ilo raan kein āliktata kōj ro rejeram̧m̧an 
n̄an wōr Bok in Mormon, n̄an erom membōr 
ro an Kabun̄ eo an Irooj, n̄an wōr ko̧jpeļ in 
An, im n̄an kejparok kien ko An jeļā juon 
men kōn iakwe eo indeeo an Anij. Jejeļā 
ekōjkan kōm̧m̧an bwe eo An en ad make. Ilo 
ad erom rikaļoor ro An rem̧ool, jej bōk kajoor 
n̄an iakwe āinwōt An iakwe. N̄e jej kejparok 
kien ko An, jej erom ļo̧k āinwōt E. Jej kōde-
pakpak ļo̧k doulul in iakwe eo ad ilo ad jipa-
dōkļo̧k armej in laļ ko otemjej, bwij, im lo.

KILE KAJOOR IN IAKWE EO AN

Ke Iaar kobatok ilo Kabun̄ in ilo iiō eo aō im̧aantata (freshmen) ilo college, Ekar em̧m̧an 
aō mour kōn oktak ko Ikar kōm̧m̧ani ilo mour eo aō im kar loe jon̄an an em̧m̧an an 

ko̧jpeļ in kōm̧m̧an n̄an mour eo aō. Ijoke, tokālik Ikar en̄jake bwe iien ko aō m̧okta rekar 
bōbraeik jabdewōt eddōkļo̧k ko Imaron̄ in kar kōm̧m̧ani. Ekōjkan an Jemedwōj Ilan̄ kōjerbal 
eō n̄an jipan̄ kalōk aelōn̄ in kiin̄ eo An n̄e In kar kōm̧m̧ani kain kālet kein rejekar?

Innām juon raan Ikar kōpeļļok Bok in Mormon eo aō n̄an peij eo āliktata. Iaar riiti 
m̧ōttam naan ko an Moronai: “Aaet, itok n̄an Kraist, im weppān ilo E, . . . im karmejete 
kom̧ make jān aolep men ko rej jab em̧m̧an, im iakwe Anij kōn aolep am̧ maron̄, ļōmņak 
im kajoor, innām An jouj enaaj bwe n̄an kom̧, bwe jān an An jouj kom̧ maron̄ weppān 
ilo Kraist, im eļan̄n̄e jān jouj an Anij kom̧ij weppān ilo Kraist, kom̧ maron̄ ilo ejja wāween 
in karmejete kajoor eo an Anij” Moronai 10:32 Iaar kalimjōk naan ko. Iaar en̄jake Jetōb 
eo ej jiron̄ eō bwe rem̧ool. Iaar kile bwe emōj aō kōm̧m̧an jon̄an kajoor eo an Anij jān 
ļōmņak Eban kōjerbal n̄an ilo jabdewōt wāween Eaar lo ejejjet.

Iaar jokālōt bwe jān iien eo m̧aantak Ijjamin naaj kar “kowaan kajoor eo an Anij” 
bōtaab naaj kar bōk ta eo eaar waļo̧k m̧okta im reim̧aanļo̧k n̄an tok ālik eo aō. Ilo an 
ļapļo̧k Aō kalimjōk ilju eo aō ijello̧k in ta eo eaar waļo̧k m̧okta im kar lōke ilo jouj eo 
ekwojarjar an Jisōs Kraist, eļap aō kar en̄jake iakwe eo an Rilo̧mo̧o̧r eo n̄an n̄a im ļapļo̧k 
aō kar m̧ōņōņō kōn n̄a make.
Christy Pettey, Washington, USA

Kōn naan in kamoolol kōn mour in waan-
jon̄ak eo An, jemaron̄ kōm̧m̧ane bwe jeje in 
ekwojarjar en ad jon̄ak: “Jar n̄an Jemād kōn 
aolep kajoor in bōro, bwe kom̧in maron̄ 
obrak kōn iakwe eo An, eo Eaar leļo̧k ioon 
aolep ro rej ri kaloor ro an rem̧ool an Nejin, 
Jisōs Kraist; bwe kom̧in maron̄ erom m̧aan 
[im jiron̄] ro nejin Anij; bwe n̄e Enaaj waļo̧k 
jenaaj āinwōt E, bwe jenaaj lo E ilo lukkuun 
nememen” (Moronai 7:48).5 ◼

KAKEMEMEJ KO
 1. Lale 1 Nipai 17:35–44; Mosaia 7:20; Alma 9:9–13  

Nipai 5:20–22.
 2. Lale Taitōl peij eo ilo Bok in Mormon;  

1 Nipai 13:35–41; 2 Nipai 33:4; Mosaia 1:2–7; 
Mormon 8:13–41.

 3. Lale Jon 10:16; 3 Nipai 15:11–24.
 4. Lale 3 Nipai 11–14; 18–20.
 5. Keidi 1 Jon 3:1–3.

Innām Eaar 
kajjitōk ippāer 
n̄an bōktok ajri ro 
redik n̄an E. “Im 
Eaar bōk ro re dik 
nejier, juon illo̧k 
juon, im kōjeram̧-
m̧an er, im jar 
n̄an Jemān kōn 
kūr.”

JIS
Ō

S 
KR

AI
ST

 E
J L

O
ĻO̧

K 
AM

ED
KA

 K
AŅ

, J
EN

 JO
HN

 S
CO

TT



 

JIS
Ō

S 
KR

AI
ST

 E
J L

O
ĻO̧

K 
AM

ED
KA

 K
AŅ

, J
EN

 JO
HN

 S
CO

TT



11 22 33 44

16 L i a o n a

 

Bwebwenato eo AN BOK IN  
MORMON
Ta eo eaar waļo̧k ilo 
Bok in Mormon? Kō-
jerbal pija kein n̄an 
katak kōn rikanaan ro 
im bwebwenato ko ilo 
bok in jeje ko rekwojar-
jar in ekabwilōn̄lōn̄.

Liai eaar bar jilikinļo̧k ļōm̧aro 
nejin n̄an bōk jeje ko rekwo-
jarjar kar je ioon pileij brass 
ko. Pileij kein epād ie bwe-
bwenato ko an ro jibweier 
im jimaeier etto im men ko 
jet Irooj eaar jiron̄ er n̄an je. 
Liai im Nipai rekar kejparoki 
pileij kein. Rekar barāinwōt 
jeje ioon pileij metal ko kōn 
ta eo eaar waļo̧k n̄an baam̧le 
eo aer. (Lale 1 Nipai 3–5.)

Irooj eaar leļo̧k n̄an Liai juon 
kambōj ņaetan Liaona n̄an 
tōl baam̧le eo an ilo āne 
jem̧aden n̄an ānen kalim̧m̧ur 
eo. (Lale 1 Nipai 16.)

Irooj eaar jiron̄ Nipai n̄an jek 
juon wa n̄an bōk baam̧le eo 
an Liai n̄an ānen kalim̧m̧ur. 
Nipai eaar pokake jemen 
im Irooj, bōtaab Leman im 
Lemuel raar jab. (Lale  
1 Nipai 17.)

Bok in Mormon eaar ijiņo 
ippān juon rikanaan etan 
Liai. Eaar kakkōl armej ro 
renana ilo Jerusalem n̄an 
ukweļo̧k, bōtaab armej ro 
raar jab ron̄jake. Irooj eaar 
jiron̄ Liai n̄an bōk baam̧le eo 
an, ekoba kōrā eo pāleen, 
Saraia, im ļaddik ro nejier—
Leman, Lemuel, Sam, im 
Nipai—n̄an āne jem̧aden. 
(Lale 1 Nipai 1–2.)

Kiin̄ Benjamin eaar kajutak 
juon im̧ōn kōppād eutiej n̄an 
katakin armej ro an kojpeļ 
eo. (Lale Mosaia 2–6.)

Juon kiin̄ enana etan Noa 
ekar kamej rikanaan Abinadi. 
Bōtaab katak ko an Abinadi 
eaar ukōt juon iaan pris ro 
an Noa etan Alma. (Lale 
Mosaia 11–17.)

Alma eaar ko jān im̧ōn Kiin̄ 
Noa, kar katakin armej ro jet 
kōn ko̧jpeļ eo, im peptaiji er. 
(Lale Mosaia 18.)

Leman im Lemuel raar wōn-
m̧aanļo̧k wōt ilo jab pokake 
jemeer im Irooj. Bwij ko aer 
ņaetan ri Leman ro. Nipai 
eaar wōnm̧aanļo̧k wōt ilo 
pokake jemen im Irooj. Bwij 
eo an kar ņaetan ri Nipai ro. 
(Lale 2 Nipai 4–5.)

Ālkin an Liai im Nipai mej, ar-
mej ro jet, āinwōt ļaddik eo 
jatin Nipai Jekab, kar eddo 
in jeje katak ko raorōk im 
m̧akūtkūt ko raar waļo̧k ioon 
pileij ko (Lale Jekab 1.)

Enos eaar jar n̄an jeorļo̧k je-
rawiwi ko an, im kar jeorļo̧k 
an bōd. (Lale Enos 1.)

Liai im baam̧le eo an rekar 
jerak ļo̧k n̄an ānen kalim̧m̧ur 
ioon wa eo raar jeke. (Lale 
1 Nipai 18.)

Alma eo Edik nejin Alma eaar 
jab pokake. E im ro m̧ōttan, 
ļōm̧aro ro nejin Mosaia, raar 
nana. Innām juon enjel eaar 
jiron̄ er n̄an ukweļo̧k. Alma 
im ļōm̧anro ro nejin Mosaia 
rekar ukweļo̧k im joļo̧k mour 
ko aer n̄an kwaļo̧k ko̧jpeļ eo. 
(Lale Mosaia 27–28.)

Kiaptin Moronai eaar je 
taitōļ in anem̧kwoj eo im 
tariņae n̄an dāpij wōt anem̧-
kwoj eo an armej ro an. (Lale 
Alma 46, 48.)

Hilamōn ej tōl 2,000 likao 
ro em̧m̧an dettaer. . . . (Lale 
Alma 53, 56–58.)

Juon rikanaan ri Leman kar 
etan Samuel kar kanaan bwe 
Jisōs Kraist enaaj ļotak. (Lale 
Hilamōn 13–16.)

Juon ļaddik 10-iiō dettan 
etan Mormon kar kālet e 
n̄an jeje ioon pileij ko ke 
eaar rūttoļo̧k. Ke eaar 24 
iiō dettan eaar jino kobaik 
bwebwenato ko reaorōk jān 
aolepen ļo̧o̧k ko n̄an juon tū-
roro in pileij metal ko. (Lale 
Mormon 1.)

M̧okta jen an kar Moronai 
mej, eaar kalbwin pileij ko 
ilo juon jikin kar ņaetan 
Kumora. Enan̄in 1,400 iiō ko 
ālkin an Moronai kar kalbwin 
pileij ko, juon ļaddik 14-iiō 
dettan kar etan Joseph Smith 
kar jar n̄an jeļā ewi wōt ka-
bun̄ eo em̧ool. (Lale Joseph 
Smith—History 1:5–16.)

Jemedwōj Ilan̄ im Jisōs Kraist 
rekar loļo̧k Joseph Smith im 
jiron̄ e bwe ejjeļo̧k juon iaan 
kabun̄ ko raar m̧ool im rōl-
ikieo. Joseph naaj kar jipan̄ 
kōrooltok Kabun̄ eo em̧ool 
an Jisōs Kraist. (Lale Joseph 
Smith—History 1:17–20.)

Ļaddik eo an Mosaia Ammon 
ekar ukōt elōn̄ ri Leman ro 
ālkin an Ammon kōjparok 
menin mour ko nejin Kiin̄ 
Lamoni im kar lōke. (Lale 
Alma 17–19.)

M̧okta jen an kar Mormon 
mej, eaar leļo̧k pileij ko n̄an 
ļaddik eo nejin Moronai. Mo-
ronai eaar juon ritōl eutiej 
ilo juon kumi in tariņae. Eaar 
riNipai eo āliktata eaar mour 
jān tariņae eo eļap ikōtaan ri 
Leman ro im ri Nipai ro. (Lale 
Mormon 6, 8.)

Ettoļo̧k ilo Bethlehem, 
Jisōs Kraist eaar ļotak. E aar 
katakin kōn ko̧jpeļ eo An, 
kemour im kōjeram̧m̧an ar-
mej ro, im kajutak Kabun̄ eo 
An. Innām Eaar dābwel im 
kar jerkakpeje. (Lale 3 Nipai 
1, 8–10.)

Moronai eaar loļo̧k Joseph 
Smith im jiron̄ e kōn pileij 
ko kar kalbwini. Ke Joseph 
Smith eaar rūtto, enaaj 
kar bōk pileij ko im ukōti. 
(Lale Joseph Smith—History 
1:27–54.)

Ke Joseph Smith eaar 21, 
eaar etal n̄an Toļ Kumora im 
bōk pileij ko jān jikin eo ijo 
Moronai eaar kalbwini. (Lale 
Joseph Smith—History–1:59.)

Kōn kajoor eo an Anij, 
Joseph Smith eaar ukōte jeje 
ko ioon pileij ko. Eaar būriini 
ukook in. Ej ņaetan Bok in 
Mormon. (Lale taitōl peij  
eo im kadkad in Bok in  
Mormon.) ◼

Ālkin Jerkakpeje eo 
An, Eaar loļo̧k ri Nipai 
ro im ri Leman ro reji-
m̧we. Eaar katakin er 
ko̧jpeļ eo An, kemour 
er, im kar kōjeram̧-
m̧an er, āinwōt An 
kar kōm̧m̧ane ilo 
ipeļaakin Jerusalem. 
(Lale 3 Nipai 11–28.)

1  RIJARED RO
Kumi in kar ilo̧k jān 
Tawōr eo an Babel im 
tōkeak lo̧k ilo Amedka 
enañin 2200 B.C. Raar 
eddōkļo̧k m̧ae enan̄in 
600 B.C., ke tariņae ko 
raar kakkure aolepāer 
ijeļo̧kin wōt Korintumur. 
(Lale Ether 1–15.)

KARŌK IN IIEN AN BOK IN MORMON

6  ZENIFF
Enan̄in 200 B.C. Zeniff, 
juon ri Nipai, kar bōk 
juon kumi n̄an turōk n̄an 
bar bōk āne ko ānen ri 
Nipai. Ke Zeniff im kumi 
eo an raar tōkeak ļo̧k, ri 
Leman ro raar likūt er ilo 
kōm̧akoko. Tokālik, Kiin̄ 
Mosaia2 eaar jilikinļo̧k 
Ammōn n̄an pukōt kumi 
eo, im Ammōn eaar ukōt 
Kiin̄ Limai. (Lale Mosaia 
7; 9–22.)

5  MOSAIA1
Enan̄in 225 B.C. ri Nipai 
ro raar jino nana, kōn 
menin Mosaia1 kar tōl 
juon kumi in ri Nipai ro 
rejim̧we n̄an Zaraemla im 
kar koba ļo̧k ippān ri Mu-
lek ro. Raar make ņaetaer 
ri Nipai ro. Mosaia1 eaar 
erom aer kiin̄ ejim̧we. 
Kiin̄ Benjamin eaar ļaddik 
eo nejin. (Lale Omnai 
1:12–23.)

4  RIMULEK RO
Mulek, juon ļaddik nejin 
Kiin̄ Zedkaia, eaar tōl 
juon kumi jān Jerusalem 
ilo enan̄in 587 B.C. im 
kar ilo̧k n̄an Amedka. 
Raar lo Koriantumur. 
(Lale Omnai 1:14–21.)

3  RI LEMAN RO
Ālkin an Liai mej, 
nana eaar pād wōt 
ippān Leman ļaddik 
eo nejin im kar jeļā 
kajier āinwōt ri  
Leman ro (Lale  
2 Nipai 5.)

2  RI NIPAI RO
Kumi eo an Liai raar ilo̧k 
jān Jerusalem enan̄in 
600 B.C. im kar ilo̧k n̄an 
Amedka. Jidik kōn jidik 
ineen eaar jino ajej. Ālkin 
an Liai kar mej, ro rejim̧we 
raar ļoor Nipai ļaddik eo 
nejin Liai n̄an ituiōōn̄. Raar 
jelā kajier āinwōt RiNipai 
ro. (Lale 1 Nipai 1–22;  
2 Nipai 1–5.)

11  JORRĀĀN  
EO AN RINIPAI
Jidik kōn jidik nana eaar 
bar jepļaaktok, tariņae 
eaar ļapļo̧k, im ri Nipai 
ro raar jorrāān. Eo eaar 
mour wōt ej, Moronai, 
kar kejparok wōt ļo̧o̧k 
ko an ri Nipai innām kar 
kalbwini m̧okta jen an 
kar mej. (Lale 4 Nipai 
1:24–28; Mormon 
8:1–8; Moronai 10.)

10  JISŌS KRAIST
Ālkin Jerkakpeje eo An 
ilo Jerusalem, Rilo̧-
mo̧o̧r eo eaar waļo̧k ilo 
Amedka, kar kwaļo̧k n̄an 
armej ro, katakin ko̧jpeļ 
eo An, im kar ejaake Ka-
bun̄ eo An. Ium̧win 200 
iōō ko ālkin loļo̧k eo An, 
armej ro raar jokwe  
ilo aenōm̧m̧an. (Lale 
3 Nipai 11–28.)

9  RIKWOOT IN  
KADIANTŌN RO
Kajoor eo an kumi in 
uroor eo etūņņo eaar 
lukkuun kajoor ke jukjuk 
in pād eo eaar nana im 
lukkuun m̧ōjņo̧ ke jukjuk 
in pād eo eaar jim̧we. 
Emaron̄ enan̄in A.D. 350 
raar kamijak ineem̧m̧an 
eo an aolep armej. (Lale 
Hilamōn 2; 6; 4 Nipai 
1:42–46.)

8  ALMA2 IM  
ĻŌMARO NEJIN 
MOSAIA2
Āinwōt likao ro, Alma2 im 
ļōmaro nejin Kiin̄ Mosaia2 
raar jerbal n̄an kakkure 
Kabun̄ eo. Juon enjel eaar 
kauweik er, im raar ukwe-
ļo̧k. Alma2 eaar erom juon 
ritōl ejim̧we. (Lale Mosaia 
27–29.) Ļōmaro nejin Mo-
saia raar erom mijinede 
ro n̄an ri Leman ro. Ālkin 
eļap tōprak, er im Alma2 
raar bar ioon doon im kar 
lan̄lōn̄. (Lale Alma 17–26.)

7  ALMA1
Lo̧tak ilubwiljin armej 
ro an Zeniff, Alma1 eaar 
erom juon iaan pris ro 
renana an Kiin̄ Noa. Rika-
naan Abinadi kar m̧ane 
ālkin an kar kūr Kiin̄ Noa 
n̄an ukweļo̧k. Bōtaab 
Alma1 eaar tōmak katak 
ko an Abinadi im kar etal 
ilubwiljin juon kumi in ri-
tōmak ro, kobaļo̧k ippān 
ri Nipai ro (Lale Mosiah 
11; 17–18; 23–24.)

12
5 

B.
C.

10
0 

B.
C.

75
 B

.C
.

50
 B

.C
.

25
 B

.C
.

0 A.
D.

 1
00

A.
D.

 3
3

A.
D.

 2
00

A.
D.

 3
00

A.
D.

 4
00

8 
 A

LM
A

2

KI
A

PT
IN

 M
O

RO
N

A
I

H
IL

A
M

Ō
N

N
IP

A
I, 

ĻA
D

-
D

IK
 E

O
 N

EJ
IN

 
H

IL
A

M
Ō

N
3

N
IP

A
I, 

RI
KA

ĻO
O

R 
EO M

O
RM

O
N

M
O

RO
N

A
I

M
IJE

N
 E

O
 

N̄
A

N
 IP

PĀ
N

 
RI

LE
M

A
N

 
RO

9  RIKO̧O̧T IN  
 KADINATŌN RO

SA
M

U
EL

 R
I-

LE
M

A
N

 E
O

JIS
Ō

S 
EJ

 L
O̧

TA
K 

IL
O

 B
ET

H
LE

H
EM

10  JISŌS KRAIST
RA

A
R 

BA
R 

 
ER

O
M

 R
IN

IP
A

I I
M

 
RI

LE
M

A
N

 R
O

9  RIKO̧O̧T IN 
 KADINATŌN RO

11  JORRĀĀN EO  
 AN RINIPAI RO



22 L i a o n a

 

WŌN EO EAAR JE BOK IN MORMON?

Ļo̧o̧k ko an Moronai  
(lale Mormon 9:30–37;  
enan̄in A.D. 385 n̄an  
A.D. 421)

Rikanaan ro etto, rijeje bwebwenato ro, im ritōl ro 
raar likit aer naan in kam̧ool im bwebwenato ioon 
pileij ko. Tokālik, Rikanaan Joseph Smith, kōn menin 
letok im kajoor an Anij, kar ukōt ļo̧o̧k eo ekadu an 
pileij ko m̧oktata.

Rijeje ro ak Kein Jerbal in 
Ļo̧o̧k ko Etto

Liai (lale 2 Nipai 1:1–4, 11;  
D&C 3, kōmeļeļe eo an m̧ōt-
tan in); Benjamin (lale Omnai 
1:12–23; Naan ko an Mormon 
1:16–18; Mosaia 1–6); Mosaia2 
(lale Omnai 1:23–25; Mosaia 
6:3); Alma eo Edik, Ļōmaro  
nejin Mosaia, Hilamōn2, Paho-
ran, Kapen Moronai, Nipai3, 
Nipai4

Ļo̧o̧k ko Me Kobaik Pileij ko

Nipai1, Jekab, Enos, Jarom,  
Omnai, im ro jet

Mormon

Moronai

Pileij ko reddik an Nipai  
(ļo̧o̧k ko ilo jetōb; enan̄in  
600 B.C. n̄an 130 B.C.)

Naan ko an Mormon  
(ej eddeik pileij ko reddik  
im ļo̧o̧k eo ekadu an pileij  
ko reļļap an Nipai; lale  
eoon 1–18)

Pileij ko reļļap an Nipai  
(ļo̧o̧k ko men ko an mour in  
im bwebwenato an kabun̄; 
enan̄in 300 B.C. n̄an A.D. 321)

Ļo̧o̧k ko an Mormon  
(enan̄in A.D. 345 n̄an 
A.D. 385)

Bok in Ether, ļo̧o̧k ko kar 
kajim̧we an ri Jared (enan̄in 
2400 B.C n̄an 600 B.C.)

Ļo̧o̧k ko an ri Jared ioon pileij 
ko 24, ekoba jeje ko an Ether 
(lale Ether 1:1–5)

Mormon

Pileij brass ko an Leban  
(lale 1 Nipai 5:10–14)

Zeniff

Ilo jo̧tenin Jebtōm̧ba 21, 1823, enjel 
Moronai eaar waļo̧k n̄an Joseph Smith 
im jiron̄ e kōn gold pileij ko me enaaj kar 
ukōti āinwōt Bok in Mormon. Emen iiō 
tokālik, Joseph eaar maron̄ in bōk pileij  
ko n̄an an maron̄ ukōti (lale Joseph 
Smith—History 1:27–54).

Pileij Gold ko Kar liļo̧k n̄an Rikanaan  
Joseph Smith jān Enjel Moronai ilo  
Jebtōm̧ba 22, 1827

Taitōļ peij*
1 Nipai
2 Nipai
Jekab
Enos
Jarom
Omnai
Naan ko an Mormon
Mosaia
Alma 
Hilamōn
3 Nipai
4 Nipai
Mormon
Ether
Mormon

Pileij ko an Mormon  
(ļo̧o̧k ko kobaik im kar kōkaduikļo̧k  

jān Mormon im Moronai)

Liāpe jidikin  
(ejjan̄in kar ukook)

Meļeļe eo ilo jaat in kar kakobaiki jān 
kadkad in im laajrak in meļeļe ko ilo 
Bok in Mormon.

Bok in Mormon

*Joseph Smith eaar kōm̧eļeļeki, 
“Taitōļ peij eo an Bok in Mormon 
ej juon ukook ejejet, bōk jān peij eo 
āliktata, ilo ituanmiin̄ in tūroro eo 
ak bok in pileij ko” (History of the 
Church, 1:71).

Jeje eo m̧oktata an ukook eo 
eaar dedeļo̧k ilo 1829, būrini 
kar dedeļo̧k ilo 1829–30, im 
kape ko 5,000 m̧oktata an 
Bok in Mormon raar dedeļo̧k 
ilo 1830.

Ilo kajokkun wōt juon ippān kakien eo an 
baibōļ me “kōn lo̧n̄in ruo ak jilu ri kōn-
naan renaaj kapen naan otemjej” (2 Korint 

13:1), jimo̧r Bok in Mormon im Baibōļ eo rej 
kam̧ool kōn Jisōs Kraist im pedped ko ilo ko̧j-
peļ eo An. Eļtōr Russell M. Nelson an Doulul 
eo an Jon̄oulruo Rijilōk ro eaar kwaļo̧k bwe 
“jeje ko rej kapen an doon kam̧ool. Katak in 
kar kōm̧eļeļeiki etto ke juon rikanaan eaar je 
bwe Bok in Mormon kar ‘je n̄an kōttōpar eo 

BOK IN MORMON  
Juon Kam̧ool āinļo̧k  
wōt Baibōļ eo

Karōk eo an 
Anij n̄an Kōj
Baibōļ im Bōk in 
Mormon eo rej ka-
takin bwe Anij ej 
Jemedwōj Ilan̄, Āin-
wōt an jim̧we, Eaar 
kepooj juon “karōk in 
lo̧mo̧r” (Alma 24:14) 
me jemaron̄ in bōk 
lo̧mo̧r kōn Pinmuur 
eo an Jisōs Kraist.

Jemed ilo Lan̄ Em̧m̧an

Baibōļ: “Bwe ilo E jej mour, im etetal, im pād, 
āinwōt jet iaan ro ami ri kine al raar ba, Bwe 
kōj barāinwōt ro nejin” ( Jerbal 17:28; lale bar-
āinwōt Sam Ko 82:6; Hibru 12:9).

Bok in Mormon: “Ijeļā bwe [Anij] ej iakwe 
aolep ro nejin” (1 Nipai 11:17; lale barāinwōt 
1 Nipai 17:36).

Mej im Laļ eo an Jetōb

Baibōļ: “Im būn̄al ej jepļaak n̄an bwidej āin-
wōt e kar m̧okta: im an ej jepļaak n̄an Anij eo 
Eaar leļo̧k e (Ekklisiastis 12:7; lale barāinwōt 
1 Piter 3:19–20; 4:6).

Bok in Mormon: “Jetōb ko an aolep armej, 
mekarta n̄e rem̧m̧an ak renana, rej ilo̧k n̄an 
jikier n̄an Anij eo eaar leļo̧k n̄an er mour” 
(Alma 40:11; lale barāinwōt eoon 12–14).

Jerkakpeje

Baibōļ: “Im ālikin an jako kilō, ilo ānbwinnō 
in wōt inaaj lo Anij” ( Job 19:26; lale barāinwōt 
Ezekiel 37:12; 1 Korint 6:14; 15:54).

Bok in Mormon: “Ijeļā bwe kom̧ ke ānbwinid 
renaaj m̧adeon̄eon̄ļo̧k im mej; mekarta, ilo ān-
bwin kein ad jenaaj lo Anij” (2 Nipai 9:4; lale 
barāinwōt 2 Nipai 9:12; Alma 11:43–45; 40:23).

me kom̧ maron̄ tōmak [Baibōļ eo]; im eļan̄n̄e 
kom̧ij tōmak [Baibōļ eo] kom̧ naaj tōmak  
[Bok in Mormon] ej barāinwōt’ [Mormon 7:9]. 
Kajjojo bok kein rej kōnono kōn doon. Kajjojo 
bok ej jutak āinwōt kein kam̧ool bwe Anij 
ej mour im ej kōnono n̄an ajri ro Nejin kōn 
m̧adenļo̧k n̄an rikanaan ro An.” 1

Itulaļ ej juon laajrak in katak ko m̧oktata 
kar katakin ilo Baibōļ eo me Bok in Mormon 
ej kobaik tok dam̧oļo̧k in juon kam̧ool.

RIKANAAN EO  
EJ KAM̧OOL
“Jab leke eok make, 
ak ekkatak kōn bok ko 
rem̧man tata—Baibōļ 
im Book of Mormon 
eo—im bōk aolep 
meļeļe ko komaron̄i, 
innām ekkeijel n̄an Anij 
im kejparok eok make 
jān nana im ettoon 
an men otemjeļo̧k, im 
kōjeram̧m̧an ko an Eo 
Eutiejtata naaj am̧.”
Būreejtōn John Taylor (1808–
87), Teachings of Presidents 
of the Church: John Taylor 
(2001), 148.

Kien ko rej  
Letok Tōl
Baibōļ eo ej katakin 
bwe kien ko an Anij 
rej letok im naaj 
kōjeram̧m̧an kōj n̄e 
jej pokake. Rikanaan 
ro ilo Bok in Mormon 
rej barāinwōt jeiki im 
ļoor kien ko.

Kōjeram̧m̧an ko jen Pokake

Baibōļ: “Im Jeova ear jiron̄ kōm bwe jen  
kōm̧m̧an kien kein otemjej, im mijak Jeova  
ad Anij, n̄an ad jeraam̧m̧an iien otemjej, bwe 
en kōjparok kōj je mour. . . . Im enaaj men  
in wānōk ipped, eļan̄n̄e jej pokake aolepen 
kien in” (Duteronomi 6:24–25; lale barāinwōt 
Jabōn Kōnnaan Ko 4:4; Jon 14:21).

Bok in Mormon: “Eaar kalikkare n̄an kom̧ 
bwe eļan̄n̄e kom̧ naaj kōjparok kien ko An 
kom̧ naaj jeram̧m̧an ilo āneo; im E jamin 
kar ukoktak jān ta eo Eaar ba; kōn menin, 
eļan̄n̄e kom̧ij kōjparok kien ko An E ej ka-
m̧ōņōņō im kōjeram̧m̧an eok” (Mosaia 2:22; 
lale barāinwōt 2 Nipai 1:20).

Kien ko Jon̄oul

Baibōļ: Irooj eaar kwaļo̧k Kien ko Jon̄oul n̄an 
Moses (lale Exodus 20:1–17).

Bok in Mormon: Abinadi eaar katakin  
Kien ko Jon̄oul n̄an pris ro an Kiin̄ Noa  
(lale Mosaia 12:33–36; 13:12–24).

Juon M̧ōttan Jon̄oul

Baibōļ: “Komwin bōktok aolepen m̧ōttan 
jon̄oul eo n̄an m̧ōn kakoņkoņ eo bwe en  
wor m̧ōn̄ā ilo m̧weo Im̧ō” (Malakai 3:10;  
lale barāinwōt Leviticus 27:30).

Bok in Mormon: “Eaar ejja Melkisedek in wōt 
eo Ebream eaar kōļļā joortak ko; aaet, em̧ool 
eo jemād Ebream eaar kōļļā juon m̧ōttan 
jon̄oul in men ko aolep an” (Alma 13:15; lale 
barāinwōt 3 Nipai 24:8–10).

Peptaij im Jetōb Kwojarjar

Baibōļ: “Eļan̄n̄e armej e jab ļotak jān dān im 
Jetōb, e ejab maron̄ deļo̧n̄ ilo aelōn̄ in Anij” 
( Jon 3:5; lale barāinwōt Mark 16:16; Jerbal 
2:36–38).

Bok in Mormon: “Kom̧in ukweļo̧k, kom̧ ao-
lep jeban ko an laļ, im itok n̄an Eō im baptais 
ilo Eta, bwe kom̧in maron̄ kokwojarjar jān 
bōke Jetōb Kwojarjar, bwe kom̧in maron̄ 
jutak ilo ejjeļo̧k lipijinjin im̧aō ilo raan eo 
āliktata” (3 Nipai 27:20; lale barāinwōt  
2 Nipai 9:23; 31:5–9).

Kar Inek Buromōj ko Ad

Baibōļ: “E m̧ool Ear inek en̄taan ko ad, im 
bōkļo̧k būrom̧ōj ko ad” (Aiseia 53:4; lale  
barāinwōt Hibru 2:18).

Bok in Mormon: “Im Enaaj ilo̧k, en̄taan kōn 
metak ko im kaen̄tanaan ko im kapo ko 
otemjelo̧k; . . . bwe En maron̄ jeļā ekkar n̄an 
kanniōk ekōjkan jipan̄ armej ro An ekkar n̄an 
mōjino ko aer” (Alma 7:11–12; lale barāinwōt 
Mosaia 14:3–5).

Anjo̧ Ioon Mej

Baibōļ: “A kiiō em̧ōj an Kraist jerkakpeje jān ro 
re mej, leen m̧oktata iaan ro rej kiki” (1 Korint 
15:20; lale barāinwōt Jon 14:19; Jerbal 26:23).

Bok in Mormon: “Leke Jisōs Kraist, bwe E ej 
eo Nejin Anij, im bwe Eaar mej jān ri Ju ro,  
im jān kajoor eo an Jemān Eaar bar jerkak,  
eo kōn menin Eaar bōk anjo̧ ioon lōb eo” 
(Mormon 7:5; lale barāinwōt Mosaia 16:7–8; 
Hilamōn 14:17).

Mijen eo an 
Jisōs Kraist
Baibōļ im Bok in 
Mormon eo rej ka-
m̧ool kōn Jisōs Kraist, 
eo Nejin Anij, im 
Pinmuur eo An. Rej 
katakin bwe Rilo̧-
mo̧o̧r eo eaar bōk 
ioon Make jerawiwi 
ko ad im anjo̧  
ioon mej.

Make Wōt Nejin Eaar Keotak

Baibōļ: “Bwe kōn an Anij yokwe laļ, Ear letok 
juōn wōt Nejin Ear keotak, bwe jabdewōt eo 
ej lōke E en jab jako, a en mour indeeo” ( Jon 
3:16; lale barāinwōt Matu 16:16; Jon 6:69).

Bok in Mormon: “I jeļā bwe Jisōs Kraist Enaaj 
itok, aaet, eo Nejin, eo Nejin E make Keotak 
in Jemān, obrak kōn jouj, im tiriam̧o, im m̧ool’ 
(Alma 5:48; lale barāinwōt 1 Nipai 11:16–21; 
Mosaia 3:5–8).

Pinmuur kōn Jerawiwi ko Ad

Baibōļ: “Bwe men in daō da in kallim̧ur,  
eo e to̧o̧r kōn kōn elōn̄ n̄an juurļo̧k jero̧wiwi 
ko” (Matu 26:28; lale barāinwōt Hibru 9:28; 
1 Piter 3:18).

Bok in Mormon: “Lo, Eaar ajeļo̧k E make juon 
katok kōn jerawiwi, n̄an uwaake jem̧ļo̧k in 
kien eo, n̄an aolep ro ewōr aer bōro erup  
im jetōb ettā” (2 Nipai 2:7; lale barāinwōt  
1 Nipai 11:33; Alma 34:8–10; 3 Nipai 11:14).

RIKANAAN EO  
EJ KAM̧OOL
“Bok in Mormon . . . 
ej kwaļo̧k bwe Baibōļ 
eo ej m̧ool, im ej 
kam̧ool kake, im bok 
kein ruo rej kam̧ool 
kōn doon.”
Būreejtōn Brigham Young 
(1801–77), Teachings of 
Presidents of the Church: 
Brigham Young (1997), 121.

Kein Ekkatak Ko Jet
Jaat in ejjab juon laajrak eo ededeļo̧k. Ej 

m̧ōttan wōt kein ekkatak eo am̧ make ak 
katak jeje ko rekwojarjar an baam̧le, kom̧ 
maron̄ kobaik eoon in jipan̄ ko n̄an jaat in im 
pukōt elōn̄ pedped ko kar katakin ilo Bok 
in Mormon im Baibōļ eo kōjerbal Topical 
Guide eo ak Guide to the Scriptures im kein 
ekkatak ko ilo online ilo scriptures .lds .org. ◼

KAKEEMEMEJ
 1. Russell M. Nelson, “Scriptural Witnesses,” Liaona, 

Nob. 2007, 43.

Kabun̄ eo an 
Jisōs Kraist ilo 
Tōre ko Etto
Irooj eaar kajutak 
Kabun̄ eo An ilo Jeru-
salem im ilo Amedka. 
Baibōļ im Bok in 
Mormon rej kam̧ool 
bwe Eaar ejaake 
im tōl armej ro An 
kōn rikanaan ro im 
rijilōk ro.

Rikanaan ro

Baibōļ: “Ilo m̧ool Irooj Jeova e jab kōm̧m̧an 
jabdewōt n̄e ab Ej kwaļo̧k pepe eo An n̄an  
ro ri karijeran, rikanaan ro” (Amos 3:7; lale 
barāinwōt Jeremiah 1:7; 7:25).

Bok in Mormon: “Jān jetōb men otemjej rej 
waļo̧k n̄an rikanaan ro” (1 Nipai 22:2; lale 
barāinwōt Jekab 4:4–6).

Jon̄oulruo ro

Baibōļ: “Ej an̄in̄intok ro rū kaļoran, im Ej 
kāālōt jon̄oul im ruo ļo̧k iaer, im Ej likūt etaer 
ri jelōk” (Luk 6:13; lale barāinwōt Epesōs 
2:19–20; 4:11–14).

Bok in Mormon: “Em̧ōņōņō kom̧ eļan̄n̄e  
kom̧ naaj eo̧ron̄ naan ko an rein jon̄oulruo  
ro Iaar kālōt jān ilubwilijimi n̄an jipjipan̄ kom̧” 
(3 Nipai 12:1; lale barāinwōt 1 Nipai 11:29).

Mālim eo an Priesthood

Baibōļ: “Kom̧ ar jab kāālōt Eō, a N̄a Iar kāālōt 
kom̧, im likūt kom̧ bwe kom̧win ilo̧k im jebar 
leen, im bwe leen eo ami en pād wōt” ( Jon 
15:16; lale barāinwōt Matu 16:19; Luk 9:1–2; 
Hibru 5:4).

Bok in Mormon: “[Alma] eaar kapit pris ro im 
elder ro, kōn likūt pā ko ekkar n̄an laajrak eo 
an Anij, n̄an tōl im oņaake Kabun̄ eo” ( Alma 
6:1; lale barāinwōt 2 Nipai 6:2; Moronai 3).

RIKANAAN EO EJ KAM̧OOL
“Ilo tōre in n̄e Baibōļ eo em̧ōj kōjaorōke jān 
elōn̄ ro me em̧ōj aer kar kobaik tōm̧ak ko an 
laļ in ippān eoon ko ilo Baibōļ eo n̄an kaje-
tokjen lukkuun m̧ool eo aer, ewi jon̄an an 
Jemedwōj Ilan̄ eo indeeo, eo ej iien otemjej 
n̄ūrbōktak kōn em̧m̧an eo ilo jetōb an ajri ro 

Nejin, em̧ōj an kar letok juon m̧ōttan jeje ko rekwojarjar, jeļā 
kake āinwōt Bok in Mormon, āinwōt juon rikatōrak n̄an m̧ool 
ko an Baibōļ eo me kar je im kar kōnono kake jān rikanaan ro 
āinwōt an Irooj kar tōl. . . .

“. . . Jān kein kam̧ool kein ruo jemaron̄ in jeļā eļapļo̧k meļeļe 
kōn katak ko an rikanaan ro etto im, ilo m̧ool, an M̧aajta eo 
im rikaļoor ro An ilo aer kar mour im katakin ibwilijin armej ro. 
Menin ej aikuj im̧we aolep ro renaaj m̧ool ilo aer pukōt m̧ool eo 
n̄an likūt jeje kein ruo rekwojarjar ippān doon im ekkatak kaki 
āinwōt juon wōt, meļeļe, āinwōt ad, jemjerā eo aer em̧ool.”
Būreejtōn Harold B. Lee (1899–1973), Ye Are the Light of the World (1974), 89, 91.

Ekōjkan Ekkatak kōn  

Ron̄oul-lalem iiō rem̧ootļo̧k, Būreejtōn Ezra Taft 
Benson (1899–1994) eaar kōm̧eļeļeik “jilu un ko 
reļļap etke Armej ro Rekwojarjar ilo Raan-kein 

Āliktata rej kōm̧m̧ane ekkatak eo kōn Bok in Mormon ej 
juon kōttōpar ilo aolepen aer mour.” 1 Un ko kar errein:

•	 M̧oktata,	Bok	in	Mormon	ej	dekā	in	jabōn	em̧	n̄an	 
tōmak in ad—dekā in jabōn em̧ n̄an kam̧ool eo ad  
kōn Jisōs Kraist, kōn katak eo ad, im kōn naan in  
kam̧ool eo ad.

•	 Kein	karuo,	Bok	in	Mormon	kar	je	n̄an	tōre	in	ad.
•	 Kein	kajilu,	Bok	in	Mormon	ej	jipan̄	kōj	epaakeļo̧k	Anij.

Un kein n̄an ekkatak kōn Bok in Mormon ebarāinwōt 
elmakote jet wāween ko jemaron̄ in ekkatak kōn jeje in 
ekwojarjar ejej uwaan.

Dekā in Jabōn Em̧ n̄an Tōmak in Ad
Kōnke Bok in Mormon ej dekā in jabōn em̧ an ka-

m̧ool in ad kōn Kraist im tarļļep in ko̧jpeļ eo An, eao-
rōk ilo ad ekkatak n̄an kōmaat ad n̄an eļōn̄ katak ko 
im naan in kam̧ool ko an Rilo̧mo̧o̧r eo ej kwaļo̧ki. Jet 
em̧ōj aer kōm̧m̧ane ilo bōk juon men ekāāl, juon kape 
in Bok in Mormon eo edik wōņāān im kōkkaļeik aolep 
eoon ko me keidi n̄an ak katak kōn Rilo̧mo̧o̧r eo, jer-
bal eo An, im mijen eo An. Men in ebōktok jim̧or juon 
m̧wilaļ in kam̧ool kōn Jisōs āinwōt Nejin Anij im juon 

kamoolol kōn ta eo Eaar kōm̧m̧ane im Ej wōnm̧aanļo̧k 
n̄an kōm̧mane n̄an kōj.

Kar Je n̄an Tōre kein Ad
Rijeje ro an Bok in Mormon rekar je kōn epepen ko 

ilju im jeklaj, eļaptata raan kein āliktata. Ilo kōkaduik ļo̧o̧k 
ko an ri Nipai, Mormon eaar ba emaron̄ jab kobaik “juon 
m̧ōtta jibuki in m̧ōttan” (lale 3 Nipai 5:8; lale barāinwōt 
Naan ko an Mormon 1:5). Moronai eaar kwaļo̧k, “Ij kō-
nono n̄an kom̧ āinwōt n̄e kom̧ar pād, im mekarta kom̧ 
ij jab. A lo, Jisōs Kraist eaar kwaļo̧k kom̧ n̄an eō, im Ijeļā 
kōm̧m̧an ko ami’ Mormon 8:35 Rijeje rein ruo im ro jet, rej 
jerbal ium̧win im̧we, kar je ta eo enaaj jeram̧m̧an ļapļap 
n̄an kōj ilo raan kein āliktata.

Kōn menin jej aikuj in ekkatak kōn kajjitōk kein: 
“Etke ekar kobaik menin? Ekōjkan an men in jelōt eō 
rainin?” Būreejtōn Benson eaar ekkatak, n̄an waanjo-
n̄ak, bwe ilo Bok in Mormon jej loe āinwōt juon jon̄ak 
n̄an kepooj itok eo an Rilo̧mo̧o̧r Kein Karuo. Jej katak 
ekōjkan an rijilōk ro an Kraist kar mour ilo tōrein ta-
riņae ko, ņamejļan kaen̄tanan im bun̄ jān tōmak eo, 
kōm̧m̧an jerbal in mijinede, im ņamejļan kauwōtata 
ko an uteij bōro.2 Āinwōt kar Nipai, n̄e jej ekkatak, jej 
aikuj in “karōki tok” jeje ko n̄an kōj—bwe ej, kajion̄ 
pukōt ekōjkan kōjerbal ta eo jej loe ilo Bok in Mormon 
(Lale 1 Nipai 19:23).

Jen Eļtōr D. Todd 
Christofferson
Jen Doulul eo an Jon̄oul 
Ruo Rijilōk ro

BOK IN MORMON

EKKATAK WŌT N̄AN KATAK WŌT

Jinoin Aō riiti Bok in Mormon Ikar jab juon 
membōr. Ikar 16 iiō detta, im Iaar riiti 

ilowan wōt juon wiik. Epaake ļo̧k jem̧ļo̧kin 
aō riit, Ikar riiti juon eoon me ekalikar bwe 
eļan̄n̄e juon kabun̄ ej an Kraist enaaj kar 
etōņake Etan (lale 3 Nipai 27:8). Ilo iien eo 
wōt dānin kem̧jalal eaar wōtļo̧k jān iturin 
meja. Ikar jeļā bwe Bok in Mormon eaar 
m̧ool, im Ikar kālet bwe in peptaij.

Ālkin Aō peptaij Iaar bar riiti bok eo, bō-
taab ilo iien in Ikar wiaiki juon highlighter 
im kōkalleik eoon ko ak peij ko me reim̧we 
eō. Ilo riit ko tokālik Iaar kōm̧m̧ane ejja 
wāween in wōt, ijeļokin Iaar kakobaik naan 
in kakememej ko kar kōkalleik ilo eoon 
ko. Tokālik Iaar kakobaik eoon in jipan̄ ko, 
men̄e jān Bok in Mormon ak jon̄ak in jerbal 
ko jet.

Innām, ilo jinoin juon iiō, Iaar wiaiki juon 
kape ekāāl in jeje ko rekwojarjar, kōnke bok 
eo juon Aō eobrak kōn kōkalle, eļaptata 
ālkin Aō kar kōjerbale ilo mijen eo aō im 
kar kepooj eļōn̄ katak ko ie. Ilo iien ekkatak 
in aō im kōkkalle kein rekar pedped ioon 
unin katak. Iaar kejeņoļo̧k juon kōlar n̄an 
jejjet in unin katak ko—n̄an waanjon̄ak, 
oran n̄an tōmak, maroro n̄an ukweļo̧k, im 
ko eierļo̧k wōt.

Kōn wōnm̧aaņļok ilo ekkatak Bok in 
Mormon kōjerbal elōn̄ jekjek ko, Ikar jeļā 
bwe riiti jidik Bok in Mormon ejjab bwe. 
Jejeļā lain im bar lain ilo ad wōnm̧aanļo̧k ilo 
ekkatak. Ikar barāinwōt katak bwe jekdoon 
jete alen ad riiti, aolep iien ewōr men eo 
me enaaj kōm̧m̧an bwe jen ba, “Etke Iaar 
jab loe m̧okta? Ej aikuj in kar pād ijen.”

Jeje ko Rekwojarjar—eļaptata Bok in 
Mormon—ej katakin kōj kōn Jisōs Kraist im 
kōn Jemed ilo Lan̄. Ekkatak jeje ko rekwo-
jarjar ekar kepaakļo̧k ña n̄an Er.
Cristina Vergara Ramìrez, Chile

Epaakeļo̧k Anij
Bar kout jān Būreejtōn Benson bar juon 

alen: “Bok in Mormon ejjab wōt katakin kōj 
m̧ool eo, bōtaab ilo m̧ool ej. Bok in Mormon 
ejjab wōt kwaļo̧k naan in kam̧ool kōn Kraist, 
bōtaab ilo m̧ool ej, barāinwōt. Bōtaab ewōr 
juon men eo eļapļo̧k. Ewōr juon kajoor ilo 
bok in me enaaj jino kōmakūt mour ko ami ilo 

eo ijello̧kin riiti jet wōt eoon ko ak peij ko 
juon raan.

Kein Ekkatak ko
Eļap ad jeram̧m̧an rainin bwe ewōr juon 

oran in kein ekkatak ko me remaron̄ jipan̄ 
ekkatak ko ad kōn Bok in Mormon. Jet rej 
pād ilo jeje ko rekwojarjar ad—Topical Guide, 
Bible Dictionary, im index eo ilo kajin In̄lij ilo 
jeje im Guide to the Scripture ilo kajin ko jet. 
Im ewōr ippād bok ko ilo Raan-kein Āliktata 
in elōn̄ eoon ko rellōn̄ ilo footnote ko im 
eoon-in jipan̄ ko ilo aolep peij.

Kein ekkatak ko jet kar būriin i ekoba 
Sunday School Class Member Study Guide, 
Seminary Students Study Guide, im Institute 
Stundent Manual. Ekāāl n̄an tōre kein ad im 
tōre in ļapļo̧k in eddōkļo̧k in kein jerbal ko 
kōjerbal jarom, kōmeļeļeik ilo peij 31.

Kein Jerbal an Oktak
Bok in Mormon ej juon menin aorōk eo 

ban keidi im kein jerbal an oktak me Irooj 
eaar eeiki im letok n̄an epepen in ad. Ij kile 
bwe āinwōt pedped eo an naan in kam̧ool eo 
aō make kōn Jisōs Kraist, kōn kūr in rikanaan 
eo an Joseph Smith, im Kabun̄ eo an Jisōs 
Kraist im Armej ro Rekwojarjar ilo Raan-kein 
Āliktata āinwōt “aelōn̄ eo an Irooj bar kajutake 
ioon laļ.” 4 Im̧ōņōņō in kobaik naan in kam̧ool 
eo aō ippān eo an Jisōs Kraist bwe āinwōt ami 
Irooj im ami Anij mour ej m̧ool (D&C 17:6). 
Kōm̧m̧an bwe ekkatak eo ami toon wōt ami 
mour kōn Bok in Mormon en kam̧wilaļ ļo̧k 
oktak eo ami im tōl kom̧ ilo juon iaļ ekajju 
n̄an mour indeeo. ◼
KAKEMEMEJ KO
 1. Ezra Taft Benson, “The Book of Mormon—Keystone 

of Our Religion,” Ensign, Nob. 1986, 5, 7. Enaan in ejej 
uwaan enaaj būriin ilo mākjiin in ilo peij 52–58.

 2. Lale Ezra Taft Benson, Ensign, Nob. 1986, 6–7.
 3. Ezra Taft Benson, Ensign, Nob. 1986, 7.
 4. Kadkad in Bok in Mormon.

RIKANAAN EO EJ KAM̧OOL
“Iaar jino riiti Bok in Mormon m̧otak jen 
Aō erom juon tikōn, im Iaar riiti jān iien 
eo, im Ijeļā bwe em̧ool. . . .

“. . . Āinwōt n̄an eō bwe jabdewōt 
membōr ro an Kabun̄ in rejjab maron̄ jeļā 

m̧ae iien ļeo ak lieo enaaj riiti Bok in Mormon jān iien n̄an 
iien, im ļōmņak kake bwe ļeo ak lieo ren kwaļok kam̧ool 
bwe ej lukkuun m̧ool juon ļo̧o̧k kōn im̧we Ekajoor Pōtata 
ioon, im bwe bwebwenato ko ie em̧ool.”
Būreejtōn Joseph Fielding Smith (1876–1972), ilo Conference Report,  
Okt. 1961, 18.

iien eo kwoj jino lukkuun ekkatak kōn  
bok in.” 3

Ilo m̧ool, ekkatak Bok in Mormon ej karu-
wainene tok Jetōb eo, im Jetōb eo ej ioļapļap 
in m̧ōdenļo̧k eo. Ļōmņak kein me jej ekkatak 
ilo ad kōļmenļo̧kjeņ, ilo Kōļmenļo̧kjeņ em̧m̧an 
—kejakļo̧kjen kaki, jar, im jeje kakememej ko 
ilo ad riit. Menin ekōm̧m̧an bwe jān pād ilo 
juon jekjek n̄an bōk elōn̄ ļo̧k meram im me-
ļeļe, jim̧or kōn ta eo jej ekkatak im kōn men 
ko jet. Jet iien ejipan̄ n̄an riiti aolepen Bok  
in Mormon ilo juon tōre eo ekadu n̄an bōk 
em̧m̧an eo an bwebwenato im ennaan eo.  
Bōtaab ekkā an em̧m̧an n̄an kalimjōk wōt  
iien ko rejejjet kajjojo raan n̄an ekkatak bok 



JEJE KO REKWOJARJAR ILO INTERNET IM MOBILE DEVICES
Ilo kakobaba n̄an kapidodoik ļo̧k pukōt naan ko im eoon-in jipan̄ ko, jeje ko rekwojarjar likūt ilo online (scriptures .lds .org im 
ilo mobile device ko mobile .lds .org) letok jet jerbal ko rekāāl me remaron̄ jipan̄ kom̧ ilo ekkatak ko ami make:

Bok jidikdik in Ekkatak eo Aō (notebook .lds .org)

Bok in ekkatak in ilo online ej letok eļōn̄ kein jerbal ko kom̧ maron̄ in kōjerabali ilo 
kilen ekkatak eo iminene kake—kōkaļļeiki, bōk kein kakememej, im eoon-in jipan̄, 
n̄an waanjon̄ak—ej kōm̧m̧an bwe kom̧in kōjerbal im kejparok men kein ilo men ko 
kōjerbal jarom. Ilo kakobaba, kom̧ maron̄ “kōkaļleik” ak kōllaajrake naan in kakeme-
mej ko ami im kobban ko jet repād n̄an būki. Kōnke kwoj deļo̧n̄e My Study Note-
book kōn akkoun in LDS eo ami, bok in katak eo am̧ ekāāl emake kōkāāl jekdoon 
jete kain kein jerbal ko kōjerbali jarom kom̧ij deļo̧n̄ e. Kein jerbal kein rekōm̧m̧an 
bwe kom̧ make ejaake kilen eo ejjejet ilo am̧ ekkatak ko̧jpeļ in im katakin.

Karōk in Jeje ko Rekwojarjar im Kajin ko (scriptures .lds .org)

Jeje ilo men ko kōjerbal jarom im kein kanne ko kōn jeje ko rekwojarjar rej kiiō pād 
ilo LDS.org im n̄an mobile devices ko ilo elōn̄ kajin ko im rej kōm̧m̧ani wōt ilo elōn̄ 
bar jet .

Ilo kakobaba n̄an riit ilo online im ron̄jake, kom̧ maron̄ barāinwōt kanne im 
kōjerbal kein ron̄jake eo, ePub, im PDF file eo ejjab online. Jeje ko rekwojarjar an 
Kabun̄ in rej pād ilo online rej barāinwōt kapidodoik n̄an kwalo̧k eoon ko im 
kakememej ko an juon make ippān ro jet kōn email im kein jerbal in bwebwenato ilo 
kamputōr ko.

Jeje ko Rekwojarjar ilo LDS.org repād kiiō ilo 21 kajin ko, mobile device ko rej pād 
ilo enan̄in 10 kajin ko, pedped ioon jikin ko reļļap.

LDS Scripture Citation Index (scriptures .byu .edu)

Kein jipan̄ in, kar kōm̧m̧ane ilo In̄lij jān ruo rikaki in Brigham Young University eo, ej 
kobaik eoon ko an jeje ko rekwojarjar ippān ennaan ko jān rikanaan ro im rijilōk ro 
rej mour-rainin. N̄an waanjon̄ak, bōlen kokōnaan jeļā wōn eo eaar kouti 1 Nipai 3:7 
ilo kweiļo̧k eo eļap. Jipād site eo an Bok in Mormon ilo anmiin̄ in annan̄ eo im 
kōmakūt laļ n̄an 1 Nipai 3; ijo konaaj loe uwaak eo.

Laajrak in Unin Kōnono ko ilo Kweiļo̧k eo Eļap (conference .lds .org)

Bar juon kein jipan̄ n̄an jipan̄ eok kobaik eoon in ekkatak eo ippān naan ko an 
rikanaan ro rej mour, conference .lds .org ej kwaļo̧k laajrak ko an unin kōnono eo n̄an 
kajjojo kweiļo̧k eo eļap. N̄an waanjon̄ak, eļan̄n̄e kom̧ij ekkatak kōn Pinmuur eo ilo 
jeje ko rekwojarjar, kom̧ maron̄ lo kōnono ko lalem me rej kōnono kōn unin kōnono 
eo ilo Eprōļ 2011 kweiļo̧k eo eļap.



Ettōņak eo an Liai  
Jen Eļtōr  
David A. Bednar
Jen Doulul eo an  
Jon̄oul Ruo Rijilōk ro

JIROK LIKATŌTTŌT WŌT ILO AEN EO
Tiim eo eaorōktata an Bok in Mormon ej—karuwaineneik  

aolep n̄an itok n̄an Kraist—ej pedped in visōn eo an Liai.

Ij iakwe Bok in Mormon. Jet iaan ememļo̧kijen ko aō 
ilo ko̧jpeļļ eo rej kōn an jinō kōn riit tok n̄an eō jān 
Bwebwenato ko an Bok in Mormon n̄an Ro Rōm̧m̧an 

Ded ilo Raan-kein Āliktata, jān Emman Marr Petersen. Ilo 
en̄jake ko ke iaar ajri wōt im juon tōre in ekkatak im aō 
jar toon wōt aō mour ej wōnm̧aanļo̧k wōt, Jetōb Kwojarjar 
eaar ālij im bar ālij kwaļo̧k kam̧ool eo n̄an aō bwe Bok in 
Mormon ej naan an Anij.

Ij kam̧ool bwe Bok in Mormon ej bar juon kalim̧m̧ur 
kōn Jisōs Kraist. Ijeļā bwe Rikanaan Joseph Smith eaar 
ukōt Bok in Mormon kōn im jān kajoor eo an Anij. Im Ij 
kam̧ool bwe Bok in Mormon ej “bok eo ejim̧we tata jān 
bok otemjej ioon laļ, im bwe ej dekā in jabōn em̧ eo n̄an 
tōmak in ad, im juon armej [enaaj] epaakeļo̧k Anij jān an 
mour ekkar n̄an katak ko ie, jān jabdewōt bok ko jet.” 1

Kōkaļļe ko Raorōk ilo Ettōņak eo an Liai
Aorōk eo an riit, ekkatak, pukōt, im kejakļo̧kijen kōn 

aolep jeje ko rekwojarjar im eļaptata kōn Bok in Mormon 
ej kalikkar ilo jet pedped ko ilo visōn eo an Liai kōn 
wōjke in mour eo (lale 1 Nipai 8).

Pija eo ilo ettōņak eo an Liai ej wōjke in mour eo—juon 
kōkaļļe in “iakwe an Anij” (lale 1 Nipai 11:21–22. “Bwe 
kōn an Anij yokwe laļ, Ear letok juōn wōt Nejin Ear keo-
tak, bwe jabdewōt eo ej lōke E en jab jako, a en mour 
indeeo” ( Jon 3:16). Ilo wāween in, lo̧tak, mour, im en̄taan 
in pinmuur eo an Irooj Jisōs Kraist rej men ko reļļap an 
iakwe eo an Anij n̄an ajri ro Nejin. Āinwōt an Nipai kar 
kam̧ool, iakwe in ej “elukkuun ļap kōttōpare jān men ko 
otemjej” im, āinwōt an enjeļ eo kwaļo̧ki ilo ettōņak eo an, 
“menin kam̧ōņōņō tata n̄an jetōb”(1 Nipai 11:22–23; lale ET

barāinwōt 1 Nipai 8:12, 15). Jepta 11 in 1 Nipai 
ej kwaļo̧k juon kōkaļļein kōmeļeļe in wōjke 
in mour āinwōt juon kōkaļļe in mour, kwa-
ļo̧k, im en̄taan eo an Rilo̧mo̧o̧r—“ettā eo an 
Anij”(1 Nipai 11:16).

Leen wōjke eo ej juon kōkaļļein kōjeram̧-
m̧an ko an Pinmuur eo. Bōk m̧ōttan leen 
wōjke eo ej jutak kōn bōk kain̄i ko im bujen 
ko bwe Pinmuur eo en maron̄ lukkuun  
bōk jikin ilo mour ko ad. Leen eo kar kōme-
ļeļeik āinwōt “kaijoļjoļ n̄an kam̧ōņōņō jabde-
wōt” (1 Nipai 8:10) im ej kwaļo̧k eļap lan̄lōn̄ 
im ikdelel n̄an kwaļo̧k lan̄lōn̄ in ippān  
ro jet.

Eļaptata, tiim eo eaorōktata an Bok in 
Mormon ej—karuwainene aolep n̄an itok 
n̄an Kraist —ej pedped in visōn eo an Liai. 
Itok limo eo ilo kile ej aen in debdeb eo me 
ej tōl ļo̧k n̄an wōjke eo (lale 1 Nipai 8:19). 
Aen in debdeb eo ej naan an Anij.

Kabōjrak Wōt ņae Wōnm̧aanļo̧k wōt ilo 
Jirok Likatōttōt n̄an Aen eo

Jemed Liai eaar loe emen kumi in armej 
ro ilo visōn eo an. Jilu iaan kumi ko raar bun̄ 
m̧aanļo̧k ilo iaļ eo eaidik in aidin̄ n̄an pukōt 
n̄an bōk wōjke eo im ko leen. Kumi eo kein 
kemen raar jab pukōt wōjke eo, ikirelel kōn 
m̧weo em̧m̧an im ļap āinwōt kōttōpar eo aer 
eļaptata (lale 1 Nipai 8:31–33).

Ilo 1 Nipai 8:21–23 jej katak kōn kumi in 
armej ro jinoin tata ro raar bun̄ m̧aanlo̧k im 
jino ilo iaļ eo ej tōl lo̧k n̄an wōjke in mour 
eo. Ijoke, ilo an armej ro tōpar tab in ma-
rok eo, eo ej jutak kōn “kapo ko an devil” 
(1 Nipai 12:17), raar jōbwābwe jān iaļ eo aer, 
jejļo̧k, im raar jebwābwe.

Kile bwe ilo eoon kein rejjab kōnono kōn 
aen in debdeb eo. Ro rej kajejtokjen ak jab 
kaorōk naan eo an Anij rejjab maron̄ bōk 
kam̧bōj eo ekwojarjar me ej jitōn̄ iaļ eo n̄an 

RIKANAAN EO  
EJ KAM̧OOL
“Ij kam̧ool n̄an kom̧ 
bwe Bok in Mormon 
ej naan eo em̧ool an 
Anij, kōnono ikōtaan 
laļ in im lan̄ em̧ōj an 
bar juon alen peļļo̧k, 
im bwe iaļ eo em̧ool 
an Irooj em̧ōj an bar 
waļo̧k n̄an armej ioon 
laļ in, kwaļo̧k meļeļe 
ko kōn aolep aikuj ko 
an jeļāļo̧kjen im kōje-
ram̧m̧an ko maron̄ in 
būki jān aolep ro rej 
tōmak ilo Kraist.”
Būreejtōn David O. McKay 
(1873–1970), “Marks Poin-
ting to Authenticity of Book 
of Mormon,” Instructor, Okt. 
1952, 318.

JAB EORON̄ ER

Ilo aolepen mour eo aō, emōj Aō bōk kajoor ilo jetōb jān eoon in “kōm̧ ar jab eo̧ron̄ er” 
(1 Nipai 8:33). Ilo 1 Nipai jet ro me raar iuun m̧aanļo̧k doon n̄an wōjke in mour eo raar 

jab eo̧ron̄ naan in kajjirere ko. kar jitōn̄ er kōn akkin kajjirere ko, bōtaab raar jab wōtļo̧k. 
Raar jab ron̄jake. Ejja āinwōt, jej ron̄ eļōn̄ ainikien ko reļļap, ainikien kapo ko rainin. Jet iien 
emaron̄ juon men elukkuun pen n̄an jab ron̄jake ainikien ko, bōtaab Liai eaar kwaļo̧k bwe 
epidodo.

Em̧ōj aō lo bwe Ikar maron̄ kabōjrak ainikien ko an laļ in ilo Aō pād ilo tampeļ eo, riiti jeje 
ko rekwojarjar, etal n̄an jar, im ļoor rikanaan eo. Ilo Aō kōm̧m̧ane men kein reddik, Imaron̄ 
ron̄ ainikien Jetōb Kwojarjar. Ainikien eo eaorōk n̄an ron̄jake. Im ilo eo̧ron̄ ainikien Jetōb, Ij 
bōk eļapļo̧k kajoor n̄an jutak ņae kapo.

N̄e jej loor waanjon̄ak eo an Liai im “jab . . . eo̧ron̄ er,” jemaron̄ pād wōt ilo iaļ eo erānin̄ 
im eaidik im wōnm̧aanļo̧k wōt im bōk m̧ōttan iakwe eo an Anij.
Melissa Heaton, Utah, USA

PIJ
A 

JE
N

 D
AV

ID
 S

TO
KE

R



 O k t o b a  2 0 1 1  35

ippān Rilo̧mo̧o̧r eo. Ļōmņak bwe kumi in 
raar bōk iaļ eo im bun̄ m̧aanļo̧k, kwaļo̧k juon 
jon̄ak in tōmak ilo Kraist im jetōb in lōke, 
bōtaab raar jejļo̧kjān ilo kapok ko an devil eo 
im kar jabwābwe.

Ilo 1 Nipai 8:24–28 jej riit kōn kumi in 
armej ro ruo me rekar bōk iaļ eo eāinin̄ im 
eaidik me ej tōl ļo̧k n̄an wōjke in mour. Kumi 
in “raar iuun m̧aanļo̧k doon ibuļōn tab in 
marok eo, kabōjrak wōt ilo aen in debdeb eo, 
m̧ae iien raar wōnm̧aantak im m̧ōn̄ā jān leen 
wōjke eo” (eoon 24). Ijoke, ilo an ro em̧m̧an 
nuknuk ko aer ilo m̧we eļap im em̧m̧an kar 
kajirere kōn kumi in armej in kein karuo, “raar 
jook” im “raar wōtļo̧kļo̧k ilo iaļ ko remo im 
raar jebwābwe” (eoon 28). Jouj im meļeļe bwe 
kumi in kar kōmeļeļeik āinwōt “kabōjrak wōt 
n̄an aen eo” (1 Nipai 8:24; kakobaba).

Eaorōk bwe kumi eo kein karuo raar iuun 
m̧aanļo̧k doon kōn tōmak im kalim̧m̧ur. Raar 
barāinwōt wōr aer kōjeram̧m̧an eo kōn aen 
in debdeb eo, im raar kabōjrak e! Ijoke, ilo 
aer kar jeļm̧ae kōjdāt im en̄taan, raar wōtļo̧k 

ilo iaļ ko remo im raar jabwābwe. Jekdoon 
kōn tōmak, kalim̧m̧ur, im naan an Anij, kumi 
in raar āliktata jōbwābwe—bōlen kōnke 
raar ejjab aolep iien riit ak ekkatak ak pukōt 
etale jeje ko rekwojarjar. kabōjrak n̄an aen 
in debdeb eo ej kwaļo̧k n̄an n̄a jet wōt iien 
“kam̧ūjkōk” ekkatak ak jakutkut kōm̧m̧ane 
jān kōm̧m̧ane aolep iien, jab bōjrak lūn̄ūr 
naan eo an Anij.

Ilo eoon 30 jej riit kōn kumi in armej eo 
kein kajilu ro raar bun̄ m̧aanļo̧k “raar ilo̧k 
jirok likatōttōt wōt ilo aen in debdeb eo, m̧ae 
iien raar tōprak im raar wōtļo̧k im m̧ōn̄ā leen 
wōjke eo.” Meļeļe eo an eoon in ej jirok lika-
tōttōt wōt ilo aen in debdeb eo.

Kumi eo kein kajilu raar barāinwōt bun̄ 
m̧aanļo̧k kōn tōmak im lōke; ijoke, ejjeļo̧k 
kōkaļļe bwe raar jejļo̧k, wōtļo̧k ilo iaļ ko 
remo, ak kar jabwābwe. Aaet kumi in armej 
ro kein kajilu ejjab jem̧ļo̧k aer riit im kar ek-
katak im etali jeje ko rekwojarjar. Bōlen ekar 
niknik im wūjļepļo̧k n̄an juon men ko me 
“redik im relam waan men ko reļļap” (Alma 

Men̄e kōn tōmak, 
kalim̧m̧ur, im naan 
an Anij, kumi eo kein 
karuo raar bun̄ m̧aan-
ļo̧k ilo iaļ eo erānin̄ 
im eaidik āliktata raar 
jkabōjrak wōt ilo aen 
in debdeb eo—bōlen 
kōnke raar jakutkut 
kar riit ak kar ekkatak 
ak kar etali jeje ko 
rekwojarjar.

37:6) me eaar lo̧mo̧ran kumi eo kein kajilu 
jān jako. Bōlen kar “jeļā kōn Irooj” im “jeļā 
kōn m̧ool eo” ( Alma 23:5, 6) kar bōk jān  
tiljek ilo ekkatak jeje ko rekwojarjar me ej 
akjoketok menin letok an ettā ilo jetōb—
kain in kumi in armej in “raar wōtļo̧k im 
m̧ōn̄ā leen wōjke eo” (1 Nipai 8:30; kako-
baba). Bōlen eaar naajdik ilo jetōb im kō-
kajoor eo eaar leļo̧k jān wōnm̧aanļo̧k wōt 
“kwojkwoj ioon naan an Kraist” (2 Nipai 
31:20) me eaar kōm̧m̧an bwe kumi in en jab 
ron̄jake kajjirere im kōjak an armej ro ilo 
m̧weo eļap im em̧m̧an (see 1 Nipai 8:33). 
En̄in ej kumi eo kwe im n̄a aikuj kajion̄ n̄an 
kobaļo̧k.

Ļōmaro jein im jatin Nipai raar kajjitōk, “Ta 
meļeļeen aen in debdeb eo jemād eaar lo e, 
eo eaar tōļļo̧k n̄an wōjke eo?

“Im [Nipai] eaar ba n̄an er eaar kakōļļeen 
naan in Anij; im jabdewōt eo enaaj kar eo̧-
ron̄ naan in Anij, im naaj jirok likatōttōt ilo e, 
renaaj jamin jako; barāinwōt kapo ko im m̧ade 
kijeek ko an rikapo rejamin anjo̧ iooer, n̄an 

tōļļo̧k er n̄an jako” (1 Nipai 15:23–24; kako-
baba ko kwaļo̧ki).

Innām, ta, oktak eo ikōtaan kabōjrak im jirok 
likatōttōt n̄an aen in debdeb eo? In kakeme-
mej bwe jirok likatōttōt n̄an aen in debdeb eo 
ekoba, ilo juon jon̄ak eļap, jar, jokkun wōt juon, 
im m̧ool kōjerbal jeje ko rekwojarjar āinwōt 
juon kein jipan̄ em̧ool kōn kwaļo̧k m̧ool eo im 
āinwōt juon kein tōl kōjatdikdik kake n̄an em̧-
m̧akūt in ilo iaļ eo ejim̧we im aidik n̄an wōjke 
in mour eo—em̧ool n̄an Irooj Jisōs Kraist.

“Im ālkin men kein, Iaar lo aen in debdeb 
eo, eo jema eaar lo e, eaar naan in Anij, eo 
eaar tōļļo̧k n̄an unin dān in mour eo, ak n̄an 
wōjke in mour eo” (1 Nipai 11:25).

Bok in Mormon Ej n̄an Kōj Rainin
Bok in Mormon ej kwaļo̧k tok m̧ool ko 

me rejejjet im raorōk ilo tōre kein ad im n̄an 
jekjek ko ad. Jim̧we eo im jetōb im ilo kōjer-
bale Bok in Mormon ilo mour ko ad ej kalikar 
jān Moronai: “Lo, ij kōnono n̄an kom̧ āinwōt 
n̄e kom̧ar pād, im mekarta kom̧ ij jab. A lo, 

Jirok likatōttōt n̄an aen 
in debdeb eo ekoba, 
ilo juon jon̄ak eļap, jar, 
jokkun wōt juon, im 
m̧ool ilo kōjerbal jeje 
ko rekwojarjar āinwōt 
juon kein jipan̄ em̧ool 
n̄an kwaļo̧k m̧ool eo 
im āinwōt juon kein tōl 
kōjatdikdik kake n̄an 
em̧m̧akūt in ilo iaļ eo 
ejim̧we im aidik n̄an 
wōjke in mour eo—
em̧ool n̄an Irooj  
Jisōs Kraist.

Jisōs Kraist eaar kwaļo̧k kom̧ n̄an eō, im ijeļā 
kōm̧m̧an ko ami” (Mormon 8:35). Ilo an kar 
lo raan kein ad im jekjek ko ad kōn jeļāļo̧kjeņ 
eo m̧okta an Anij, rijeje ro an Bok in Mormon 
raar kobaik unin kōnono ko im waanjon̄ak ko 
raorōk tata n̄an rijolet ro an laļ in ilo raan kein 
āliktata.

Ij karuwaineneik kom̧ n̄an lukkuun ļōmņak 
kake im lukkuun jar kake kajjitōk kein: Ta 
katak ko Imaron̄ im Iaikuj jeļā jān vision 
eo an Liai kōn wōjke in mour eo im jān 
pedped eo an wōnm̧aanļo̧k wōt jirok 
likatōttōt n̄an aen in debdeb eo me enaaj 
kōm̧m̧an bwe in maron̄ jutak pen ilo je-
tōb ilo laļ in me jej mour ie?

Ilo am̧ tiljek jerbal im pukōt im̧we n̄an 
uwaak kajjitōk in eaorōk, kom̧ naaj meļeļe 
eļapļok kōn kajoor eo an Jetōb Kwojarjar, 

jim̧or ilo būruwōmi im ilo ami ļōmņak, aorōk 
eo an wōnm̧aanļo̧k wōt im jirok likatōttōt n̄an 
aen in debdeb eo. Im kom̧ naaj jeram̧m̧an n̄an 
kōjerbal katak ko kōn tōmak im tiljek ilo mour 
eo ami make im ilo m̧weo im̧ōm.

Kōm̧m̧an bwe mej ko mejed ren loe im 
lo̧jiln̄i ko ren ron̄jake kakobaba in katak 
ko jān vision eo an Liai me enaaj jipan̄ 
kōj “bun̄ m̧aanlok kōn dim ilo Kraist, kōn 
juon kōjatdikdik emeram, im juon iakwe 
n̄an Anij im armej otemjeļo̧k. Kōn menin, 
n̄e kom̧ naaj bun̄ m̧aanļo̧k, kwojkwoj ioon 
naan an Kraist,im niknik n̄an jem̧ļo̧kin, lo, 
āindein Jemān ej ba: Kom̧ naaj bōk mour 
indeeo”2 Nipai 31:20). ◼

KAKEEMEMEJ
 1. Katak ko an Būreejtōn ro an Kabun̄in: Joseph Smith 

(2007), 64

JAB ETAĻ JĀN IAĻ IN!

Jejtōr eo aō eaar karuwaineneik eō n̄an Kabun̄ in, im eaar lukkuun ļap aō kōņaan jon̄an 
eaar m̧ōkaj aō kar peptaij.
Men̄e Iaar jab jeļā kilen riit, Ikōn kōpeļļok Bok in Mormon eo im eleklek e. Eaar wōr juon 

Aō ikedelel n̄an riiti naan ko ilo peij ko. Ļeo pāleō, eo eaar jab peptaij m̧ae tokālik, eaar itok 
limo in lale aō jijet ijo im kalimjōk bok eo, im eaar ba ikkakure aō iien.

Kōn apan̄ eļap im kōn jipan̄ eo an jejtōr ro aō ilo Doulul eo an Kōrā im ajri ro nejū, Iaar 
jino kajieon̄ riit. Eaar aolep iien kōttōpar eo aō n̄an riiti Bok in Mormon.

Ilo juon baj iien epen, ke eaar wōr aō en̄jake ko renana, eaar alikkar aō ron̄jake naan 
kein: “Jab ilo̧k jān iaļ in!” Iaar reilo̧k n̄an lale eļan̄n̄e eaar wōr juon ijo, bōtaab eaar  
ejjeļo̧k juon.

Juon raan Iaar jiron̄ leddik eo nejū bwe Ikar tōn jino maron̄ in riit ippa make. Eaar jab 
tōmak eō im eaar kajjitōk ippa n̄an kwaļo̧k aō riit n̄an e. Ke Ikar, eaar lukkuun in m̧ōņōņō.

Kōttōpar eo aō ej n̄an riiti Bok in Mormon jān kōbar n̄an kōbar. Ejjab m̧ōkaj aō riit, bō-
taab Imaron̄ in m̧eļeļe, im men eo aorōk tata, Imaron̄ in en̄jake Jetōb kōn bok in eaiboojoj.
Edite Feliciano de Paula, São Paulo, Brazil

Kobaik jān katak ko an rikanaan ro 
ium̧win jet epepen ko, Bok in Mor-
mon kar je n̄an juon tōre tok ālik n̄e 

jepļaaktok in kii ko an priesthood eo, ippān 
ļo̧k juon koba eo eļap an im̧ōn Israel, naaj kar 
kepooj laļ eo n̄an itok eo an Rilo̧mo̧o̧r n̄an laļ 
in (lale 2 Nipai 25; 27; 3 Nipai 21). Nipai eaar 
kōmeļeļeik kwojarjar eo an bok eo āinwōt “ai-
nikien juon ej kūr jān bwidej” (2 Nipai 33:13). 
Moronai eaar kwaļo̧k: “Lo, Ij kōnono n̄an kom̧ 
āinwōt n̄e kom̧ar pād, im mekarta kom̧ ij jab. 
A lo, Jisōs Kraist eaar kwaļo̧k kom̧ n̄an eō” 
(Mormon 8:35).

Bok in Mormon eo kar je n̄an tōre kein ad 
im raan kane rej itok. Enan̄in juon milien kape 
ko an Bok in Mormon kar būriini ilo iiō ko 
100 im̧aan ālkin Jepļaaktok eo. Menin ekoba 
15 kajin ko, juon kabwilōn̄lōn̄ eaar bōk jikin. 
Ilo iiō ko 50 jet (1930–80), eļōn̄ lo̧k jen 25 
milien kape ko rekar būriin ilo 41 kajin ko. Jān 
tōre eo 30 iiō ko rem̧ootļo̧k, 125 milien bar 

kape ko an Bok in Mormon kar būriin ilo 107 
kajin ko, ekoba Kālōt ko jān Bok in Mormon. 
Kajoor eo im im̧we eo an Bok in Mormon 
enaaj wōnm̧aanļo̧k wōt n̄an eddōkļo̧k āinwōt 
an aelōn̄ in kiin̄ eo an Anij ilo̧k n̄an aolep rilaļ, 
bwij, lo, im armej.

Taitōļ peij eo, kar jeje jen Moronai ej kwa-
ļo̧k meļeļe eo an kōttōpar ko raorōk an bok 
in. Un eo m̧okta ej kōnono kōn ro bwijin nejin 
Liai. Un eo āliktata ej “n̄an kareel [aolep armej] 
bwe Jisōs ej ri Kraist eo, Anij Indeeo” (taitōļ 
peij eo an Bok in Mormon).

Aorōk n̄an Tōre kein Ad
Etke bar juon kalim̧m̧ur kōn Jisōs Kraist 

eaorōk n̄an tōre kein ad? Etke Irooj eaar bōk 
m̧aantak bar juon kam̧ool n̄an kōkajoorļo̧k 
ennaan ko rekajoor kōn Baibōļ eo?

Jej mour ilo juon iien ejjab āinwōt ko jet. 
Men ko rej waļo̧k jen ekkatak kōn jaiintiij rej 
kōm̧m̧an bwe en lōn̄ kein taktō, kein itok-itak, 

BOK IN MORMON:  

Jen Eļtōr  
Neil L. Andersen

Jen Doulul eo an  
Jon̄oul Ruo Rijilōk ro

Bok in Mormon ej karuwaineneik kōj im baam̧le ko  
ad n̄an dāpij tōmak eo ilo Irooj Jisōs Kraist, im eo ej kwaļo̧k  

pedped ko me renaaj jipan̄ baam̧le ko ad tōprak.

Kōkajoorļo̧k Ad Tōmak 
ilo Jisōs Kraist

kaenōm̧m̧an, im ineem̧m̧an eo jamin kar 
ļōmņak kake jān epepen ko im̧aad ļo̧k. Laļ in 
ej lutōkļo̧k kōn meļeļe im menin kapeel ko, 
kōkōm̧anm̧anļo̧k jerbal in menmenbwij an 
baam̧ļe im kwaļo̧k ko̧jpeļ eo bōtaab ebarāin-
wōt eobrak kōn pija/bok ko renana, ikkure 
ko kōn pija ko renana, im nana ko jet im 
karōk ko [me] repād ilo būruwōn armej ro rej 
kōm̧m̧ani (D&C 89:4). Ilo an tōr jān jon̄an ilo 
laļ in, jej mour ilo juon tōre ekajoor iiaioļo̧k 
eo n̄an men ko bwinniid.

Jekjek kein remaron̄, eļan̄n̄e jejab jojo kej-
paroke, kōm̧ad ak kapo kōj n̄an em̧m̧akūtļo̧k 
jān pedped ko me rej indeeo im m̧ool eo n̄an 
kajjojo epepen.

Ke Ikar juon mijinede em̧m̧an ded ilo 
Europe ilo jinoin 1970 ko, kōm̧ kar jino 
ekkatak eo am kōn kōmeļeļeik naan eo 
Bun̄ jān tōmak, kōnke kwojarjar eo an Jisōs 
Kraist kar pidodo bōke. Ke Iaar rool ļo̧k 
āinwōt juon mijen būreejtōn 20 iiō tokālik, 

RIKANAAN  
EO EJ KAM̧OOL
“Aolep meletlet an 
aolep armej ium̧win 
lan̄ ejjab maron̄ kūne 
ak kwaļo̧k n̄an laļ in 
juon bok āinwōt Bok 

in Mormon. Pedped ko an rekwojar-
jar—rej jān Anij. Rejjamin ļo̧k wōt n̄an 
jidik etal jān ļōmņak eo an juon riļōkōm̧, 
ak jān ļōmņak an juon armej eo ej jeje 
bwebwenato. Etke? Kōnke kalim̧m̧ur 
ko im kanaan ko repād ie em̧ōj aer 
kūrm̧ool ilo mejān aolepen laļ in.”
Būreejtōn Wilford Woodruff (1807–98), Teachings 
of Presidents of the Church: Wilford Woodruff 
(2004), 119.

Ilo laļ in rainin, 
nana eo an 
iakwelel eo an 
Korior, ri jum̧ae-
Kraist eo, rej 
ron̄jake. Bōtaab 
tōmak ilo Jisōs 
Kraist, n̄e eliok 
titbok ilo jetōb 
ko ad, ej bōktok 
oktak eo em̧ool.

kōm̧ kar jino ukōt kilen am katakin, kōnke tōmak ilo 
Jisōs Krasit āinwōt Nejin Anij, eo eaar leļo̧k mour eo An 
kōn jerawiwi ko ad im kar jerkakpeje ilo raan eo kein 
kajilu, eaar m̧ōkaj an jako ļo̧k.

Ilo laļ in rainin, iakweļeļ ko an Korior enana, rijum̧ae 
Kraist eo, ej kōpeļļo̧k lojiln̄ūn:

“Etke kom̧ij pukot juon Kraist? Bwe ejjeļo̧k juon armej 
emaron̄ jeļā kōn jabdewōt men ej itok.

“Lo, men kein ko kom̧ij ba kanaan . . . rej imminene ko 
an ro jemāmi rebwebwe.

“. . . Kom̧ij jab maron̄ jeļā kōn men ko kom̧ij jab maron̄ 
loi. . . .

“. . . Jabdewōt armej ej jeram̧m̧an ekkar n̄an  
jeļāļo̧kjeņ eo [an], im . . . anjo̧ ioon an [make] kajoor” 
(Alma 30:13–15, 17).

Jej aikuj kapen im katōt tōmak eo ad make ilo Irooj 
Jisōs Kraist, im jej aikuj jipan̄ ilo kōkajoorļo̧k baam̧le ko 
ad bwe tōmak in en eddōk ļo̧k ilo būruwōn ajri ro nejid 
im ajri ro jibwid. Tōmak ilo Jisōs Kraist, n̄e ej liok titbok 
ilo jetōb ko ad, ej bōktok oktak em̧ool, im kōn jeļā eo an 
make ej itok ukweļo̧k, rikaļoor m̧ool, kabwilōn̄lōn̄ ko, 
menin letok ko ilo jetōb, im niknik ilo jim̧we. Menin ej 
juon m̧ōttan eo eaorōk kōn mijen eo ekwojarjar an Bok 
in Mormon.

Āinwōt juon kar mijinede edik, eaar wōr juon Aō 
bwebwenato ekaitoktok limo ippān juon rūkaki. Eaar 
jiron̄ eō bwe ejjab maron̄ kar bōk Bok in Mormon eo 
kōnke elap an kōnono kōn Jisōs Kraist, kōjerbal etan im 
m̧akūtkūt ko ilo mour eo An buki iiō ko m̧okta jān ļotak 
eo An. Eaar lo alikkar in ejjab juon men ejejjet jān jon̄ak 
eo an Kalim̧m̧ur M̧okta me ej kwaļo̧k kōn Rilo̧mo̧o̧r eo 
eļap an oktak.

N̄an n̄a enaan eo ealikkar kōn Jisōs Kraist ej kajoor eo 
an Bok in Mormon. Aaet, jej aikuj bōk juon kam̧ool ilo je-
tōb bwe bok in ej an Anij. Ak ilo iien eo bōke, kōttōpar ko 
an Kraist, m̧ool eo kōn mour im Jerkakpeje eo An, alikkar 
eo kōn ta eo emenin aikuj n̄an ļoor E im bōk mour indeeo 
Ippān rej kalikkar kōkalle ko im̧aad.

AOLEP KŌNKE  
BOK IN MORMON EO

Jiljiljino allōn̄ ālkin aō peptaij, im Ijjan̄in 
bōk juon naan in kam̧ool epen kōn Bok 

in Mormon. Juon raan ejjeļo̧k Aō kōņaan 
n̄an riiti jeje ko rekwojarjar, Iaar kemejmej 
an rūkaki eo aō an Katak Kin Gospel ba, 
“Eļan̄n̄e kwojjab kōņaan riit, ej kōnke 
Setan ejjab kōņaan bwe kwon riiti jeje ko 
rekwojarjar.” Kōn kakkōl eo, Ikar kōpeļļo̧k 
Bok in Mormon. Iaar riit,“Wōn emaron̄ 
kar kōtmāne bwe ad Anij emaron̄ kar 
kanooj tiriam̧okake jon̄an in n̄an tibtake 
kōj jān wāween eo enana, ejerawiwi, im 
kajjōjō ad?” Alma 26:17. Naan ko raar 
kobrak aō jetōb kōn lan̄lōn̄ kōnke Iaar 
kemejmej jekjek eo aō m̧okta n̄an erom 
membōr in Kabun̄ eo an Jisōs Kraist. 
Jetōb an Irooj eaar kam̧ool ilo buruō kōn 
m̧ool eo an Bok in Mormon.

Ikar jab kōņaan erom juon mijenede eo 
ej jerbal aolep raan, ak ālkin raan eo men 
otemjej raar oktak. Iaar lukkuun en̄jake 
kajoor bwe laļ in ej aikuj in jeļā m̧ool eo, 
im Iaar jino kōppopo. Ikar jipadōkļo̧k ritōl 
ro aō im jiron̄ er kōn ikirelel eo aō n̄an 
jerbal. Iaar kōmeļeļeik ro jinō im jema, ro 
raar jokwe ilo bar juon bukōn im rejjab 
membōr in Kabun̄ in. Innām Iaar wiakake 
aolepen men ko m̧weiō im wia nuknuk 
n̄an mijen eo aō. Jem̧ļo̧kin uwaak eo ej 
bwe Iaar jerbale juon mijen jān 2003 n̄an 
2005.

Rainin, baam̧le eo aō—ekoba lieo 
pāleeō im leddik eo nejim—ej liāp n̄an 
indeeo. Kōjeram̧m̧an in ej barāinwōt kōn 
naan in kam̧ool eo aō kōn Bok in Mor-
mon. Ijeļā bwe Bok in Mormon ej m̧ool, 
bwe ej kwaļo̧k naan in kam̧ool kōn Irooj 
Jisōs Kraist, im Ij epaakeļo̧k Anij n̄e Ij riiti 
ļo̧o̧k in ekwojarjar.
Adilson Lucero dos Santos, Paraná, Brazil

Ko̧jpeļ eo an Jisōs Kraist
Jipan̄ jān kajoor eo an Jetōb Kwojarjar, 

riit im kejokļo̧kijen kōn kwaļo̧k eo eļap an 
Jisōs Kraist ilo Bok in Mormon ebōk tok 
juon kam̧ool kōn m̧ool ko aer. Ij iakwe riiti 
Bok in Mormon eo kwojkwoj ioon kajoor in 
katak ko an Kraist: Visōn eo an Nipai kōn 
wōjke in mour eo, ippān enjel eo ej kajjitōk, 
“Kwojeļā ke ettā eo an Anij?” (1 Nipai 11:16); 
naan in kam̧ool eo an Liai “lo̧mo̧r ej itok ilo 
im kōn Messaia Ekwojarjar; bwe E eobrak 
kōn jouj im m̧ool (2 Nipai 2:6), Kakobaba 
eo an Jekab bwe E ej “ri lale kōjām eo ej . . . 
im E jab kōjerbal jabdewōt ri karejeran ijo” 
(2 Nipai 9:41).

Innām n̄e jej loor katak ko an Kiin̄ Benja-
min ilo an katakin kōj kōn em̧m̧an ko an ro 
ri karejeran, kōn ennaan eo an ekajoor bwe 
“ejjeļo̧k naaj bar āt letok ak jabdewōt bar iaļ 
ak wāween lomo̧r emaron̄ itok n̄an ro nejin 
armej, ilo wōt im kōn wōt etan Kraist”  
(Mosaia 3:17).

Ejjab to jej pād ippān Abinadi, epojak  
in leļo̧k mour eo an n̄an ta eo ej tōmak:

“A ewōr jerkakpeje, kōn menin lōb ejjeļo̧k 
an anjo̧, im kein ire an mej ej oran̄ļo̧k  
ilo Kraist.

“E ej meram eo im mour eo an laļ; aaet, 
meram eo ejjeļo̧k jem̧ļo̧kin, eo emaron̄ jab 
tinaad” (Mosaia 16: 8-9).

Alma ej bōktok aiboojoj in katak ko an  
Pinmuur, jim̧we, im jouj eo an mour: “Karōk  
in tiriam̧o kake ejjamin kar kūrm̧ool ijjeļo̧kin 
n̄e pinmuur eo en kar jab kōm̧m̧an; kōn me-
nin, Anij make Eaar pinmuur kōn jerawiwi ko 

an laļ, n̄an kakūrm̧ool karōk in tiriam̧o kake, 
n̄an medek akweļap ko an kien, bwe Anij en 
maron̄ wānōk, Anij in jim̧we, im Anij in tiria-
m̧o kake barāinwōt” (Alma 42:15).

Innām jej itok n̄an loļo̧k eo ekabwilōn̄lōn̄ 
an Rilo̧mo̧o̧r eo n̄an ro nejin Liai. Jej barāinwōt 
en̄jake iakwe eo An, tiriam̧o kake eo An, katak 
ko An, naan in kam̧ool eo An make:

“En̄in ej gospel eo Iaar lewōj n̄an kom̧—
bwe Iaar itok n̄an laļ in n̄an kōm̧m̧an ankilaan 
Jema. . . .

“Im Jema eaar jilkintok Eō bwe In maron̄ 
toto ioon debāāl; im ālkin kar kotak Eō ioon 
debāāl, bwe In maron̄ kan̄ōltok armej otemjej 
n̄an Eō, bwe āinwōt kar kotak Eō jān armej 
em̧ool āindein Jema enaaj kotak armej; n̄an 
jutak im̧aō, n̄an ekajet kōn jerbal ko aer, 
eļan̄n̄e rem̧m̧an ak eļan̄n̄e re nana—(3 Nipai 
27:13–14).

Āliktata jabeneneej ko an Mormon im Mo-
ronai: “Kom̧in jeļā bwe kom̧ij aikuj . . . ukwe-
ļo̧k jān aolep jerawiwi ko im nana ko ami, im 
leke Jisōs Kraist, bwe E ej Nejin Anij” (Mor-
mon 7:5). “Aaet, itok n̄an Kraist, im weppen 
ilo E, im karmejete kom̧ make jān aolep men 
ko rej jab em̧m̧an, im eļan̄n̄e im iakwe Anij 
kōn aolepen am̧ maron̄, ļōmņak im kajoor, 
innām An jouj enaaj bwe n̄an kom̧, bwe jān 
An jouj kom̧ maron̄ weppān ilo Kraist”  
(Moroni 10:32).

Ennaan eo an (Bok in Mormon) ej waļo̧k 
ilo Bwebwenato ko an Baam̧le ko

Naan in kam̧ool ilo jetōb ekajoor, ekareel 
bwe Jisōs Kraist ej Messaia eo em̧ool kar 

Riit im kejokļo̧k-
jeņ kōn katak ko 
rem̧m̧an kōn Jisōs 
Kraist ilo Bok in 
Mormon ebōktok 
juon kam̧ool kōn 
tarļļep in m̧ool  
eo aer. 

Vision eo an Nipai Naan in Kam̧ool an Liai Katak an Kiin̄ Benjamin Kam̧ool eo an Abinadai

kalim̧m̧ur kake—eo kar kapiti Nejin Anij, kar jilkintok n̄an 
laļ in n̄an bōktok jerkakpeje eo an aolep armej im karreo 
eo ilo jetōb an ro renaaj ukweļo̧k im ļoor E—ej pād ilo-
waan wōt bwebwenato eo an baam̧le ko.

Bok in Mormon ej ijjino kōn juon baam̧le, juon je-
men im jinen, ļaddik im leddik ro rej nejier rej ron̄jake 
m̧adenļo̧k eo an rikanaan eo jemeer n̄an door jeram̧-
m̧an ko aer ilo mour in itulikier im ļoor kapilōk eo an 
Irooj. Bwebwenato ko an bok in robrak kōn ro jinen 
im jemen rej pukōt n̄an katakin ajri ro nejier kalim̧m̧ur 
im kōjatdikdik eo kōn Jisōs Kraist. Ilo juon iien Iaar 
kwaļo̧k jān alen ko an juon baj kapilōk jān ro jemen 
n̄an ļaddik ro nejier—kar totaļ in 52 peij ko. Ilo Bok in 
Mormon, jej lo ekōjkan an ro jinen im jemen kar ka-
takin tōmak ilo Kraist im pokake kien ko an Anij n̄an 
jim̧or ajri ro me raar pokake jān ke raar iddik wōt im 
n̄an ajri ro me raar lo iaļ eo aer—jet iien ilo ejja baam̧ļe 
eo wōt. Ej juon katak n̄an tōre in ad, n̄an ajri ro nejid, 
n̄an baam̧le ko ad.

Jerbal ko rej an wōt kōrā im leddik ro rej n̄an jet ļap-
ļo̧k ko jab kōtmene kaki, āinwōt an jab oktak ilo jeje ko 
etto. Bōtaab kalimjōk eļapļo̧k jān alikkar in, jej lo kareel 
eo im niknik eo indeeo aer. Jej kaorōk men dikdik ko 
raorōk me ej kōnono kōn kōrā ro im m̧am̧a ro, āinwōt 
n̄e en̄jake ko aer rej kōmeļeļeik āinwōt “pidodo im erreo 
im kwojarjar im̧aan Anij” ( Jekab 2:7) ak ke Hilamōn ej 
kōmeļeļeik em̧m̧an ko an kumi in tariņae ro rem̧m̧an ded 
ilo an kar im̧we jān ro jineer rejim̧we:

“Raar pokake im kōjparok n̄an kōm̧m̧an naan in jiron̄ 
otemjeļo̧k ilo jejjet; aaet, im em̧ool ekkar n̄an tōmak eo aer 
eaar waļo̧k n̄an er; im Iaar kememej naan ko raar ba n̄an 
eō bwe ro jineer raar katakin er. . . .

“Kiiō en̄in ej tōmak eo an rein ro Iaar kōnono kake er; 
rej inono, im ļōmņak ko aer re pen, im rej likūt aer leke ilo 
Anij iien otmejej. . . .

RUO BOK, JUON BAAM̧LE INDEEO

Ļeo pāleeō ekar rooltok n̄an m̧weo ke 
eaar lo juon pāāk ilo iaļ eo. Ilo jab kōt-

māne eo an, ilowaan ekar juon kape in 
Bok in Mormon. Eaar bōktok n̄an m̧weo 
im kwaļo̧k n̄an eō. Eaar riiti ium̧win jidik 
iien, lo bwe ekaitoktoklimo, bōtaab ālik-
tata eaar jab bar riiti. 

Jidik iien tokālik, eaar mej. Iaar ilo̧k jān 
juon kabun̄ n̄an bar juon pukōt aenōm̧-
m̧an eo im kōņaan jeļā eļan̄n̄e imaron̄ 
mour ālkin mej. Ikar lipopo kōn pere, kōn 
elōn̄ kajjitōk ko ejjeļo̧k uwaakier.

Innām iaļ eo aō n̄an jikin jerbal, Iaar lo 
juon bok me Iaar kile ioon jikin etetal eo 
itōrerein iaļ—Bok in Mormon. Iaar bōke 
ippa kōnke loe epoktok ememļo̧kjeņ kōn 
kar ļeo pāleeō. Iaar kwaļo̧k ta eo iaar loe 
n̄an juon armej eo eaar ba in riiti.

Raan ko raar eļļā, im juon bon̄ Ikar 
lo̧ļo̧k jejtōr eo aō, eo ekar juon Armej 
Ekwojarjar ilo Raan-kein Āliktata. Mije-
nede ro rej jerbal aolep raan raar pād 
ijo, im raar al kōn al eo “N̄a Nejin Anij.” 
Innām Iaar jeļā bwe mijenede ro remaron̄ 
uwaaki kajjitōk ko aō. 

Ālkin bōk katak ko im bōke juon naan 
in kam̧ool, Iaar peptaij. Rainin Imaron̄ ka-
m̧ool kōn juon kam̧ool elikio bwe Joseph 
Smith eaar lo Jemān im Nejin, Jisōs Kraist. 

Ij tōmak bwe ekar jab jide bwe ļeo 
pāleeō im N̄a jim̧or en lo Bok in Mormon. 
Men̄e ļeo pāleeō eaar jab maron̄ peptaij 
ilo tōren mour eo an. Ij m̧ōņōņō bwe, 
kōnke kain̄i ko an tampeļ, e im N̄a im ajri 
ro ruo nejim raorōk remaron̄ ippān doon 
āinwōt juon baam̧le n̄an indeeo ejjeļo̧k 
jem̧ļo̧k in. Bok in Mormon eaar kakobaik 
kōm im kar bōktok aenōm̧m̧an n̄an jetōb 
ko am.
María Mash, Guatemal

Waļo̧ļo̧k eo an Jisōs Kraist Kajjitōk eo āliktata an 
Mormon im Moronai

Ļo̧o̧k ko an  
Bok in Mormon 
robrak kōn an ro 
jinen im jemen 
pukōt n̄an kata-
kin ajri ro nejier 
kallim̧ur im  
kōjatdikdik an 
Jisōs Kraist.

M̧AKŪTKŪT KO KŌM̧M̧ANI ETTO, 
KAJJITŌK KO RAAN KEIN

Imaron̄ iien otemjej lo uwaak ko ilo Bok 
in Mormon. Ij katak elōn̄ men ko jān aō 

ekkatak kake, im Ij en̄jake Aō okoktak ilo 
wāween ko rem̧m̧an.

Jem̧aanļo̧k Ikar ļōmņak kōn ta eo n̄an 
kōm̧m̧ane kiiō ke ajri ro jijno nejū rerūtto. 
Iaar ļōmņak ta eo Jemedwōj Ilan̄ ekōņaan 
bwe in kōm̧m̧ane.

Ilo aō ekkatak aolep raan kōn jeje ko 
rekwojarjar, Iaar lo juon iaan bwebwe-
nato ko kōn tariņae ilo Bok in Mormon. 
Ikar ketak kōn kūr eo an Moronai n̄an 
jerbal ilo bōbrae, ilubwilijin men ko jet, 
baam̧le ko (lale Alma 46:12). RiNipai ro 
rekar kije ilo bōbrae baam̧le ko aer. Ilo Aō 
riiti bwebwenato eo Iaar ļōmņak jekdoon 
ta, Iaar kōņaan bōk ejja kōttōpar eo wōt 
ilo mour eo aō, n̄an tariņae kōn baam̧le. 
Ekar juon en̄jake an juon make, epidodo. 

Ijeļā bwe Bok in Mormon kar je n̄an 
tōre kein ad. Ij m̧ōņōņō bwe Imaron̄ lale 
bok in n̄an tōl ilo mour eo aō, ej m̧ool in 
aen in debdeb (lale 1 Nipai 8).
Eun Jung, Korea

“. . . Raar ekkatak jān ro jineer, bwe eļan̄n̄e re ban pere, 
Anij enaaj lo̧mo̧ren er.

“Raar kōmeļeļeik n̄an eō naan ko an ro jineer, im ba: 
Kōmij jab pere ke ro jinnām raar jeļā” (Alma 57:21, 27; 
56:47–48).

Ikōņaan karuwainenei kom̧ n̄an kejōkļo̧kjen kōn kajji-
tōk kein n̄an jipan̄ kom̧ keidi katak ko an Bok in Mormon 
n̄an baam̧le eo am̧:

•	 Eoon	ta	ko	ilo	Bok	in	Mormon	rej	katakin	kōj	bwe	ajri	
ro rej aikuj in loe m̧ool eo im jim̧we ilo tōmak eo an ro 
jiner im jemeir?

•	 Ta	kapilōk	eo	baba	ro	ilo	Bok	in	Mormon	rekar	leļo̧k	
n̄an ļaddik ro nejier me jemaron̄ kōņaan kwaļo̧k ippān 
ro nejid?

•	 Ta	eo	jej	katak	kōn	kijejeto	ko	ad	ippān	ajri	ro	nejid	n̄e	
rejjab pokake?

•	 Ekōjkan	an	ro	jinen	im	jemen	ilo	Bok	in	 
Mormon kwaļo̧k tōmak ko aer remwilaļ n̄an  
ajri ro nejier?

•	 Ta	eo	jej	katak	kōn	tōmak	āinwōt	an	emakūt	jān	juon	
epepen n̄an bar eo juon?

Ejjeļo̧k men eļapļo̧k an aorōk n̄an kwaļo̧k ippān ro jet 
ijjeļo̧kin tōmak ilo Irooj Jisōs Kraist. Ej bōktok meļeļe n̄an 
apan̄ ko an mour in, m̧ōņōņō ioļapļap in apan̄, im mour 
indeeo ilo laļ eo ej itok.

Eļōn̄ kareel ko an laļ in me rej kanōk kōj im baam̧le 
ko ad jān tōm̧ak in ekanooj in aorōk. Bok in Mormon 
ej karuwaineneik kōj im baam̧le ko ad n̄an dāpij wōt 
tōmak eo ilo Irooj Jisō Kraist, im ej kwaļo̧k pedped ko 
me renaaj jipan̄ baam̧le ko ad tōprak.

Ij kam̧ool bwe Bok in Mormon ej m̧ool im bwe ilo 
lukkuun m̧ool kar ļeļo̧k n̄an Rikanaan Joseph Smith jen 
enjeļ Moronai, ium̧win tōl eo an Irooj Jisōs Kraist. Ej 
n̄an tōre in ad, n̄an ajri ro nejid im ajri ro jibūd. Ilo ad 
kōpeļļo̧k kajjojo raan kōn tōmak, Ij kalim̧m̧ur bwe Jetōb 
eo an Irooj enaaj pād iood im baam̧le ko ad naaj jeram̧-
m̧an ejjeļo̧k jem̧ļo̧kin. ◼LIA

Jān Jeje ko Rekwojarjar
Alma 53; 56–58

Eļan̄n̄e Jej Jab Pere Katak kōn katak in im, n̄e ekkar, kōnono kake ippān 
jejtōr ro kom̧ij loļo̧k. Kōjerbal kajjitōk ko n̄an jipan̄ eok 
kōkajoorļo̧k jejtōr ro am̧ im n̄an kōm̧m̧an bwe Doulul 
eo an Kōrā ro en m̧ōttan eo emourur tata ilo mour eo 
am̧ make.

Ta Eo Imaron̄ 
Kōm̧m̧ane?
1. Ekōjkan Aō 
jipan̄ jejtōr ro  
aō kile im jerbal 
kōn kajoor eo 
ewōr ippāer n̄an 
kareel diktak in 
epepen in?

2. Ta im̧we eo 
Inaaj loe ilo Bok 
in Mormon n̄an 
uwaake apan̄ ko  
Ij jelm̧ae rainin?

Tōmak • Baam̧le • Deeor

Ilo Bok in Mormon jej riit kōn likao ro rekanooj 
em̧m̧an me raar lukkuun peran. “Aaet, raar armej 

in m̧ool im jatōr, bwe kar katakin er n̄an kōjparok 
kien ko an Anij im etetal jim̧we im̧aan Mejān” Alma 
53:21. Likao rein retiljek raar nōbar m̧am̧a ro aer—
waanjon̄ak ko aer im rūkaki ro aer.

Ro jinen ritariņae ro an Hilamōn raar mour ilo 
tōre ko rejjab āinwōt kein ad make. Jekjek in aer 
mour raar pen im kauwōtata, im jodikdik ro kar 
kūr er n̄an bōbrae anemkwoj ilo mour im ilo jetōb. 
Rainin jej mour ilo juon laļ eo jej “Oktak e jab 
ippān bōtōktōk im kanniōk, a ippān jiōb ro, ippān 
ro re kajoor, ippān ro irooj in mark i laļ, ippān jaran 
jetōb re nan ijo ko i lan̄” ( Epesōs 6:12).

Iien apan̄ ko rej aikuji ro jinen im jemān reka-
joor im waanjon̄ak ko me rej katakin kōn m̧ool eo 
ritariņae ro an Hilamōn raar jeļā: “eļān̄n̄e re ban 
pere, Anij enaaj lo̧mo̧ren er.” (Alma 56:47). Kata-
kin im kwaļo̧k m̧ool in rainin ej aikuji ekkan̄ atin 
eo. Ijowōtke, jej jab aikuj mijak. Eļan̄n̄e jejeļā wōn 
kōj im wōn Anij im jaar kōm̧m̧ani bujen ko Ippān, 
jej—āinwōt m̧am̧a ro an ritariņae ro—naaj bōk eļap 
kajoor n̄an em̧m̧an.

Enan̄in āinļo̧k wōt, kajjojo 2,060 ritariņae ro an 
Hilamōn kar kareel jān juon m̧am̧a. Bōtaab m̧am̧a 
rein raar jab jerbal make ļo̧k. Kobaļo̧k ippān em̧-
m̧aan im kōrā ro jet rewānōk, m̧am̧a rein bōlen 
raar aikuj in kobaik tōmak ko eo aer im waanjon̄ak 
eo n̄an katakin kajoor eo an bujen ko. Jodikdik ro 
an tōre kein raar meļeļe bujen eo ro jineer im je-
māer raar kōm̧m̧ane n̄an bōk kuņaer ilo tariņae eo. 
Im jekdoon n̄e eaar pen, Jemed Ilan̄ eo ej iakwe 
eaar kōpeļļo̧k juon iaļ n̄an rein jinen im jemen n̄an 
kejparok wōt bujen eo aer—im kejparok anemkwōj 
eo aer (lale Alma 56:5–9). Kōj barāinwōt aikuj in 
kautiej bujen ko ad bwe ajri ro im jodikdik ro—ajri 
ro nejid make im ro ilo ward ko, branch ko ad, ro 
riturid, im jukjuk in pād ko—naaj meļeļe im rejtake 
kejparok bujen eo.

N A A N  I N  K A T A K  A N  K Ō R Ā

N̄an meļeļe ko 
reļļapļo̧k, etal n̄an 
www .reliefsociety 
.lds .org.

N̄e jej kauteij bujen ko ad, Jemed Ilan̄ 
emaron̄ kōpooj juon iaļ n̄an kōj. Jej aikuj 
mour kōn bujen ko ad kōn jejjet. Jemaron̄, 
n̄an waanjon̄ak, jejjet ilo jar, ilo ekkatak kōn 
jeje ko rekwojarjar, ilo kabwijer juon peba in 
mālim an tampeļ kāāl, ilo karbōb in nuknuk, 
ilo kauteij Jabōt. Ilo ad kōm̧m̧ane āindein, ajri 
ro nejid renaaj jeļā im maron̄ ba, “Kōmij jab 
pere ke ro jinnām raar jeļā” ( Alma 56:48).

Kōrā ro Rekwojarjar ilo Raan Kein Āliktata 
me rej kile bwe kajoor eo aer ej itok jān Pin-
muur eo an Irooj rejjab ebbwer ilo tōre ko 
reppen im tōren kabwerer. Āinwōt rikejparok 
bujen ko, jej kijn̄en̄e ilo kejparok, kōkaajririk, 
im bōbrae ajri ro im jodikdik ro bwe juon raan 
jen maron̄ ba kōn diktak in epepenin, “Ij jan̄in 
kar lo jon̄an peran eļap” ( Alma 56:45). ◼

Julie B. Beck, Būreejtōn eo eutiej an Doulul  
Eo An Kōrā.

Katak ko n̄an Raan  
kein Ad

Irooj Ej Ļōmņak  
kōn Kōj
“Ij kemejmej naan ko 
an Irooj loe ilo Bok 
in Ether ilo Bok in 
Mormon. Irooj eaar 
ba, ‛Jab maron̄ kijoon 
m̧wilal in eļap lo̧-
mo̧o̧r Iaar kōpooj eok 
ņae ņo ko ilojet, im 
kōto ko rej jedmat-
mat, im ibwijleplep 
ko maron̄ itok’ (Ether 
2:25). M̧aan ro jeiū im 

jatū, Eaar kōpooj kōj. 
Eļan̄n̄e jenaaj pukōt 
An naan im mour 
kōn kien ko, jenaaj 
mour ilo iien kakkure 
im nana in, emōj An 
kōpooj n̄an kōj. Eļan̄-
n̄e jej rōn̄jake naan 
ko An im mour kōn 
kien ko, jenaaj eļļā 
jān iien anemkwoj 
im nana in—iien 
maron̄ keidi n̄an ņo 
ko im kōto ko im 
ibwileplep ko maron̄ 
kakkuri. E ej ļōmņak 
kōn kōj. Ej iakwe kōj 
im enaaj kōjeram̧m̧an 
kōj ilo ad kōm̧m̧ane 
ta eo ejim̧we.”
Būreejtōn Thomas S.  
Monson, “Closing  
Remarks,” Liahona,  
Nob. 2009, 109.

Jisōs Ej RiKraist eo
“Bok in Mormon ej 
naan in kam̧ool eo 
ekajoor kar je ewōr 
ippād bwe Jisōs ej 
RiKraist eo. Ta eo 
Nipai eaar ba ej ped-
ped eo n̄an bōk Je-
tōb Kwojarjar? Tōmak 
ilo Irooj Jisōs Kraist. 
Riiti Bok in Mor-
mon enaaj ke kiiō 
im tokālik kam̧ool 
kōn tōmak ilo Irooj 
Jisōs Kraist? Kom̧in 

jab pedped wōt ioon 
eļan̄n̄e kom̧ij riiti 
Nipai. Eaar ba menin 
‛ej menin letok . . . 
n̄an aolep ro me 
rej niknik ilo pukōt 
e.’ Niknik ilo m̧ool 
meļeļein aolep raan. 
Im ej m̧ool in meļeļe 
ilo ļōmņak im jar. Im 
jar enaaj m̧ool kobaik 
kobaik akweļap eo 
n̄an jeļā m̧ool. Jab-
dewōt men edikļo̧k 
emaron̄ pen niknik 
kaki. Im jabdewōt 
men edikļo̧k ejabwe 
n̄an kwe im n̄a.”
Būreejtōn Henry B. Eyring, 
Rikakpilōklōk eo Kein  
Kajuon ilo Būreejtōnji 
eo Kein Kajuon, “Going 
Home,” in Brigham Young 
University 1986–87 Devo-
tional and Fireside Speeches 
(1987), 77–78.

Kwaļo̧k kōn Ko̧jpeļ
M̧ōttan ko raorōk 
kōn ennaan eo an 
ko̧jpeļ loi ilo aolep 
jeje ko rekwojarjar 
bōtaab alikkar n̄an 
kōj ilo Bok in Mor-
mon im ilo m̧aden-
ļo̧k ko n̄an Rikanaan 
Joseph Smith. Ijin 
Jisōs make eaar 
kwaļo̧k An katak im 
An ko̧jpeļ, eo ajri 
ro nejin Anij raikuj 
būki n̄an bōk mour 
indeeo (D&C 14:7).”
Būreejtōn Dieter F.  
Uchtdorf, Rikakpilōklōk eo 
Kein Karuo ilo Būreejtōnji 
eo Kein Kajuon, “Have We 
Not Reason to Rejoice?” 
Liahona, Nob. 2007, 19.



Jej katak jān rikanaan ro ad etto bwe Bok in Mormon epād ie elōn̄ “men ko realikkar 
im eaorōk” me kar kōjparoki n̄an katakin kōj ilo tōre in ad (lale 1 Nipai 13:40; 19:3). 
M̧ool kein rej letok alikkar im ļapļo̧k in meļeļe eo kōn tarļļep in ko̧jpeļ eo an Jisōs 

Kraist im jipan̄ rijikuļ ro an Bok in Mormon jerakrōk ilubwilijin apan̄ ko an mour kōn 
kōjatdikdik im kajoor. Ilo kout kein, rikanaan ro im rijilōk ro raan kein rej kam̧ool kōn 
aorōk eo an katak kein.

RUO AĻAĻ EROM 
JUON WŌT

Jān ke Iaar ļotak 
eaar wōr aō 

Baibōļ, m̧ae iien eo 
Iaar bōk juon kape 
in Bok in Mormon, 
Iaar jab jineete 
aolep pedped ko 
an ko̧jpeļ eo. Iaar lo 
bwe tarļļep in ko̧jpeļ 
eo an Jisōs Kraist ej 
pād wōt ippān jeļā 
kōn “aļaļ” in kein 
karuo (lale Ezekiel 
37:15–17). Ke men 
kein ruo raar koba 
ippān doon tok n̄an 
eō, raar letok juon 
en̄jake eo eoktak-an 
mour—juon ļapļo̧k 
in meļeļe kōn wōn 
N̄a im kōjatdikdik eo 
aō n̄an erom m̧ōt-
tan baam̧le eo an 
Anij indeeo. Kanaan 
in eaar kobaik—
“ren erom juon ilo 
peōm̧” (eoon 17)—
eaar erom pidodo 
kōnke ruo jejtōr 
mijinede retiljek raar 
kea im letok juon 
kape in aļaļ eo kein 
karuo.

M̧okta, Ikōn 
etetal kōn meram 
in kāntōļ; kiiō 
aolep jikin im aolep 
bōjrak ej kalikkar 
kōn tarļļep eo an 
kōjeram̧man ko an 
ko̧jpeļ eo. Ij en̄jake 
em̧ōj letok juon 
mour kāāl.
Ary Sala, British Columbia, 
Canada

Peptaij an Ajri  
ro Reddik
“[ Jet rej tōmak] bwe 
ajri ro reddik rej pād 
ilo jerawiwi im deļo̧-
n̄e mour in kanniōk 
ilo juon jekjek eo 
ewabanban. Katakin 
in ebōd!

“Kajjojo iien juon 
ajri ej ļotak, laļ in ej 
kōkkāāl ilo erreo . . .

“Mormon ekar 
katakin katak in n̄an 
ļaddik eo nejin Moro-
nai im barāinwōt n̄an 
kōj. Imaron̄ kwaļo̧k 
wōt jejjo jentej ko jān 
leta in an.

“‘Eļan̄n̄e iaar jeļā 
m̧ool eo,’ Mormon ar 
je, ‘ekar wōr aitwe-
rōk ko ilubwilijimi 
kōn baptais in ajri ro 
nejim re dik’ ( Moro-
nai 8:5).

“Eaar ņaetan 
iakweleel eo aer ‘bōd 

ļapļap’ im kar je: 
“‘Ron̄jake naan 

ko an Kraist, am̧ Ri 
Pinmuur, am̧ Irooj im 
am̧ Anij. Lo, Iaar itok 
n̄an laļ jab n̄an kūr ro 
rekwojarjar ak ro ri 
jerawiwi n̄an ukwe-
ļo̧k; eo ājmuur ej 
jab aikuj ri uno, a er 
ro re nan̄inmej; kōn 
menin, ajri ro redik 
reājmuur, bwe rejjab 
maron̄ kōm̧m̧an jera-
wiwi; kōn menin lia 
eo an Adam kar bōk 
jān er ilo N̄a, bwe 
en ejjeļo̧k an kajoor 
ioer; . . .

“‘Im ilo wāween 
in Jetōb Kwojarjar 
eaar kwaļo̧k naan eo 
an Anij n̄an eō; kōn 
menin, nejū m̧aan 
jitōnbōro, i jeļā bwe 
menin ej kajjirere 
im̧aan Anij, bwe 
kom̧in baptais ajri 
ro reddik’ Moronai 
8:7–9. . . .

“Riiti aolepen lōta 
in an. Ej juon katak 
em̧ool.”
Būreejtōn Boyd K. Packer, 
Būreejtōn an Doulul an 
Jon̄oulruo Rijilōk ro, , “Little 
Children,” Ensign, Nob. 
1986, 17.

Kakkōl ko jān  
Bok in Mormon
“Ilubwilijin katak ko 
jej katak jān Bok in 
Mormon rej jorrāān 
ko im tōprak ko an 
tariņae im ium̧win 
jekjek ta ko rej 
kabun̄bōro. Ej jiron̄ 
kōj kōn nana im 
kauwōtata an jerbal 
ko retiņņo, ko rej 
ejaak n̄an bōk maron̄ 
im irooj ioon armej 
ro. Ej jiron̄ kōj kōn 
m̧ool eo an Setan im 
ej letok juon kōkaļļe 
kōn jet iaan jekjek 
ko ej kōjerbali. Ej 
karōn̄ kōj kōn jejjet 
in kōjerbal m̧weie. Ej 

jiron̄ kōj kōn m̧ool 
ko an ko̧jpeļ ralikkar 
im aorōk im m̧ool 
eo kōn kwojarjar an 
Jisōs Kraist im en̄taan 
pinmuur eo An n̄an 
aolep armej. Ej kōj-
jeļāik kōj kōn koba 
eo an im̧ōn Israel ilo 
raan ko āliktata. Ej 
jiron̄ kōj kōn kōttō-
par im pedped ko an 
jerbal in mijinede. Ej 
kakkōl kōj ņae utiej 
bōro, jab errā, aipād-
pād, kauwōtata ko 
an iminene ko rebōd, 
jeļā m̧oņ ak etao, 
im etton ilo mour in 
kanniōk ak lejen.

“Kiiō ej ad pepe 
n̄an ekkatak kōn Bok 
in Mormon im katak 
kōn pedped ko an 
im kōjerbali ilo mour 
ko ad.”
Eļtōr L. Tom Perry jān 
Doulul eo an Jon̄oulruo 
Rijilōk, “Blessings Resulting 
from Reading the Book of 
Mormon,” Liahona, Nob. 
2005, 8.

BAAM̧LE EJ N̄AN INDEEO

Em̧ōj Aō riiti Bok in Mormon jān ke iaar peptaij ilo 
1995. Bōtaab ejjab m̧ae iien eo Iaar m̧are me riit 

kōn em̧m̧akūt eo an ļaddik ro nejin Liai n̄an im jān 
Jerusalem eaar ļapļo̧k meļeļe in n̄an n̄a ilo jekjek ko 
kōn baam̧le eo aō make.

Eaar alikkar bwe Irooj eaar kōņaan bwe Liai en 

wōr an baam̧le indeeo. Eaar m̧okta jiron̄ Liai n̄an 
likūt men otemjeļo̧k itulik im lo̧mo̧o̧ren baam̧le eo 
an bōk er n̄an āne in kallim̧ur eo. Ke raar pād wōt 
ilo āne jemden, Irooj eaar jiron̄ Liai n̄an jilkinļo̧k ļad-
dik ro nejin n̄an bōktok ļo̧o̧k in etto eo an ro uwaan 
baam̧le eo an. Ālkin menin, Eaar jilkinļo̧k er n̄an 
bōktok Ishmeel im leddik ro nejin. Menin kar n̄an 

Aolep Men Naaj 
Bar Jepļaaktok
“M̧ool eo im piktok 
in jerkakpeje eo 
ealikkar kōmeļeļeiki 
ilo Bok in Mormon. 
Rikanaan Amulek 
eaar katakin:

“Mej an Kraist 
enaaj kōtļo̧k to ko 
an mej in kanniōk 
in, bwe aolep naaj 
jerkak jān mej ilo 
kanniōk in.

“‘Jetōb im ānbwin 
naaj bar koba ilo jek-
jek eo an eweppān; 
ra im makwōj jimor, 
naaj kōrool n̄an jek-
jek eo eweppān an; 
em̧ool āinwōt kiiō jej 
pād ilo tere in; . . .

“‘Kiiō, kōjepļaak-
tok in enaaj itok n̄an 
aolep; rūtto im dik 
jim̧or, ri atajinem-
jen im ri anemkwoj 
jim̧or, m̧an im kōrā 
jim̧or, rijerawiwi im 
riwānōk jim̧or; im 
em̧ool enaaj jamin 
wor koļan bar e jako; 
a men otemjejnaaj 
kōjepļaaktok naan 
jekjek eo eweppān 
an’ (Alma 11:42–44).

“Alma eaar barāin-
wōt katakin bwe ilo 
jekakpeje eo ‛aolep 
men kein naaj bar 
jepļaak n̄an jekjek im 
lam̧lam̧ eo eweppān 
aer’ (Alma 40:23). . . .

“Juon kaeinōm̧-
m̧an eo n̄an jeļā bwe 
aolep ro raar jab 
āinwōt ro jet ilo mour 
. . . naaj jerkakpeje 
ilo ‘jekjek im lam̧lam̧ 
eo eweppān aer.’”
Eļtōr Dallin H. Oaks jān  
Doulul eo an Jon̄oulruo  
Rijilōk, “Resurrection,” 
Liahona, Juļae 2000, 17.

Kauwōtata ko an 
Jerbal ko Rettiņo
“Bok in Mormon ej 
katakin kōj bwe jer-
bal ko rettiņo rej bōk 
kuņaer ilo jorrāān 
bōk jikin juon apan̄ 
eļap, ejjab wōt n̄an 
kajjojo im baam̧le 
bōtaab n̄an aolepen 
jukjuk in pād ko. 
ilubwilijin jerbal ittiņo 
ko rainin rej kumi ko, 
kumi ko rej kōjerbal 
uno ko rekkajoor, 
im ejaake baam̧le 
ko renana. Jerbal ko 
rettiņo ilo tōre in ad 

rej jerbal āinļo̧k wōt 
riko̧o̧t in Kadiantōn 
jān tōre ko an Bok 
in Mormon. . . . 
Ilubwilijin kōttōpar 
ko aer rej n̄an ‘uror, 
im rakim, im ko̧o̧t, 
im kōm̧m̧ani men in 
ļōn̄ ko im aolep nana 
otemjeļo̧k, im jekkar 
n̄an kien ko an laļ 
eo aer im barāinwōt 
kein ko an aer Anij’ 
[Hilamōn 6:23].

“Eļan̄n̄e jejjab 
mejmejkaruo, jerbal 
ko rettiņo rainin 
remaron̄ bōk kajoor 
im kareel ilo tum̧ō-
kaj in im āinwōt aer 
dedeļo̧k āinwōt raar 
kōm̧m̧ane ilo tōre ko 
an Bok in Mormon.”
Eļtōr M. Russell Ballard jān 
Doulul eo an Jon̄oulruo 
Rijilōk ro, “Standing for 
Truth and Right,” Ensign, 
Nob. 1997, 38.

Naan in kam̧ool  
ko kōn Bok in  
Mormon jān  
membōr ro jet  
an Doulul eo an  
Jon̄oulruo Rijlōk  
ro maron̄ loi ilo bok 
in ilo peij 10, 28, 
32, 38, im 80.



 O k t o b a  2 0 1 1  51

BUN̄ M̧AANĻO̧K KŌN MERAM

Ilo jepta 2 in Ether jej riit bwe ļeo 
jein Jared eaar inepata kōnke enaaj 

kar ejjeļo̧k meram ilo wa ko waer. Ke 
eaar kajjitōk ippān Irooj kōn menin, 
Irooj eaar uwaake kōn juon kajjitōk: 
“Ta kwokōņaan bwe In kōpooj n̄an 
eok bwe kom̧ maron̄ romrom n̄e 
oran̄ļo̧k kom̧ ilo m̧wilaļ ko in lo̧jet?” 
(eoon 25).

Elōn̄ kōttan aō ļōmņak kōn 
ewi wāween an ļeo jein Jared kar 
uwaake kajjitōk eo an Irooj. M̧o̧k-
tata eaar tallōn̄e juon toļ, ijo “eaar 
kaūnļo̧k jān juon ejm̧aan jon̄ouljiljino 
dekā;” (Ether 3:1). Eaar kotakļo̧k 
dekā ko n̄an jabōn toļ eo, ijo eaar 
jar. Eaar ijjino kōn kōttāik emake 
im̧aan mejen Irooj. Eaar kajjitōk kōn 
tiriam̧okake, im eaar kile kajoor an 
Irooj n̄an uwaake jar eo an. Innām 
eaar kwaļo̧k tōmak eo an jān an ba, 
“Kōm jeļā bwe Komaron̄ kwaļo̧k 
tok Am̧ kajoor eļap” (Ether 3:5). Ļeo 
jein Jared eaar kajjitōk ippān Irooj 
n̄an un̄ur dekā ko bwe ren maron̄ 
kōmeram wa ko.

Eoon in eaar ukōt wāween aō jar. 
M̧okta, emmakijkij Aō kōn kajjitōk, 
“Jema, ta Kwoj kōņaan bwe in kōm̧-
m̧ane?” Ilo m̧ool elōn̄ jekjek ko rej 
aikuji bwe In ļōmņak, etali kein jipan̄ 
ko aō, walōn̄tak kōn juon karōk, in-
nām ilo̧k n̄an Jema im kajjitōk Ippān 
eļan̄n̄e karōk eo EM̧M̧AN—ālkin wōt 
jar kōn kabwilōn̄lōn̄ ko Ijjab maron̄ 
kwaļo̧ki kōn n̄a make.
Elena Gómez de Santurión, Uruguay

kōpooj ilju im jekļaj eo an baam̧le eo aer.
Ejaake juon ekkeijel ikōtaan raan kein, raan ko etto, im ilju im 

jekļaj an baam̧le eo ad indeeo ej juon eddo aorōk me Ij aikuj in 
kaorōke—ejja āinwōt an kar Liai kōm̧m̧ane. Bōlen en̄jake kein rekar 
jipan̄ kōpooj Liai n̄an visiōn eo an kōn wōjke in mour im meļeļe bwe 
iakwe eo an Anij ej aikuj em̧m̧anļo̧k ilowaan juon baam̧le indeeo.
Salote Malani Maiwiriwiri, Hawaii, USA

Kōm̧adm̧ōde Apan̄ 
ko an Mour
“Bok in Mormon 
epād ie ennaan ko 
me rejejjet kar likūt 
ie n̄an kwaļo̧k ewi 
wāween kajim̧we 
kareel in iminene eo 
ebōd im ewi wāween 
bōk tarļļep in juon 
mour. Ej katakin ewi 
wāween ņa mejļan 
jorrāan ko im apan̄ 
ko me jej jelm̧ae 
rainin. . . . [Irooj] eaar 
letok juon wāween 
n̄an kajim̧we bōd 
ko ko rella an mour, 
bōtaab unin tōl in 
ejjeļo̧k tokjen eļan̄n̄e 
pād wōt ilo an ļak ilo 
juon bok ekilōk.”
Eļtōr Richard G. Scott jān 
Doulul eo an Jon̄oulruo 
Rijilōk ro, “True Friends That 
Lift,” Ensign, Nob. 1988, 76.

Kakememej kōn 
Bujen ko Ad
“Kakememej kōj jān 
Bok in Mormon bwe 
peptaij eo ad ej juon 
bujen n̄an ‘āinwōt ri 
kam̧ool ro an Anij [ilo 
aelōn̄ in kiin̄ eo An] 
ilo aolep iien ko im 
ilo aolep men otemje-
ļo̧k, im ilo aolep jikin 
ko kom̧ maron̄ pād 
ie, em̧ool m̧ae mej, 
bwe kom̧in maron̄ 
bōk lo̧mo̧o̧r an Anij, 
im bōnbōn ippān 
ro ilo jerkakpeje eo 
m̧oktata, bwe kom̧in 
maron̄ bōk mour 
indeeo’ (Mosaia 18:9; 
kar kakobaba men 
kāāl ).”
Eļtōr Robert D. Hales jān 
Doulul eo an Jon̄oulruo 
Rijilōk ro, “The Covenant of 
Baptism: To Be in the King-
dom and of the Kingdom,” 
Liahona, Jān. 2001, 7.

Kōjeram̧m̧an  
ko an Pokake
“Ilo elōn̄ jikin ko 
ilo Bok in Mormon, 
armej ro kar kallim̧ur 
er bwe renaaj kar 
jeram̧m̧an ilo āne 
eo eļan̄n̄e renaaj kar 
kejparok kein ko [lale 
1 Nipai 2:20; 2 Ni-
pai 4:4]. Kallim̧ur in 
ekkā an itok ippān 
tok kakkōļ eo bwe 
eļan̄n̄e rejjab kejpa-
rok kien ko an Anij, 
renaaj jako jān im̧aan 
Mejān [lale Alma 
36:30].” ◼
Eļtōr Quentin L. Cook jān 
Doulul eo an Jon̄oulruo  
Rijilōk ro, “Hope Ya Know, 
We Had a Hard Time,”  
Liahona, Nob. 2008, 104.

M̧aan im kōrā ko rejitōnbōro, rainin Ikōņaan 
kōnono kōn juon iaan menin letok ko 
reļļap tata kar letok n̄an laļ ilo raan kein. 

Menin letok eo Ij ļōmņak kake eļapļo̧k an aorōk 
jān jabdewōt elolo ko me em̧ōj aer waļo̧k tok 
jān oktak ko an kein jerbal ko kōjerbal jarom̧ im 
kapeel ko. Menin ej juon menin letok eļapļo̧k an 
aorōk n̄an armej jān elōn̄ men ko raiboojoj em̧ōj 
ad loi ilo uno ko raan kein. Eļapļo̧k an aorōk n̄an armej 
jān ejaak eo an baļuuņ ak itok-itak ilo mejatoto. Ij kōnono 
kōn menin letok eo an Bok in Mormon, kar letok n̄an 
armej 156 iiō ko remootļo̧k.

Menin letok in kar kōpooj jān pein Irooj ium̧win juon 
tōre elōn̄ ļo̧k jān taujin iiō ko, innām kar ņooje jān E bwe 
en maron̄ kejparoke ilo an erreo n̄an epepen eo ad. Bōlen 
ejjeļo̧k men ej kam̧ool eļapļo̧k an kalikkar aorōkin bok eo 
raan kein an jeje ko rekwojarjar jān ta eo Irooj Make eaar 
ba kake.

Jān ļo̧n̄in Make Eaar kwaļo̧k kam̧ool (1) bwe ej m̧ool 
(D&C 17:6), (2) me epād ie m̧ool eo im naan ko An (D&C 
19:26), (3) bwe kar ukōte kōn kajoor eo jān ijo eutiej  

(D&C 20:8), (4) bwe epād ie tarļļep in ko̧jpeļ 
eo an Jisōs Kraist (D&C 20:9; 42:12), (5) me kar 
letok jān im̧we im kappen jān kōjeram̧m̧an ko an 
enjeļ (D&C 20:10), (6) me ej letok kein kam̧ool 
bwe jeje ko rekwojarjar rem̧ool D&C 20:11), im 
(7) bwe ro rekar bōke ilo tōmak naaj bōk mour 
indeeo (D&C 20:14).

Naan in kam̧ool eo ekajoor kein karuo kōn 
Bok in Mormon ej n̄an jeļā ia eo Irooj eaar likūt ie n̄an an 
kōjādeiktok ilo walok an Jepļaaktok. Men eo dein eaar 
waļok eaar Visiōn eo Moka. Ilo jādetok eo ekabwilōn̄lōn̄, 
Rikanaan Joseph Smith eaar katak wāween ak mejatoto eo 
em̧ool an Anij im bwe Anij ewōr juon jerbal n̄an an kōm̧-
m̧ane. Wōnm̧aantak eo an Bok in Mormon eaar men eo 
tokālik n̄an waļo̧k.

Kōļmenļo̧kjeņ kōn meļeļe ko rej kwaļo̧k. Waļoktok eo 
an Bok in Mormon im̧aan jepļaaktok eo an priesthood eo. 
Ekar jeje jejjo wōt raan ko m̧okta jen an kar Kabun̄ eo kar 
ejaak. Armej ro rekwojarjar kar leļo̧k n̄an er Bok in Mor-
mon eo n̄an riiti m̧okta jen an kar ilo̧k n̄an er m̧adenļo̧k ko 
rekar kōlaajrak katak ko reļļap āinwōt jilu jon̄ak in aiboojoj 

BOK IN MORMON 

Ezra Taft Benson eaar erom Būreejtōn eo kein 13th an Kabun̄ in ilo Nobōm̧ba 10, 1985. Kememej 
E kōn naan in kam̧ool eo an epen kōn kajoor eo an Bok in Mormon im an kalikkar aorōk eo an ilo 

ekkatak jeje ko rekwojarjar aolep raan, jerbal in mijinede, im katakin kōn ko̧jpeļ eo. Iiō in ej  
kōkaļļeik 25th iiō rūtto in ennaan eo an ilo Oktoba in 1986 kweilo̧k eo eļap.

Jen Būreejtōn 
Ezra Taft Benson 

(1899–1994)

ko, m̧are an celestial, ak jerbal n̄an ro remej. 
Ekar itok m̧okta jen doulul ko an priesthood 
im ejaak eo an Kabun̄ eo. Ejjab kwaļo̧k n̄an 
kōj jet wāween ko kōn wāween an Irooj 
kwaļo̧k jerbal in an ekwojarjar?

Ilo iien eo jej kile ekōjkan an Irooj en̄jake 
kōn bok in, ej aikuj kabwilōn̄ kōj bwe E ej 
barāinwōt letok n̄an kōj kakkōl ko rekwojarjar 
kōn ekōjkan ad būki. Ej kwaļo̧k bwe ro raar 
bōk Bok in Mormon kōn tōmak, jerbal jim̧we, 
naaj kōpālpel er kōn juon kūraun in aiboojoj 
indeeo (lale D&C 20:14), Irooj ej letok kakkōl 
in ālkin An letok: Ak ro rej kapen buruweer 
ilo jab tōmak, im kōjekdoon ie, naaj oktak n̄an 
aer make kakkure. D&C 20:15

Ilo 1829, Irooj eaar kakkōl Armej ro 
Rekwojarjar bwe rejjab aikuj kowaan men 
ko rekwojarjar (lale D&C 6:12). Em̧ool Bok 
in Mormon ej juon men ekwojarjar, im aaet 
elōn̄ rej kowaan e, ak ilo bar ba kake, jab 
kea kake, kōm̧m̧an n̄an e āinwōt juon men 
ejej tokjen. 

Ilo 1832, āinwōt an jet mijinede ro jepļaak 
jān jikin jerbal ko aer, Irooj eaar kauwe er 
kōn aer jab kanooj kaorōk Bok in Mormon. 
Āinwōt juon tōprak in m̧wil jab in, eaar ba, 
ļōmņak ko aer raar marok. Ejjab kōnke raar 
kaorōk bok in ekwojarjar boktok meram 
eo ejako, eaar barāinwōt bōk tok n̄an aole-
pen Kabun̄ eo lia, em̧ool aolep ajri ro nejin 
Zaion. Innām Irooj eaar ba, Im renaaj pād 
wōt ilo liakeļo̧k in m̧ae iien rej ukweļo̧k im 
kememej bujen eo ekāāl, aaet Bok in Mor-
mon” (D&C 84:54–57).

Āinwōt an wōr m̧ool eo ippād kōn Bok 
in Mormon pād ippād eļōn̄ļo̧k jān buki im 
jimettan iiō alikkar an dik aorōkin n̄an kōj 
rainin? Jej ke kememej bujen eo ekāāl, em̧ool 
Bok in Mormon? Ilo Baibōļ ewōr ippād Ka-
lim̧m̧ur M̧okta im Kalim̧m̧ur Ekāāl. Naan eo 
kalim̧m̧ur ej kajin In̄lij kōjerbale juon naan in 

Gerek eo barāinwōt maron̄ ukōte āinwōt  
bujen. Ej ke melelein an Irooj ke Eaar ņaetan 
Bok in Mormon “bujen kāāl”? Ej lukkuun bar 
juon kalim̧m̧ur ak kam̧ool kōn Jisōs. En̄in ej 
juon iaan un ko etke raan ko ļo̧k jaar ko-
baik naan eo “Bar Juon Kalim̧m̧ur Kōn Jisōs 
Kraist” n̄an taitōļ eo an Bok in Mormon.

Eļan̄n̄e Armej ro Rekwojarjar m̧okta kar 
kauwe er kōn jab kanooj kaorōk Bok in Mor-
mon, jej ke pād ium̧win liakeļo̧k in eļan̄n̄e jej 
kōm̧m̧ane āinwōt? Irooj Make ej kwaļo̧k naan 
in kam̧ool kōn aorōk eo an indeeo. Juon 
bōnbōn eo edik kōn kōj emaron̄ ke bōktok 
Kabun̄ in ilo liakeļo̧k kōnke edik ad kaorōk 
men ko rekwojarjar? Ta eo jenaaj ba ilo Ekajet 
eo n̄e jej jutak Im̧aan im lo erreiļok eo an 
ekamijak eļan̄n̄e jej ilubwilijin ro kar kōmeļe-
ļeik er āinwōt ro remeļo̧kļo̧k bujen eo ekāāl?

Ewōr jilu un ko reļļap etke Armej ro Re-
kwojarjar ilo Raan kein Āliktata rej aikuj 
kōm̧m̧an bwe ekkatak kōn Bok in Mormon 
en juon kōttōpar ilo tōren mour.

Eo m̧okta ej bwe Bok in Mormon ej dekā 
in jabōn em̧ n̄an tōmak in ad. En̄in eaar 
ennaan eo an Rikanaan Joseph Smith. Eaar 
kam̧ool bwe “Bok in Mormon eaar bok eo 
ejim̧we tata iaan bok otemjej ioon laļ, im ej 
pedped in ad kabun̄” 1. Juon pedped ej juon 
dekā eo iolapen lippen eo. Ej dāpij aolepen 
dekā ko jet ilo jikin, im n̄e em̧m̧akūt, lippen 
eo ebwilo̧k.

Ewōr jilu wāween ko me Bok in Mormon 
ej dekā in jabōn em̧ n̄an tōmak in ad. Ej dekā 
in jabōn em̧ ilo kam̧ool eo ad kōn Kraist. Ej 
dekā in jabōn em̧ an katak eo ad. Ej dekā in 
Jabōn em̧ an naan in kam̧ool eo.

Bok in Mormon eo ej dekā in jabōn em̧ 
ilo kam̧ool eo ad kōn Jisōs Kraist, eo E make 
dekā in jabōn em̧ an aolep men jej kōm̧m̧ani. 
Ej kwaļo̧k kam̧ool kōn m̧ool eo An kōn ka-
joor im alikkar. Ejjab āinwōt Baibōļ, eo eaar 

RIKANAAN EO  
EJ KAM̧OOL
“[Bok in Mormon] ej 
naan an Anij. Ej juon 
kajoor kein karuo 
kam̧ool an Kraist. Im, 
ilo m̧ool, aolep ro rej 
tōmak me rej iakwe 
Ripinmuur eo naaj 
karuwaineneik elōn̄ļo̧k 
kein kam̧ool ko kōn 
kwojarjar eo an.

“Bok in eim̧we in ej-
jan̄in kar ukōte kobban 
jān rukook ro ejjeļo̧k 
aer mālim ak rikōnana 
ro rej katak kōn kabun̄ 
bōtaab ej itok n̄an laļin 
erreo im kajju jān ro rej 
rijeje bwebwenato im 
rijeje ro raar kōkaduki. 
Bok eo ejjab pād ilo 
juon tōre in etale—ro 
rej riiti rej.”
Būreejtōn Spencer W. Kimball 
(1895–1985), The Teachings 
of Spencer W. Kimball, ed. 
Edward L. Kimball (1982), 133.

eļļā ilo epepen ko kōn rikōm̧m̧an kape ro, 
rukook ro, im ro rej kōm̧m̧an kabun̄ renana 
me rej ukōt bok eo, Bok in Mormon eaar itok 
jān rijeje eo n̄an eo ej riit ilo juon bun̄tōn eo 
eim̧we an ukook. Kōn menin, naan in ka-
m̧ool eo an kōn M̧aajta eo ealikkar, ejm̧we, im 
obrak kōn kajoor. Bōtaab ej kōm̧m̧an eļōn̄ļo̧k. 
Elōn̄ wōt iaan ro rej tōmak ilo Kraist ilo laļ in 
rainin rej joļo̧k kwojarjar eo an Rilo̧mo̧o̧r. Rej 
kajjitōkin lotak eo An ekabwilōn̄lōn̄, mour eo 
An eweppān, im m̧ool eo an Jerkakpeje eo An 
Eaiboojoj. Bok in Mormon ej katakin ilo naan 
ko repidodo im rejjab bōd kōn m̧ool eo an 
aolep men kein. Ej barāinwōt letok kōmeļeļe 
eo edipieo tata kōn katak eo an Pinmuur eo. 
Em̧ool, bok in ekwojarjar eim̧we ej dekā in ja-
bōn em̧ ilo kwaļo̧k kam̧ool eo n̄an laļ in bwe 
Jisōs ej RiKraist eo. 2

Bok in Mormon ej barāinwōt dekā in jabōn 
em̧ an katak eo an Jerkakpeje eo. Āinwōt kar 
kwaļo̧ke m̧oktaļo̧k, Irooj Make em̧ōj An kwa-
ļo̧k bwe Bok in Mormon epād ie tarļļep in 
ko̧jpeļ eo an Jisōs Kraist ie (D&C 20:9). Ejjab 
meļeļe in epād ie aolep katakin ko, aolep ka-
tak ko jan̄in kar kwaļo̧ki. Ijjeļo̧kin, ej meļeļe in 

bwe ilo Bok in Mormon jenaaj lo tarļļep eo an 
katak kein remenin aikuj n̄an lo̧mo̧o̧r eo ad. 
Im epidodo im meļeļe aer katakin bwe jon̄an 
ajri ro ren maron̄ katak wāween ko an lo̧-
mo̧o̧r im mour ijo euteij tata. Bok in Mormon 
ej letok ekanooj in ļap jon̄an ekedepakpak 
ļo̧k meļeļe ko ad kōn katak ko an lo̧mo̧o̧r. N̄e 
ejako, elōn̄ men ko katakin ilo jeje ko rekwo-
jarjar remaron̄ jab lukkuun pidodo im aorōk.

Āliktata, Bok in Mormon ej dekā in jabōn 
em̧ an naan in kam̧ool. Ejja āinwōt an juon lib-
bon̄ m̧ōram̧rōm̧ eļan̄n̄e dekā in jabōn em̧ eo 
kōm̧akūti, āindein aolepen Kabun̄ in ej jutak 
ak wōtlo̧k kōn tallep eo an Bok in Mormon. 
Rikejdāt ro an Kabun̄ in alikkar aer meļeļe 
kake menin. En̄in ej etke eaar tokitien aer 
kowaan Bok in Mormon, bwe eļan̄n̄e remaron̄ 
kakkure, Rikanaan Joseph Smith en kar ļooren 
ļo̧k wōt. Kōn menin āindein ennaan eo ad 
kōn kii ko an priesthood eo, im m̧adenļo̧k, im 
jepļaaktok eo an Kabun̄in rej ekkeijelļo̧k wōt 
ippān. Bōtaab ilo ejja jekjek in wōt, n̄e Bok 
in Mormon em̧ool—im milien em̧ōj aer ka-
m̧ool bwe ewōr ippāer kam̧ool eo an Jetōb ilo 
tum̧oolin—innām juon ej aikuj bōk ennaan ko 
kōn Jepļaaktok im aolep men ko rej ekkeijel 
ļo̧k ippān.

Aaet, ro jeiū im jatū jitōnbōro, Bok in 
Mormon ej dekā in jabōn em̧ n̄an tōmak in 
ad—dekā in jabōn em̧ an naan in kam̧ool eo 
ad, dekā in jabōn em̧ an katak eo ad, im dekā 
in jabōn em̧ ilo kam̧ool eo an ad Irooj im 
Rilo̧mo̧o̧r.

Eo kein karuo etke jej aikuj kōm̧m̧an bwe 
Bok in Mormon en ioļapļap in pedped in 
katak bwe eaar jeje n̄an tōre in ad. RiNipai ro 
rejjan̄in kar bōk bok eo; barāinwōt RiLaman ro 
ilo tōre ko etto. Eaar meļeļein n̄an kōj. Mor-
mon eaar jeiki jem̧ļo̧kin ļo̧k mour an RiNipai. 
Ium̧win im̧we eo an Anij, eo ej lo aolep men 
jān jinoin, eaar kōkaduik ļo̧o̧k ko an epepen 

Ilo Bok in Mormon 
jenaaj lo tallep in 
katak ko remenin 
aikuj n̄an lo̧mo̧r 
eo ad. Im rej ka-
takin ilo alikkar 
im pidodo bwe 
jekdoon ajri ro 
ren maron̄ katak 
wāween ko an 
lo̧mo̧o̧r im mour 
ijo eutiej tata.

ko, kālet bwebwenato ko, kōnono ko, im m̧a-
kūtkūt ko me renaaj kar ļap aer jipan̄ kōj.

Kajjojo rijeje ro rekajoor an Bok in Mor-
mon raar kam̧ool bwe raar jeje n̄an epepen 
ko ilju im jekļaj. Nipai eaar ba; “Anij Eaar kal-
lim̧ur n̄an eō bwe men kein ij jeje naaj lilaļļo̧k 
n̄an ineō, jān epepen n̄an epepen” (2 Nipai 
25:21). Jekab eo jatin, eo eaar bōk jikin, kar 
je ejja naan ko wōt: “Bwe [Nipai] eaar ba bwe 
bwebwenato eo kōn armej ro an aikuj in jeje 
ioon pileij ko jet, im bwe ij aikuj kōjparoki pi-
leij kein im lilaļļ ļo̧k n̄an ro ineō, jān epepen 
n̄an epepen.” ( Jekab 1:3). Enos im Jarom raar 
jim̧or kwaļo̧k bwe er barāinwōt raar jeje jab 
wōt n̄an armej ro aer ak n̄an epepen ko tok 
ālik (lale Enos 1:15–16; Jarom 1:2).

Mormon make eaar ba, “Aaet, Ij kōnono 
n̄an kom̧, kom̧ ro m̧ōttan im̧ōn Israel”( Mor-
mon 7:1. Im Moronai, rijeje eo e im̧we ālik-
tata, eaar lukkuun lo tōre im iien in ad. “Lo,” 
eaar ba, “Irooj eaar kwaļo̧k n̄an eō men ko 
reļļap im kabwilōn̄lōn̄ kōn men eo ejjab to 
enaaj itok, ilo raan eo n̄e men kein renaaj 
waļo̧k tok ilubwilijimi.

“Lo, Ij kōnono n̄an kom̧ āinwōt n̄e kom̧ar 
pād, im mekarta kom̧ ij jab. A lo, Jisōs Kraist 
eaar kwaļo̧k kom̧ n̄an eō, im ijeļā kōm̧m̧an 
ko ami.” (Mormon 8:34–35).

Eļan̄n̄e raar lo tōre in ad im kar kālet men 
ko me renaaj kar ļap tata tokjāer n̄an kōj, ejjab 
en̄in ej wāween eo jaikuj ekkatak kake Bok 
in Mormon ke? Jej aikuj kajjitōk ippād make 
aolep iien, “Etke Irooj eaar im̧we Mormon (ak 
Moronai ak Alma) n̄an kobaik menin ilo ļo̧o̧k 
in an? Ta katak eo Imaron̄ katak jān e me 
ejipan̄ eō mour ilo rainin im tōre in?”

Im ewōr waanjon̄ak ālkin waanjon̄ak 
kōn ekōjkan an kajjitōk eo naaj uwaak. N̄an 
waanjon̄ak, ilo Bok in Mormon jej lo juon 
jon̄ak eo n̄an m̧aanjabpopo n̄an Itok eo Kein 
Karuo. M̧ōttan eo eļap an bok in ej ioļapļap 

eo ilo jet iiō ko rem̧ooltļo̧k m̧okta wōt jān 
itok eo an Kraist n̄an America. Jān lukkuun 
in ekkatak kōn tōre jab in, jemaron̄ kālet etke 
jet raar kakkure ilo ekajet ko rekamijak me 
m̧okta jān itok eo An im ta eo kar bōkļo̧k 
n̄an ro jet n̄an jutak ilo tampeļ eo ilo āne eo 
Bun̄beļo̧k im karūm̧ļo̧k pāier ilo kijen ko an 
Pein im neen. 

Jān Bok in Mormon jejeļā ekōjkan an 
rikaļoor ro an Kraist mour ilo tōre in tariņae 
ko. Jān Bok in Mormon jej lo nana in kōnāj-
nej ittiņo ko rej kwaļo̧ki ilo pija im jekjek ko 
rem̧ool rekamijak. Ilo Bok in Mormon jej lo 
katak ko n̄an jerbale kaen̄tanaan im bun̄ jān 
tōmak. Jej katak eļap kōn ekōjkan kōm̧m̧ane 
jerbal in mijinede. Im eļapļo̧k jān jikin ko jet, 
jej lo ilo Bok in Mormon kauwōtata ko an 
arōk ko an m̧weiuk im jāān im door būru-
wōd ilo men ko an laļ in. Jabdewōt emaron̄ 
ke pere bwe bok in eaar n̄an kōj im bwe ilo-
waan jej lo kajoor eļap, kaenōm̧m̧an eo eļap, 
im kejparok eo eļap?

Un eo kein kajilu etke Bok in Mormon 
eļap an aorōk n̄an Armej ro Rekwojarjar ilo 
Raan kein Āliktata kar leļo̧k ilo ejja ennaan eo 
jān Rikanaan Joseph Smith kar kwaļo̧k m̧okta 
ļo̧k. Eaar ba, “Iaar jiron̄ em̧m̧aan ro jeiū im 
jatū rej tōl tōmak in bwe Bok in Mormon 
eaar bok eo ejim̧we tata jān bok otemjej ioon 
laļ, im bwe ej dekā in jabōn em̧ n̄an tōmak 
in ad, im juon armej enaaj epaakeļo̧k Anij 
jān an mour ekkar n̄an katak ko ie, jān jab-
dewōt bok ko jet.” En̄in ej un eo kein kajilu 
n̄an katak kake bok eo. Ejipan̄ kōj epaakeļo̧k 
Anij. Ejjab ke wōr juon men epād ilo buruōd 
me ekōņaan epaakeļo̧k Anij, n̄an erom ļo̧k 
āinwōt E ilo etetal ko ad raan otemjeļo̧k, n̄an 
en̄jake E ippān en jab jem̧ļo̧k? Eļan̄n̄e āin-
dein, innām Bok in Mormon enaaj jipan̄ kōj 
kōm̧m̧ane āindein eļapļo̧k jān jabdewōt bok. 

Ejjab kōnke Bok in Mormon ej katakin 

RIKANAAN EO  
EJ KAM̧OOL
“Bok in Mormon ej 
juon ļo̧o̧k ekwojarjar 
epād ie meļeļe eo me 
ejjamin lo ilo bok ko 
jet. Em̧ōj an kar Irooj 
kean̄ e kōj n̄an ajeej 
ippān ajri ro nejin m̧ool 
ko an Ko̧jpeļ eo indeeo 
me emōj kar kwaļo̧ke 
n̄an kōpooj er n̄an 
juon jikin ilo aelōn̄ in 
Jiļiejtieļ. . . .

”Ej kobrak buruō 
kōn lan̄lōn̄ n̄an jeļā 
bwe aolep armej ro me 
renaaj riiti [Bok in Mor-
mon] kōn jar, aolepāer 
renaaj ikirelel n̄an jeļā 
eļan̄n̄e ej jān Anij ak 
ejjab āinwōt kar kalim̧-
m̧ur, ejjab jān Joseph 
Smith ak jabdewōt 
armej, bōtaab kalim̧-
m̧ur eo an Jemedwōj 
Ilan̄ me renaaj jeļā kōn 
m̧ool eo bwe ej jān 
Anij.”
Būreejtōn George Albert 
Smith (1870–1951), ilo Con-
ference Report, Epr. 1936, 
13–14, 15.

kōj m̧ool eo, ilo m̧ool ej kōm̧m̧ane. Ejjab 
kōnke Bok in Mormon ej kwaļo̧k kam̧ool 
kōn Kraist, ilo m̧ool ej kwaļo̧k kake, barāin-
wōt. Bōtaab ewōr juon men eļapļo̧k. Ewōr 
juon kajoor ilo bok in me enaaj jino ļapļo̧k 
ilo mour ko ami ilo iien eo kom̧ij jino katak 
kōn bok in em̧ool. Kom̧ naaj lo kajoor eļap-
ļo̧k n̄an jum̧ae kapo. Kom̧ naaj lo kajoor n̄an 
joļo̧k m̧oņ. Kom̧ naaj lo kajoor n̄an pād wōt 
ilo iaļ eo erānin̄ im eaidik. Jeje ko rekwo-
jarjar rej ņa etan naan in mour (lale D&C 
84:85), im ejjeļo̧k jikin me eļapļo̧k an m̧ool 
jān in kōn Bok in Mormon. N̄e kom̧ij jino 
kwōle im maro kōn naan ko, kwonaaj lo 
mour ilo an jino an jako.

Rikanaan eo ad ejitōnbōro, Būreejrōn 
Marion G. Romney . . . kar kam̧ool kōn kōje-
ram̧m̧an ko me remaron̄ itok n̄an mour ko an 
ro renaaj riiti im ekkatak kōn Bok in Mormon. 
Eaar ba:

“Ijeļā bwe eļan̄n̄e, ilo im̧ōko im̧ōd, ro jinen 
im jemen renaaj riit jān Bok in Mormon kōn 
jar aolep raan, jim̧or erro make im ippān ajri 
ro nejier, jetōb eo eļap an bokin enaaj itok n̄an 
kobrak im̧ōk im̧ōd im aolep rej jokwe ilowaan. 

Jitbōn kautiej in enaaj ļapļo̧k; jeļā ņae doon im 
ļōmņak kōn doon naaj eddōkļo̧k. Jitbōn ia-
kwelel eo enaaj ilo̧k. Ro jinen im jemen renaaj 
kapilōk ippān ajri ro nejier ilo iakwe im melet-
let eļapļo̧k. Ajri ro enaaj ļapļo̧k aer bōk kuņaer 
im ajeļo̧k er n̄an kapilōk eo an ro jiner im 
jemer. Jim̧we enaaj ļapļo̧k. Tōmak, kōjatdikdik, 
im iakwe em̧ool—iakwe eo erreo an Kraist—
enaaj ļapļo̧k ilo im̧ōko im̧ōd im mour ko ad, 
bōktok aenōm̧m̧an, lan̄lōn̄, im m̧ōņōņō.” 3

Kaļim̧m̧ur kein—rej kōļapļo̧k iakwe im 
jokkun wōt eo ilo m̧weo, ļapļo̧k jeļā ņae doon 
ikōtaan juon jinen ak jemen im ajri eo, ļapļok 
mour in jetōb im jim̧we—rejjab kallim̧ur waan, 
bōtaab ej lukkuun ta kar meļeļe eo an Rika-
naan Joseph Smith ke eaar ba Bok in Mormon 
enaaj jipan̄ kōj epaakļo̧k Anij.

Ro jeiū im jatū, Ij akweļap n̄an kom̧ kōn 
aolepen būruwō bwe kom̧in ļōmņak kōn 
kijejeto eļap aorōk eo an Bok in Mormon n̄an 
kom̧ make im n̄an aolepen Kabun̄ in.

Eļōnļo̧k jān 10 iiō ko rem̧ootļo̧k Iaar kōm̧-
m̧ane ennaan in ikkijien Bok in Mormon:

“Wāween ko an indeeo rej ke pād ilo 
uwaak eo ad n̄an bok in? Aaet, jim̧or n̄an kōje-
ram̧m̧an eo ad ak liakeļo̧k eo ad.

“Aolep Armej Ro Rekwojarjar ilo Raan kein 
Āliktata rej aikuj kōm̧m̧an bwe ekkatak bok in 
en juon kōttōpar ilo tōre in mour. Ijello̧kin ej 
likūt jetōb eo an ilo kauwōtata im kowaane ta 
eo emaron̄ kar leļo̧k ippān doon ilo jetōb im 
meletlet n̄an aolepen mour eo an. Ewōr juon 
oktak ikōtaan juon rioktak eo ej ekkal ioon 
dekā an Kraist kōn Bok in Mormon im ej pād 
wōt ilo aen in debdeb eo, im juon eo ejjab” 4

Ij bar kapen naan ko n̄an kom̧ rainin. Jān 
jab pād wōt ium̧win liakeļo̧k, kōn kaen̄taanan 
im ekajet eo an, kōn kōjaorōk menin letok in 
eļap im kabwilōn̄lōn̄ Irooj eaar letok n̄an kōj. 
Ijello̧kin, jān wiini kalim̧m̧ur ko rej pād ippān 
kōn kaorōki ilo būruwōd. 

Juon emaron̄ ke 
pere bwe bok in 
ekar n̄an kōj im 
bwe ilowaan jej lo 
kajoor eļap, kae-
nōm̧m̧an eļap, im 
kejparok eļap?

IUM̧WIN 25 IIŌ KO

Men̄e Iaar juon membōr an Kabun̄ 
in eo etiljek jān 1965, juon iien ilo 

1986 eaar kapen naan in kam̧ool eo aō 
kōn jepļaaktok eo an ko̧jpeļ eo eļapļo̧k jān 
jabdewōt men. 

Ilo Oktoba ilo iiō eo Iaar etaļ n̄an jikin 
jar eo aō ilo Cornwall, England, n̄an alooje 
diwōjtok in kweilo̧k eo eļap. Ālkin ron̄jake 
ennaan eo an Būreejtōn Ezra Taft Benson 
“Bok in Mormon—Dekā in Jabōn Em̧ n̄an 
Tōmak in Ad,” Iaar jeļā Imaron̄ kar kōkō-
m̧anm̧anļo̧k kijejeto ko aō n̄an riiti Bok in 
Mormon.

Bon̄ōn eo Iaar rool n̄an m̧weo im̧ō, bu-
kwelōlō, im kar kōm̧m̧an bujen ippā Irooj 
bwe Ijjamin naaj kar bar kōjaorōk Bok in 
Mormon eo. Kiiō 25 iiō tok ālik, Imaron̄ 
kwaļo̧k bwe Ijjan̄in kar joļo̧k juon iien riiti 
Bok in Mormon.

Kōjeram̧m̧an ko em̧ōj aō būki jān kāleti 
in ejjeļo̧k jon̄aer. Ewōr juon jetōb āinjuon 
ilo Bok in Mormon me kom̧ij jab maron̄ 
loe jabdewōt jikin, jekdoon bok in jeje 
ko rekwojarjar jet. Em̧ōj aō en̄jake Jetōb 
Kwojarjar eo epaake eō, eaar jipan̄ eō 
en̄jake juon mejatoto in kaenōm̧m̧an ilo 
aolepen apan̄ ko an mour in, eļaptata 
ke lio pāleeō enan̄in 50 iiō eaar mej ilo 
Pāpode 2007. 
Alistair Joseph Welsh, Scotland

Ilo Doctrine and Covenants, section 84, 
eoon 54 n̄an 58, jej riit

Im buruōmi ilo iien ko etto raar marok kōn 
wōt jab tōmak, im kōnke kom kar kowaan me 
ko kom kar būki—

Eo jua im jab tōmak kar boktok n̄an aole-
pen kabun̄in ium̧win kakkure.

Im kaen̄taan in eaar pedwaane ajri ro nejin 
Zaion, men̄e aolepāer.

Im renaaj aikuj pād wōt ium̧win kaen̄tanaan 
in m̧ae iien rej ukweļo̧k im kemejmej bujen 
eo ekāāļ, men̄e Bok in Mormon im kien ko 
m̧okta ko Eaar liļok n̄an er, jab n̄an ba wōt, ak 
n̄an kōm̧m̧ani ekkar n̄an men eo Eaar jeje—

Bwe ren maron̄ kwaļo̧k tok leen eo ejejjet 
n̄an aelōn̄ in kiin̄ eo an Jemed, n̄e jaab ijo naaj 
pād wōt juon kaen̄tanaan im juon ekajet n̄an 
an lutōkleplep ioon ajri ro nejin Zaion.

Jān kar kweilo̧k eo eļap ļo̧k, em̧ōj Aō bōk 
eļōn̄ leta ko jān Armej ro Rekwojarjar, jim̧or dik 
im rūtto, jān aolepen laļ in ro raar bōk kōttōpar 
eo n̄an riiti im ekkatak kōn Bok in Mormon. 

Iaar laudin̄din̄ kōn bwebwenato ko aer kōn 
ekōjkan an mour ko aer kar oktak im ekōjkan 
aer kar epaakeļo̧k Irooj āinwōt juon uwaak in 
kalim̧m̧ur eo aer. Naan in kam̧ool kein rai-
boojoj rar bar kapen n̄an eō kōn naan ko an 
Rikanaan Joseph Smith bwe Bok in Mormon 
ej lukkuun m̧ool “dekā in jabōn em̧ n̄an tōmak 
in ad” im bwe juon em̧m̧aan im kōrā renaaj 
“epaakeļok Anij jān an mour ekkar n̄an katak 
ko ie, jān jabdewōt bok ko jet.”

En̄in ej jar eo aō, bwe Bok in Mormon  
en maron̄ erom dekā in jabōn em̧ an mour 
ko ad. ◼
Jipeeļ im jon̄an kiāpitōļ in jeje ko.

Ewōr juon ka-
joor ilo bok eo 
enaaj jino iwōj 
n̄an mour ko 
ami iien eo kwoj 
jino m̧ook in ka-
tak jen bok eo.

Juon joten mijinede eo m̧ōtta im N̄a kar 
kōļaļļaļ ilo kōjām eo an juon likao eo ej 
rijikuuļ eo eaar katak ilo juon iaan unive-

risty ko reļļap ilo London. Eaar karuwaineneik 
kōmro, im kōm ar ba n̄ane bwe kōm kōm̧ij 
mijinede ro an Kabun̄ eo an Jisōs Kraist im 
Armej ro Rekwojarjar ilo Raan kein Āliktata. 
Eaar āinwōt kijoroor n̄an katak eļapļo̧k kōn 
Jepļaaktok eo an Ko̧jpeļ eo, kōn menin kōm 
kar kam̧ool kōn Rikanaan Joseph Smith im kar 
jiron̄ e kōn juon bok kwojarjar jān Jemedwōj 
Ilan̄ kar ņa etan Bok in Mormon. Kōm̧ kar 
kalikkare bwe eaar kwojarjar kōnke ej kam̧ool 
kōn Jisōs Kraist.

Kōm ar kōmeļeļeik bwe emaron̄ jeļā kōn e 
make kōn m̧ool eo an im kar leļo̧k n̄an e juon 
kape. Ke Iaar leļo̧k Bok in Mormon eo n̄an e, 
eaar jutak jān jea eo an im ilo̧k jān ruum̧ eo ilo 
an ba juon naan. Iaar jibwe Bok in Mormon 
eo ilo peiū ium̧win jidik iien, im eo m̧ōtta im 
N̄a kar kalijmōk doon ilo am ikōn̄, ļōmņak  
ta eo n̄an kōm̧m̧ane. Iaar door bok eo ioon 
tebōļ eo.

Kōm kar lo eo m̧ōttam ilo jikin kōmat m̧ōn̄ā 
eo kwaļ pein im kōm̧ōrāiki ilo juon to̧o̧l erreo. 
Eaar jepļaaktok n̄an ruum̧ eo im kar bōk Bok 
in Mormon eo jān ioon tebōļ eo im kar ba, 
“Armej ro aō iien otemjej rej kwaļ peier m̧okta 
jān aer jibwe juon men ekwojarjar.” Dān in 
kemejaaļaļ eaar itok n̄an meja ke Iaar lale an 
likao in kōpeļļo̧k Bok in Mormon eo kein 
kajuon im elōkļo̧k alen ko rekwojarjar kōn pā 
ko pein rerreo.

Alma eaar katakin bwe jeje ko rekwojarjar 
rej kwojarjar im rej kejparoki n̄an bōktok jetōb 
ko n̄an lo̧mo̧o̧r. Eaar kwaļo̧k n̄an ļaddik eo 
nejin Helamōņ, “Anij eaar leke eok kōn men 
kein, ko re kwojarjar, im barāinwōt ko Enaaj 
kōjparok im oņaki n̄an juon un emeletlet ilo 
E, bwe en maron̄ kwaļo̧k tok An kajoor n̄an 
epepen ko tokālik” (Alma 37:14).

Kar jilkinļo̧k eō n̄an juon mijen n̄an katakin 
kōn jepļaaktok eo an ko̧jpeļ an Jisōs Kraist, 
men̄e kar n̄a wōt eo kar katakin eō jān likao 
in kōn an erreo pein. Ilo elōn̄ m̧anit ko—
ekoba eo aō make—ejjab aorōk n̄an kwaļ 
peid m̧okta jān riiti jeje ko rekwojarjar, bōtaab 
kōn m̧akūtkūt in ad elem waan kōn jeļā ņae 
eaar juon kautiej im juon kakememej ekajoor 
kōn kwojarjar eo an Bok in Mormon. ◼

Juon Jerbal Ekwojarjar

limoin n̄an 
aolepen men 

Iaar leļo̧k 
n̄ane?

Jen David A. Feitz

Ekar 18 iiō detta ke Iaar erom juon mem-
bōr an Kabun̄in. Bok in Mormon eo 
eaar kōm̧m̧ane juon jerbal eo eaorōk ilo 

oktak eo aō. Ilo tōre eo, Iaar pukōt ļōmņak ko 
rekāāl me remaron̄ kar kōmeļeļeik laļin n̄an n̄a. 
Ij kememej an rūkaki ro aō ilo kaļōōj kowaan 
katak ko aer. Iaar jino ļōmņak kōn ļōmņak in 
pere kōn an Anij mour.

Juon raan Iaar kileļo̧k juon bok kōlar būļu 
me jet mijinede rekar likūt ilo m̧weo im̧ōm̧ 
enan̄in jiljiljino iiō m̧okta ļo̧k. Ekar Bok in 
Mormon. Ippān bok eo, rekar likūt juon bok 
jidikdik kōn Rikanaan Joseph Smith im barāin-
wōt jet kōmeļeļe ko kōn ekōjkan jar n̄an Anij. 

Iaar jino riiti Bok in Mormon. Iaar riiti wōt 
jen eoon ko ilo bok eo, ilo 1 Nipai, ke Iar 
en̄jake juon men eoktak. Iaar jino kōbauwe 
eo ikōtaan en̄jake ko aō im meletlet eo aō. 
Kōn menin Iaar jokālōt n̄an kajjitōk ippān 
Anij ilo jar.

Eaar kein kajuon ilo mour eo aō me Iaar 
bukwelōlō im jar. En̄jake eo eaar waļo̧k eaar 
erom juon iaan men eo ekwojarjar ilo mour 
eo aō. Juon en̄jake in m̧ōņōņō eo elutōk lep-
lep eaar kobrak eō jon̄an Iaar jeļā ilo būruwō 

bwe Bok in Mormon eaar ļapļo̧k jān juon bok. 
Ekar juon bok kōn kwojarjar in ijo ej itok jān 
e. Eaar aikuj in kar naan an Anij. Ikar tokālik 
meļeļe bwe en̄jake eo eaar Jetōb ej kam̧ool 
kōn tallep in m̧ool eo an.

Ilo an jet maron̄ bōk ejja en̄jake kein, ewōr 
wāween ko juon emaron̄ itok n̄an jeļā bwe 
Bok in Mormon ej em̧ool.

Ekōjkan Am Naaj Jeļā?
1. Jet renaaj jeļā jān ron̄. Komaron̄ ilubwili-

jin ro me renaaj jeļā jān wōt ron̄jake ta eo bok 
in ej katakin. Bok in Mormon ej kōnono kōn 
taujin ro me raar ron̄jake ļaddik ro nejin Mo-
saia aer katakin kōn ko̧jpeļ eo an Jisōs Kraist 
im “kar oktak tok n̄an Irooj” (laleAlma 23:5–6). 
Mijinede ro rainin rej katakin ejja ko̧jpeļ eo 
wōt lo ilo Bok in Mormon. Jet renaaj jeļā bwe 
Bok in Mormon ej naan an Anij jān ron̄jake an 
ro jet kwaļo̧k kōn katak ko an.

2. Jet renaaj jeļā jān riiti. Komaron̄ ilu-
bwilijin ro renaaj jeļā jān wōt riiti Bok in 
Mormon kōn juon ikirelel em̧ool n̄an jeļā 
m̧ool eo. Ejja āinwōt jekjek eo ippān lio 
pāleō. Eaar 12 iiō dettan ke eaar bōk ilo 

Jen Eļtōr  
Walter F. González
Jen Būreejtōnji eo an 
Jimjuonn̄oul eo

Ij en̄jake juon kam̧oolol indeeo 
kōn Bok in Mormon. Eaar ukōt 
mour e aō n̄an indeeo, im Ijeļā 
emaron̄ ukōt eo ami.

Kwonaaj Jeļā

tum̧wilaļ in būruwōn kōmeļeļe eo n̄an riiti 
bok eo jān jinoin n̄an jem̧ļokin. Ilo an kar 
kōm̧m̧ane menin, eaar jeļā bwe em̧ool. 
En̄jake eo eaar kanooj kajoor, ilo an riit, 
eaar kālet n̄an ļoor Rilo̧mo̧o̧r eo n̄an indeeo. 
Eļakkar m̧ool wōt n̄an ta eo eaar en̄jake.

3. Jet renaaj jeļā jān kōm̧m̧ane. Komaron̄ 
ilubwilijin ro renaaj jeļā jān wōt kōm̧m̧ane 
men ko bok in ej katakin kake. Jet armej raar 
bōk aer naan in kam̧ool jān kōm̧m̧ane (lale 
Jon 7:17). Nipai, juon rikanaan ilo Bok in 
Mormon, kar jejjet an meļeļe kōn pedped in. 
Eaar jeje bwe n̄an bōk “maron̄ļo̧k kareel er 
n̄an tōmak ilo Irooj aer Ri Pinmuur . . . bwe 
iaar karōki tok jeje ko n̄an kōm, bwe en n̄an 
am maron̄ jerammōn im jeļā” (1 Nipai 19:23; 
kwaļo̧k kobaiktok). Jān kōņaan; ak kōjerbali, 
katak ko an Bok in Mormon ilo mour eo am 
make, komaron̄ barāinwōt kareel kōn kwojar-
jar in ia eo ej itok jān e.

4. Jet renaaj jeļā kōn kajjitōk ippān Anij. 
Komaron̄ ilubwijlin ro renaaj jeļā kōn riiti 
Bok in Mormon innām kajjitōk ippān Jemed 
Ilan̄ ilo jar eļan̄n̄e bok in ej m̧ool. En̄in ej ta 
eo Iaar en̄jake. Ej juon kalim̧m̧ur ekōbōka-
kak kar letok jān bar juon rikanaan in Bok in 
Mormon, Moronai, n̄an aolep ro em̧ool aer 
pukōt m̧ool eo: “Lo, ikōņaan kōketak kom̧ 
bwe kom̧in kajjitōk ippān Anij Jemān Indeeo, 
ilo etan Jisōs Kraist, eļan̄n̄e men kein rejjab 
m̧ool; im eļan̄n̄e kom̧ naaj kajjitōk kōn juon 
bōro em̧ool, kōn lukkuun kōttōpar, im ewōr 
tōmak ilo Kraist, Enaaj kwaļo̧k m̧ool in n̄an 
ko̧m, jān kajoor eo an Jetōb Kwojarjar” (Mo-
ronai 10:3–4). Ij kwaļo̧k kam̧ool bwe eļan̄n̄e 
kwoj riiti im jar kōn Bok in Mormon, loor tōl 
ko an Moronai, kwonaaj jeļā bwe ej m̧ool.

Anij Eaar Kalim̧m̧ur Kwonaaj Jeļā
Eļan̄n̄e kwoj lukkuun kōņaan n̄an jeļā, 

kwonaaj jeļā bwe Bok in Mormon ej em̧ool. PIJ

KALIM̧M̧UR EO AN MORONAI

Ilo jem̧lo̧kin Bok in Mormon, juon rikanaan kar etan Moronai eaar kalim̧m̧ur bwe 
eļan̄n̄e jenaaj riiti Bok in Mormon, kejōkļo̧kjeņ kōn ennaan eo an ilo buruwōd, im 

kajjitōk ippān Anij ilo jar eļan̄n̄e ej m̧ool, Anij enaaj uwaake kōj kōn kajoor eo an 
Jetōb Kwojarjar (lale Moronai 10:3–5).

M̧adenļo̧k an juon make ej an juon make. Ej itok ilo wāween ko roktak im ilo iien 
ko roktak n̄an kōj kajjojo ekkar n̄an kōņaan eo an Irooj. Meļeļe kōn pedped kein 
emaron̄ jipan̄ eok n̄an jeļā kōn kwe make.

1. Ļōmņak Kake
M̧okta jān an kūr kōj n̄an jar, Moronai eaar kūr kōj n̄an kejokļo̧kjeņ. Kejokļo̧kjeņ 

meļeļein n̄an lukkuun ļōmņak. kajjitōk ippam̧ make: Ekōjkan aō en̄jake n̄e Ij riiti Bok 
in Mormon? Etke Ij en̄jake āindein? Ta eo Iaar katak kake? Em̧m̧an ke?

Irooj eaar katakin pedped in n̄an Oliver Cowdery: Ejjeļo̧k men Oliver eaar kōm̧-
m̧ane ijjelo̧kin an kajjitōk Ippān. Irooj eaar jiron̄ Oliver bwe ej aikuj ekkatak kake ilo 
kōlmenļo̧kjeņ eo an; innām ej aikuj kajjitōk ippān Irooj eļan̄n̄e ejim̧we, im eļan̄n̄e 
ejim̧we Irooj enaaj kōm̧m̧an bwe buruōn en okmānmān ilowaan (lale D&C 9:7–8; 
kwaļo̧k kobaiki).

2. Niknik Ilo Jar
Likūt ļōmņak ko ad im kalimjōk wōt uwaak ko rejjab koļap an Jetōb ebōk kijejeto 

ilo ļōmņak. Bōlen ej m̧ōttan eo etke Enos ilo Bok in Mormon eaar kōnono kake jar eo 
an āinwōt “likarek . . . im̧aan Anij” (Enos 1:2).

N̄e kwoj riit, kejōkļo̧kjeņ, ak jar, pukōt juon iien im jikin me edik kein kōm̧ad ko 
ie. Pukōt juon jikin me enaaj jipan̄ eok jab m̧ad. Jar ilo an lōn̄ ainikien emaron̄ jipan̄ 
kalimjōk wōt ļōmņak ko am̧. 

3. Kajjitōk Kajjitōk ko Rejim̧we
Irooj eaar jiron̄ Oliver Cowdery jab n̄an kajjitōk wōt ak n̄an kajjitōkin eļan̄n̄e eo 

men eo eaar ļōmņak kake eaar jim̧we. Emakijkij, eļaptata n̄e ejjab ļap jeļā eo ippād 
ilo bōk uwaak ko jān Jemedwōj Ilan̄, epidodo ļo̧k n̄an meļeļe uwaak eo n̄an juon aaet 
ak jaab kajjitōk.

“Kii eo n̄an jar eo em̧m̧anļo̧k ej n̄an katak n̄an kajjitōk kajjitōk ko rejim̧we,”  
kar katakin jān Eļtōr Richard G. Scott an Doulul eo an Jōn̄oulruo Rijilōk ro.1

4. Ta Kōttōpar Eo Am̧?
Juon iaan kii ko n̄an kalim̧m̧ur eo an Moronai ej bwe jān kajjitōk kōn “lukkuun 

kōttōpar.” Ke 14 iiō-dettan Joseph Smith eaar etal n̄an buļōņ wōjke ko n̄an jar, ”eaar 
jar kōn kōttōpar ejjab wōt n̄an ron̄jak bōtaab n̄an pokake,” Būreejtōn Henry B. 
Eyring, Rikakipilōklōk eo Kein Kajuon ilo Būreejtōnji eo Kein Kajuon. “. . . Im kōn 
tōmak eo an, ilo raan ko im allōn̄ ko im iiō ko im̧aan jar ko an raar uwaak kōn obrak 
meram im m̧ool.” 2

5. Jab Jerwane E
Ejjab aolep m̧adenļo̧k rekabwilōn̄lōn̄. Jet armej ewōr aer ettōņak ko, visiōn ko, 

ak loļo̧k ko. bōtaab elōn̄ wōt iaad renaaj en̄jake juon men eikōn̄ im ejjeļo̧k ainikien, 
āinwōt juon en̄ajke eokmānmān, eaenōm̧m̧an.

Būreejtōn Spencer W. Kimball (1895–1985), Būreejtōn eo kein 12 an Kabun̄ in eaar 
katakin; “Eļan̄n̄e juon ej kōtmene men ko rekabwilōn̄lōn̄ juon emaron̄ jab lukkuun 
jeļā bwe m̧adenļo̧k ej jab oktak.” 3

KAKEMEMEJ KO
 1. Richard G. Scott, “Using the Supernal Gift of Prayer,” Liahona, Māe 2007, 8.
 2. Henry B. Eyring, “Prayer,” Liahona, Jān. 2002, 18.
 3. Teachings of Presidents of the Church: Spencer W. Kimball (2006), 241.

RIKANAAN 
EO EJ 
KAM̧OOL
“Bok in Mor-
mon ej naan eo 
an Anij. Jej kūr 

kom̧ n̄an riiti ļo̧o̧k in eaiboojoj. 
Ej bok eo ekabwilōn̄lōn̄ tata 
ewaļo̧k rainin. Lukkuun riiti im 
jar kake, im ilo am̧ kōm̧m̧ane, 
Anij enaaj lewōj n̄an eok juon 
naan in kam̧ool kōn tallep eo 
an āinwōt kallim̧ur kake jān 
Moronai (lale Moronai 10:4).”
Būreejtōn Howard W. Hunter (1907–95), 
The Teachings of Howard W. Hunter, ed. 
Clyde J. Williams (1997), 54

RIKANAAN 
EO EJ 
KAM̧OOL
“N̄aij juon me 
eaar bōk jān 
Irooj m̧adenļo̧k 

eo ekajoor tata ikijien m̧ool 
eo kōn [Jepļaaktok eo, ekoba 
Bok in Mormon]. Waļo̧k tok in 
eaar kajoor ippa ium̧win awa 
im awa; im jabdewōt jekjek ko 
emaron̄ waļo̧k ilo mour eo aō, 
toon wōt an to an ememļo̧kjeņ 
eo aō pād ilo jeļāļo̧kjeņ ewep-
pan naaj pād wōt ippa.”
Būreejtōn Lorenzo Snow (1814–1901),  
ilo Conference Report, Okt. 1900, 61.

EWI WĀWEEN AŌ JEĻĀ

Men̄e Iaar peptaij ke ij ratimjuon iiō detta, baam̧le 
eo aō eaar jab niknik ilo Kabun̄in. Bōtaab ke Iaar 

13, mijinede ro kar karuwainene eō n̄an etal n̄an jar, im 
Iaar kōm̧m̧an āindein. Iaar barāinwōt pād ilo seminary. 
Kooj in ekkatak eo eaar Katak ko an Bujen; eo eaar 
āinwōt kapokpok n̄an eō. Eļaptata Iaar tarpok kōn Jo-
seph Smith im Bok in Mormon. Iaar kōņaan pukōt Anij, 
ak Iaar jab lukkuun jeļā ekōjkan ak ia.

Aolep iien Iaar ļōmņak eļap kōn kōnono ippān 
mijinede ro. Iaar ļōmņak kōn jemenere. Iaar ļōmņak 
kōn kōnono Iaar kōm̧m̧ani ippan membōr ro jet an 
kabun̄ ko an ro rej tōmak ilo Kraist. Ejjab aolep iien 
Iaar jar n̄an jeļā ta eo eaar jim̧we, bōtaab eaar ļap 
wōt an juon ļōmņak bajjōk jān juon kajjitōk em̧ool. 
Innām juon bon̄ōn Iaar jokālet n̄an jar kōn “lukkun 
kōttōpar.”

Iaar jiron̄ Jema Ilan̄ bwe Ikōņaan jeļā E im n̄an erom 
m̧ōttan Kabun̄ eo An em̧ool. Iaar kalim̧m̧ur: “Eļan̄n̄e 

Anij eaar kallim̧ur n̄an leļo̧k jeļā in n̄an rikapu-
kōt m̧ool ro, im E ej “juon Anij in m̧ool, im jab 
maron̄ riab” Ether 3:12).

Bar juon rikanaan an Bok in Mormon, Alma, 
eaar katakin ļaddik eo nejin bwe Anij eaar 
kallim̧ur bwe “Enaaj kar oņaake me kein n̄an 
juon un emeletlet ilo E, bwe E en maron̄ kwa-
ļo̧k kajoor eo An n̄an epepen ko tokālik. Im 
kiiō lo, juon un Eaar kakūrm̧ool e, em̧ool n̄an 
kōjepļaaktok elōn̄ taujin in riLeman ro n̄an jeļā 
m̧ool eo;im Eaar kwaļo̧k kajoor eo An ilo er, 
im Enaaj barāinwōt kwaļo̧k wōt kajoor eo An 
ilo er n̄an epepen ko tokālik; kōn menin renaaj 
kōn menin renaaj koņ” (Alma 37:18–19).

Ejja kajoor in kareel in wōt loe rainin ilo 
bok in jeje ko rekwojarjar in ejej uwaan, im 
Irooj enaaj kwaļo̧k n̄an jabdewōt Eo me ej 

pukōte n̄an jeļā ilo m̧ool. Imaron̄ ba menin 
ilo m̧ool ilo Aō reilikļo̧k n̄an raan ko etto ke 
Iaar katak kōn Kabun̄in. Rainin, kōnke kajoor 
in kareel eo an Bok in Mormon, Ij kam̧ool 
bwe Bok in Mormon ej naan an Anij, bwe ej 
katakin bwe Jisōs ej RiKraist eo, Messaia eo 
Ekwojarjar. Bok in ej juon kein kam̧ool maron̄ 
jibwe im loe bwe Jepļaaktok eo an ko̧jpeļ eo 
An em̧ōj an bōk jikin im bwe Joseph Smith ej 
juon rikanaan an Anij.

Eļan̄n̄e kwoj ilubwilijin ro em̧ool aer pukōt 
m̧ool eo, Irooj eaar kalim̧m̧ur bwe kwonaaj 
jeļā. Komaron̄ jeļā kōn ron̄jake katak ko an 
bok eo, kōn riiti bok eo, kōn kōm̧m̧ane ta eo 
bok eo ej katakin, kōn jar n̄an jeļā m̧ool eo 
an, ak kōn juon kakobaba kōn men kein. Ak 
kwonaaj jeļā. ◼

Kwonaaj kōm̧m̧an bwe in jeļā eļan̄n̄e Joseph Smith 
ej juon rikanaan em̧ool im eļan̄n̄e Bok in Mormon ej 
m̧ool, Inaaj kōm̧m̧ane jabdewōt Kwoj kōņaan bwe in 
kōm̧m̧ane. Eļan̄n̄e Kabun̄ eo an Jisōs Kraist im Armej ro 
Rekwojarjar ilo Raan-kein Āliktata ej Kabun̄ eo em̧ool, 
Inaaj ļoor e im jamin ebbwer n̄an jidik.”

Iaar jab bōk juon kōkaļļe ekabwilōn̄lōn̄, bōtaab Iaar 
en̄jake aenōm̧m̧an im ilen kiki. Jet awa ko tokālik Iaar 
ruj kōn juon ļōmņak āinjuon: “Joseph Smith ej juon 
rikanaan em̧ool, im bwe Bok in Mormon ej m̧ool.” 
Ļōmņak eo eaar itok ippān tok juon aenōm̧m̧an epen 
kōmeļeļeik. Iaar bar juon alen kiki, mājurlep im ruj kōn 
ejja ļōmņak im en̄jake eo wōt.

Jān iien eo, Ijjan̄in kar bar pere bwe Joseph Smith 
eaar juon rikanaan em̧ool. Ijeļā bwe en̄in ej jerbal eo an 
Rilo̧mo̧o̧r im bwe Jemed Ilan̄ enaaj uwaake jabenejeej 
ko ad rem̧ool.
Rodolfo Armando Pérez Bonilla, El Salvador



Bok in Mormon ej kōnono m̧ool eo n̄an laļ in ilo tōre in ad.  
Kōm̧m̧an bwe en bōktok meram im m̧ool n̄an mour eo am̧.  

(lale Moronai 10:27.)

JUON AINIKIEN 
JĀN BWIDEJ

“Jimma ekijon̄ ba, ‘Eļan̄n̄e jej kōņaan kōkm̧anm̧anļo̧k 
kōj, jej aikukj katak riit,’” Eduardo Contreras ej ba. 
“Jim̧m̧a eaar jim̧we.”

N̄an Eduardo, ijowōtke, katak riit ebōk iien aitok. Āin-
wōt juon iaan ajri ro ļalem lale er jān juon jinen eo emej 
ļeo pāleen ilo bukōn in Córdoba, Argentina, eaar joļo̧k an 
jikuuļ ke eaar ralitōk an iiō im ilo̧k in jerbal n̄an jipan̄ kake 
baam̧le eo an.

“Kōm kar lukkuun jerata,” eaar ba. N̄an jipan̄ tōpar 
jem̧ļo̧k ko, Eduardo eaar kōrapōlpōl juuj, kōm̧m̧an pirōk, 
totak pitoto, wia kake nuujpeba, im jerbal ilo jerbal ko 
rekadu kitier m̧ae iien, āinwōt juon likao, eaar lo juon an 
lukkuun jerbal ippān kien eo an jikin bukōn eo.

Ilo an iiō ko eļļāļo̧k, Eduardo eaar m̧are im jino juon 
an make baam̧le. Ilo tōre eo enan̄in aolepen ajri ro nejin 
ļalem raar jino em̧m̧akūt jān m̧weo, ejjan̄in kar maron̄ 
riit im emaron̄ jidik wōt an katak ekōjkan. Ekar oktak 
juon raan ke eaar lukarkare jet ļaddik in jikin eo ro re-
kar kaktōtōik ruo mijinede ro an Armej Ro Rekwojarjar 
ilo Raan kein Āliktata itum̧aan in m̧weo im̧ōn. Eaar ka-
ruwaineneik mijinede ro, im ejjab etto e im lieo pāleen, 
María rekar jino katak.

JUON  Kijeek 
ETILE EŌ

Raan eo eaar katak riit ej 
barāinwōt raan eo Edu-
ardo eaar bōk juon naan 
in kam̧ool kōn Bok in  
Mormon im kajoor eo an.

“Ekar pen Aō meļeļe jabdewōt men rekar ba kōnke 
edik aer jeļā kōnono kajin Spanish,” Eduardo ej ba, “bō-
taab rekar kwaļo̧k juon bok jidikdik me ewōr pija in Rilo̧-
mo̧o̧r im kōn Rikanaan Joseph Smith ilo Bukin Wōjke ko 
Rekwojarjar. Iaar ļōmņak pija ko rekar kwaļo̧ki im men ko 
raar katakin kōm raar aiboojoj.”

Ejjab to mijinede rein raar bōk jikier jān ro jet, ekoba 
juon eo ej kōnono kajin Spanish. Eduardo im María, ro 
eaar mej juon nejier leddik jidikdik jet iiō ko im̧aanļo̧k,  
kar im̧we kōn pija eo an Kabun̄ in Families Are Forever. 
Er, ippān ļaddik eo nejier ediktata, Osvaldo, ejjab to raar 
peptaij.

Kōn peptaij eo an Eduardo ilo 1987 eaar itok juon kō-
ņaan n̄an kōkajoorļo̧k naan in kam̧ool eo an kōn riit Bok 
in Mormon. “Ekōjkan Aō katak riit?”eaar kajjitōk ippān lieo 
pāleen. María eaar jiron̄ e n̄an lale lōta ko, kobaik er ippān 
doon ilo ļōmņak eo an, kajjieon̄ ba etan naan ko, innām 
kajjeon̄ kōļap ainikein riti. Kōn kamminene, eaar kam̧oole 
n̄an e, enaaj kar āliktata katak n̄an riit.

Eduardo, ilo tōre eo 45, kar jeļā ba elōn̄ lōta ko, bō-
taab ejjan̄in kar kajjieon̄ in riit jān ke eaar kam̧ōj an jikuuļ 
epaakeļo̧k en̄oul iiō ko im̧aanļo̧k.

Jen Michael R. Morris
Mekjiin ko an Kabun̄

N̄an Eduardo Contreras, pija itulōn̄ ippān lieo pāleen, María, 
Bok in Mormon ekar kōjem eo n̄an maron̄ riit im jeje. “Ij en̄-
jake Jetōb eo aolep iien Ij kōpeļļo̧ke n̄an riit,” ej ba.

Iaar En̄jake Juon Kijeek
Kōn jar ilo buruwōn, Eduardo eaar jijet ilo juon raan 

ebwil ilo jōm̧m̧ar ilo juon jikin ellor ilomeļan eo tulikin 
m̧weo im̧ōn. “Ijo,” eaar ba, “Iaar kije ilo ļōmņak n̄an 
kajjieon̄.”

María eaar ba bwe ejjāmin kar naaj jeļā ta eo eaar waļo̧k 
tok ālik. Ke eaar jerbal ilo jikin kōmat m̧ōn̄ā eo, eaar pād 
illo̧k ron̄jake ilo an Eduardo kar kajjieon̄ n̄an ba lōta ko im 
naan ko. “Ejjab to Iaar ron̄ an m̧ōkaj an kōnono,” liin ej ba. 
“Iaar ron̄jake im kile bwe ekar pidodo an—riit. Edikļo̧k jān 
jimettan awa eaar eļļā ļo̧k, im eaar riit!”

Eduardo eaar lukkuun mootļo̧k an ilo an kajjieon̄ jon̄an 
eaar jab kile bwe eaar riit. Bōtaab ke eaar riit, ej kememej, 
“Iaar en̄jake juon okemeņeņ ilowaō.” Kar mijak im bwilōn̄, 
Eduardo eaar kūr lio pāleen, “Mami, ta in ej waļo̧k n̄an eō?”

“Ej Jetōb eo an Irooj,” María eaar uwaak. “Epidodo  
an riit!”

Ilo an kemejmej en̄jake eo, María ej ba, “Ekar juon men 
eo kōm̧ij jab maron̄ kōjekdoon e.”

Eduardo ej kakkobaba, “Raan eo Iaar katak riit ej bar-
āinwōt raan eo Iaar bōk naan in kam̧ool eo aō kōn Bok in 
Mormon.”

Jān tōre eo m̧aantak, Eduardo eaar jino ruj ilo 4:00 jib-
bon̄ n̄an riiti Bok in Mormon m̧okta jān an etaļ n̄an jerbal. 
Innām eaar riit Doctrine im Covenants, ālkin Baibōļ eo. 
Juon ļaibrāre kiiō loe ilo im̧ōn Contreras, ijo jet bok ko kar 
loi m̧okta jān 1978.

Ilo an eddōkļo̧k jeļā eo kōn ko̧jpeļ eo an Eduardo im 
María, barāinwōt naan in kam̧ool ko aer. Ke ļaddik eo ne-
jier Osvaldo eaar mej ilo juon itaak in waan ettōr ilo 2001, 
naan in kam̧ool ko aer—koba ippān en̄jake ko rekajoor 
ilo jetōb ilo iien jar im ilo Buenos Aires Argentina Tampeļ, 
ijo erro im Osvaldo raar liāp ie—eaar jipan̄ er ilo aer ioon 
jako eo an ļaddik eo nejierro.

“Bōlen jet jinen im jemān remaron̄ kar bwebwe,” Edu-
ardo ej ba, “bōtaab kōm kar en̄jake ineem̧m̧an bwe eaar 
ba, ‘Ļaddik eo nejimi em̧m̧an an pād.’ Aaet kōm kar jan̄. 
Eaar juon ļaddik eo em̧m̧an, im kōmij būrom̧ōj e. bōtaab 
em̧ōj am kar liāp ilo tampeļ, im kōm jeļā epād ia.”

Meram an Maron̄ Riit im Jeje
Kam̧oolol kōn jipan̄ katakin jān juon membōr an ward 

eo an, Eduardo eaar barāinwōt katak jeje. “M̧okta,” ej ba, 
“Ijjab maron̄ kar je eta.”

Kōn meram eo an maron̄ riit im jeje, Eduardo eaar me-
ļeļe tallep in naan ko an jim̧m̧aan. 

“Jej pād ijin ioon laļ in bwe jen maron̄ eddōkļo̧k jidik 
kajjojo raan,” ej ba. Jān katak riit im jeje, ej kakkobaba, ej 
kwaļo̧k n̄an ajri ro nejin im jibūn bwe ejjab rum̧wij n̄an 
katak, kōkm̧anm̧anļo̧k, im erom ta eo Anij ekōņaan bwe 
jen erom. “Kōnke Imaron̄ riit, Ij katak jet men ko rekāāl 
aolep raan,” ej ba.

Rainin Būratōr Contreras emaron̄ riit jabdewōt men ekō-
ņaan riiti, ekoba nuujpeba eo ilo juon tōre eaar wia kake 
āinwōt juon ajri eo ejaje riit im jeje. Jeje ko rekwojarjar rej 
bok ko rem̧m̧an tata ippān, eļaptata Bok in Mormon. Em̧ōj 
an kar riiti jān jinoin n̄an jem̧ļo̧kin ralitok kattōn.

“N̄an N̄a Bok in Mormon eaar kōjem eo,” ej ba, kam̧oo-
lol wōt kōn ekōjkan an maron̄ riiti im jeje im ko̧jpeļ eo 
kar ukōt mour e aō. “Bok in Mormon eaar men otemjej 
n̄an eō. Ej lukkuun men otemjej n̄an eō. Ij en̄jake Jetōb eo 
aolep iien Ij kōpeļļo̧ke n̄an riit.” ◼

JUON UNIN IM̧WE  
IM KAJOOR

“Ta meļeļe in Bok in Mormon n̄an kwe? 
Enan̄in ke juon unin im̧we im kajoor ilo 
mour eo am̧? Enaaj ke wōnm̧aanļo̧k im 
āindein?

“Eļan̄n̄e kwojjan̄in bōk m̧ōttan pedpedin 
m̧ool eo erreo, kōn aolepen aō Ij kōketak 
eok n̄an kōm̧m̧ane kiiō. Jab kōm̧m̧an bwe 
kije ilo ekkatak kōn Bok in Mormon en juon 
iaan men ko me kwoj ļōmņak in kōm̧m̧ane 
bōtaab jamin tōpare. Jino rainin.”
Eļtōr Richard G. Scott an Doulul an Jon̄oulruo Rijilōk ro, 
“The Power of the Book of Mormon in My Life,” Ensign, 
Okt. 1984, 11.

IA EO IMARON̄ 
LO UWAAK KO?

Ke Iaar 21 iiō detta, mijinede ro 
jān Kabun̄ eo an Jisōs Kraist im 

Armej Ro Rekwojarjar Ilo Raan-kein 
Āliktata raar katakin kūlaaj in English 
ko ilo eria eo aō ilo Russia. Iaar pād 
ie jinointata n̄an katak ko kōn kajin, 
bōtaab ejjab to ear jino aō to aō pād 
n̄an ļōmņak ko ilo jetōb eļtōr ro raar 
kwaļo̧ki ālkin kūlaaj im n̄an kajjitōk 
ippāer kajjitōk ko.

Iaar rūttoļo̧k ilo kabun̄ eo eļaptata 
ilo laļ eo aō, bōtaab ekar lōn̄ aō  
kajjitōk ko kōn kabun̄in ejjeļo̧k 
uwaakier. Mijinede ro im membōr  
ro an Kabun̄ in eaar wōr uwaak 
ko n̄an kajjitōk ko me ejjeļo̧k juon 
m̧okta ļo̧k raar maron̄ letok n̄an 
kabun̄būruwō.

En̄jake eo ekajoor ālkin juon kū-
laaj in English, Iaar kajjitōk ippān 
mijinede ro kōn juon kape in bok eo 
aer, Bok in Mormon. Bōtaab ke Iaar 
tōkākļo̧k m̧weo, Iaar likūt ioon jikin 
bok eo im jab riiti.

Ekar jab to an pād ijo, ijowōtke. Iaar 
ron̄ an membōr ro an Kabun̄in ro rej 
pād ilo kūlaaj in English eo ba bwe 
jeje ko rekwojarjar repād ie uwaak ko 
n̄an inepata ko. Kōn menin ke Iaar 
jujelm̧ae apan̄ ko ak inepata ko, Iaar 
kanōktok Bok in Mormon jān jikin 
bok eo im jino riiti. Iien otemjeļo̧k Iaar 
lo uwaak ko—kain uwaak ko me raar 
jiron̄ eō ta eo ejejjet Iaar aikuj in jeļā. 

Ilo iien in Iaar jino en̄jake bwe Ijjab 
maron̄ mour n̄e ejako Kabun̄ in. Eaar 
ijo Iaar kōņaan pād ie. Eaar ijo me 
Iaar en̄jake ij uwaan.

Ejjain wōt, Iaar kōņaan jeļā n̄an 
kajjitōk ippān Anji. Jorrāān eo ej bwe 

Iaar jokwe ilo juon apartment eo eo 
ruumin ej ajije ippān wōner eo, im 
ijo eaar ejjeļo̧k jikin emake ļo̧k n̄an 
eō n̄an jar. Ak juon joten Iaar make-
ļo̧k ilo jikin kōmat eo—ejenolo̧k jān 
aolepen m̧weo im̧ōn—im kar kajjitōk 
ippān Jemād Ilan̄ eļan̄n̄e Kabun̄in 
eaar m̧ool. Iaar bōk juon en̄jake 
ekajoor ilo uwaake bwe Iaar jeļā ta eo 
Iaar aikuji in kōm̧m̧ane.

Iaar peptaij jidik iien tokālik, 
im iien eo Iaar āinwōt membōr an 

Kabun̄in kar iien tōre eo em̧ōņōņō 
tata ilo mour eo aō. Ijo m̧okta eaar 
wōr aō kajjitōk, kiiō ewōr aō uwaak. 
Ijo m̧okta Iaar en̄jake ajimakeke, kiiō  
Iaar obrak.

Eļap aō kam̧oolol bwe Jemed-
wōj Ilan̄ eaar jab kōmakeļo̧k kōj ilo 
an ejjeļo̧k uwaak. Ijeļā bwe E enaaj 
kōnono n̄an kōj, jim̧or kōn jar im kōn 
jeje ko rekwojarjar. ◼

Olga Ovcharenko, Sverdlovsk Oblast, 
Russia PIJ

Juon jota Iaar makeļo̧k ilo jikin kōmat m̧ōn̄ā eo—ejenoļok jān aolepen m̧weo 
im̧ōm—im kar kajjitōk ippān Jemād Ilan̄ eļan̄n̄e Kabun̄ in eaar m̧ool.

E K Ō J K A N  A N  B O K  I N  M O R M O N  K A R  U K Ō T  M O U R  E O  A Ō

IAAR EN̄JAKE 
JUON KIJEEK 
ILOWAA
Iaar rūttoļo̧k ilo etal n̄an Jabōt Jikuuļ 

ilo juon m̧ōn jar epaake im̧weo im̧ō 
ke Iaar ajri ilo Michigan, USA. Eaar 
wōr juon aō rūkaki em̧m̧an eo eaar 
kobrak eō kōn juon iakwe n̄an Jisōs 
Kraist.

Kajjojo wiik liin ej letok kaat ko rej 
kwaļo̧k m̧akūtkūt ko jān iien kwaļo̧k 
eo an Rilo̧mo̧o̧r eo ilo mour in, ekoba 
pedped ko Eaar katakin im kabwi-
lōn̄lōn̄ ko Eaar kōm̧m̧ani. Kajjojo wiik 
Iaar likūt kaat ko ilo juon bok in pija 
im bar riiti bwebwenato ko ilo Baibōļ. 
Ilo Aō rūttoļo̧k, Iaar wōnm̧aanļo̧k wōt 
n̄an ekkatak Ko̧jpeļ ko ilo Kallim̧ur 
Ekāāl.

Iiō ko tokālik, ilo jōm̧m̧ar in 1968, 
mijinede ro jān Kabun̄ eo an Jisōs 
Kraist im Armej Ro Rekwojarjar ilo 
Raan kein Āliktata kar loļo̧k juon m̧ōn 
juon baam̧le membōr. Raar jab bōk 
karuwainene eo an eļtōr ro n̄an katak 
kōn Kabun̄ in bōtaab raar jilkintok er 
n̄an m̧weo m̧ō.

Ilo katak eo am kein kajuon mi-
jinede ro raar katakin eō bwe “bun̄ 
eo” em̧ōj an kar waļo̧k jān Kabun̄ 
eo me Jisōs Kraist eaar ejaake (lale 
2 Tessalonika 2:3). Ta eo raar katakin 
ar ekkeijel ļo̧k ippān ekkatak eo aō 
make, kōn menin ke raar kajjitōk 
eļan̄n̄e remaron̄ bar lotok eō, Iaar 
errā.

Ilo ļotok eo aer tokāļik, ekar wōr 
juon aō laajrak in kajjitōk ko. Armej 
ro Rekwojarjar rej ke peptaij kōn 
tulo̧k? Rej ke tōmak ilo mālim eo an 
priesthood? Rej ke tōmak ilo kemour 
rinan̄inmej? Uwaak ko aer raar rejtake 

ettā.” Iaar jar im kar kajjitōk ippān 
Jema ilo Lan̄ n̄an jipan̄ eō, eo Eaar. 
Ālkin an ļeo pāleeō kar bōk katak ko 
an mijinede ro, eaar leļo̧k mālim eo 
n̄an aō peptaij.

Eļap aō kam̧oolol n̄an Jema Ilan̄ 
eo ej iakwe kōn en̄jake jab in eo 
eaorōk im kajoor Iaar bōke āinwōt 
juon m̧am̧a eo edik ilo riiti Bok in 
Mormon. Eaar tōl ļo̧k eō n̄an ko̧jpeļ 
eo kar kōjepļaaktok an Jisōs Kraist. 
Āinwōt juon uwaak, kareel eo an 
Jetōb Kwojarjar Iaar en̄jake ilo bon̄ōn 
ko ilo 1986 ej kiiō juon menin letok 
epen—juon men eo me eaar tōl eō 
ilo iiō ko 40 āinwōt juon membōr in 
Kabun̄ in. ◼
Claudia Williams, Florida, USA

ta eo em̧ōj Aō kar ekkatak kake ilo 
Kallim̧ur Ekāāl. Ilo jem̧ļo̧kin lotok eo, 
raar door ippa juon bok raar ba eaar 
kam̧ool kōn Jisōs Kraist.

Iaar likūt bok eo ilōn̄ in TV eo im 
ilen kiki. Ak lukwōnļo̧k bon̄ōn eo, 
Iaar ruj kōn juon en̄jake eo ekajoor 
tok ālik Iaar kile āinwōt Jetōb Kwo-
jarjar. Iaar en̄jake im̧we n̄an jino riiti, 
kōn menin Iaar riiti ium̧win juon awa 
im jimettan m̧okta jān aō kar bar rool 
n̄an kiki. Jidik iien tok ālik, Iaar bar 
ruj kōn ejja en̄jake eo wōt, kōn menin 
Iaar riit eļapļo̧k.

Jon̄ak in eaar wōnm̧aanļo̧k ium̧win 
ilo bon̄ōn ko ruo. Iaar iakwe ta eo 
Iaar riiti im kile bwe Bok in Mormon 
eaar kam̧ool kōn Jisōs Kraist.

Iaar jokālet n̄an kajjitōk ippān Anij 
kōn tōl. Eaar kein kajuon jān ke Iaar 
juon leddik edik, Iaar bukwelōlō n̄an 
jar. Iaar kajjitōk ippān Jemedwōj Ilan̄ 
n̄an jipan̄ eō jeļā ta eo n̄an kōm̧m̧ane 
kōn okmeņeņ eo ilowaō. Ke eaar 
dedeļo̧k jar eo aō, kar im̧we Eō n̄an 
bar lale oktak eo an RiLeman ro ilo 
3 Nipai 9. Iaar riiti bwe kar “baptais 
kōn kijeek im kōn Jetōb Kwojarjar, im 
rejjab jeļā kake.” (eoon 20).

Naan eo “rejjab jeļā kake” kar 
kōnono kake n̄an eō. Ļōmņak 
eo kar itok n̄an eō: “Kabun̄ eo an 
Jisōs Kraist ej lukkuun pād ioon laļ 
in!” Ikar kijoroor n̄an kōnono ip-
pān mijinede ro kōn ta eo Iaar riiti 
im kōn ta eo Ijeļā kiiō. Ak ke raar 
uwaaki kajjitōk ko aō kōn juon 
kūr n̄an peptaij, Iaar jiron̄ er Ijjab 
maron̄. Ļeo pāleō eaar jab meļeļe.

Mekarta, ilo Aō kar wōnm̧aan-
ļo̧k wōt ilo ļōmņak kōn eoon jab 
eo, Iaar kile bwe epād ie tōl eo 
ealikkar n̄an eō n̄an leļo̧k katok eo 
an “juon bōro erub im juon jetōb PIJ

Iaar likūt bok 
eo ilōn̄ in TV 
im ilen kiki. 
Ak lukwōn ļo̧k 
bon̄ōn eo, Iaar 
en̄jake im̧we 
n̄an jino riiti.

Ke ajri eo nejim ediktata, Amanda, 
eaar ruo iiō dettan, eaar nan̄inmej 

in leukemia. Jekjek eo an eaar pen, 
im kanjōr eo an eaar jab dikļo̧k ālkin 
an chemotheraphy (kōjerbal uno 
kajoor). Innām eaar aikuj in joļo̧k ijo 
enana ilo diin.

Ke ļeo pāleeō im ļaddik ro ruo 
nejū rej pād m̧weo ilo Utah, Ij pād 
wōt ippān Amanda ilo bar juon 
bukōn jān Jeptōm̧ba m̧ae wiik eo 
m̧oktata ilo Jānwōde. Kōm kar jab 
kōm̧m̧ane kam̧oolol ippān doon 
ilo Kūrijm̧ōj eo, bōtaab jem̧ļo̧k in 
iien taktōk ko, kōm jepļaak ļo̧k n̄an 
im̧weo imōm̧.

Ilo loļo̧k eo am m̧oktata n̄an im̧ōn 
taktō eo n̄an bar lale ālkin am jepļaak 
n̄an m̧weo taktō taktō ro raar bar juon 
alen loe leukemia cell ko ilo bōtōk-
tōk in Amanda. Jerbal in kōmakūt eo 
eaar jab jejjet. Ron̄jake ennaan eo, 
Iaar en̄jake āinwōt n̄e Iaar jab maron̄ 

aolep armej, n̄an kakūrm̧ool karōk 
in tiriam̧okake eo an ri Kōm̧an-
m̧an Eļap, eaikuj wōr kajoor in 
jerkakpeje . . .

“O ewi jon̄an em̧m̧an eo an ad 
Anij, eo Eaar kōpooj juon iaļ n̄an ad 
rōļo̧k jān lokjak eo an eakeak nana 
in; aaet eakeak in mej im hell. . . .

“Im E ej itok n̄an laļ in bwe en 
maron̄ lo̧mo̧ren aolep armej n̄e renaaj 
eo̧ron̄ ainikien, bwe lo, eaar en̄taan 
kōn metak ko an aolep armej, aaet, 
metak ko an aolep menin mour, 
em̧m̧aan im kōrā, im ajri ro rej jān 
baam̧le eo an Adam.

“Im Eaar en̄taan kōn menin bwe 
jerkakpeje en maron̄ bun̄leplep ioon 
aolep armej, bwe aolep ren maron̄ 
jutak im̧aan ilo raan eo eļap raan in 
ekajet” (2 Nipai 9:3–4, 6, 10, 21–22).

Ilo Aō kar riiti naan kein, Jetōb 
Kwojarjar eaar kobrak ruum̧ eo. Iaar 
en̄jake bwe Jema Ilan̄ eaar jeļā en-
naan eo Iaar bōke raan jab eo. Iaar 
en̄jake bwe naan ko an rikanaan 
Jekab kar je elōn̄ ļo̧k jān 2,000 iiō 
ko im̧aanļo̧k kar je n̄an n̄a n̄an raan 
jab eo im raar kajju tok jān Rilo̧mo̧o̧r 
eo. E eaar jeļā metak im būrom̧ōj eo 
Iaar en̄jake ālkin ron̄jake bwe leddik 
eo nejim enaaj kar mej. Im E eaar 
pād n̄an kaenōm̧m̧an baam̧le eo am 
kōn kalim̧m̧ur eo An bwe E eaar 
kōpooj juon iaļ im bwe juon raan, 
kōn kajoor eo an Jerkakpeje eo, “ilo 
ānbwinid jenaaj lo Anij.”

Amanda eaar mour enan̄in bar 
juon iiō, bōtaab Ijjamin kar meļo̧kļo̧k 
raan jab eo ke naan ko an Bok in 
Mormon raar kōnono n̄an eō ilo aō 
aikuj im Irooj eaar letok n̄an eō kōjat-
dikdik, kaenōm̧m̧an, im meļeļe kōn 
karōk eo An. ◼
Gina Baird, Utah, USA

wōnm̧aanļo̧k wōt. Baam̧le eo am eaar 
dibuk eļap inepata, jerbal, ettoļo̧k jān 
doon, im iien ko reppen. Kiiō naaj kar 
luuji leddik eo nejim.

Iaar bar jepļaak ļo̧k n̄an m̧weo 
ālkin rālepen eo n̄an ippān ļaddik ro 
ruo nejū. Ilo am kōttar an ļeo pāleeō 
rool tok n̄an m̧weo jān jerbal, kōm 
kar kōpeļļo̧k Bok in Mormon ko am 
im kar jino riit. Kōm kar pād ilo 2 Ni-
pai 9. Ilo am kar riit, naan kein raar 
kōnono n̄an eō:

“Ij kōnono n̄an kom̧ men kein, 
bwe kom̧in maron̄ lan̄lōn̄ im kotak 
bōrami indeeo, kōn jeram̧m̧an ko  
an Anij eaar door ioon ro nejimi.

“Bwe ijeļā bwe kom̧ ar lin̄ōre eļap, 
elōn̄ iami, n̄an jeļā men ko rej itok; 
kōn menin ijeļā bwe kom̧ jeļā ke 
ānbwinid renaaj m̧adeon̄ļo̧k im mej, 
mekarta, ilo ānbwin kein ad jenaaj lo 
Anij. . . .

“Bwe āinwōt mej eaar itok ioon 

Ke Iaar riit, 
Jetōb Kwojar-
jar eaar kob-
rak ruum̧ eo. 
Iaar en̄jake 
bwe Jema 
Ilan̄ eaar 
jeļā ennaan 
eo Iaar bōke 
raan jab eo.

BOK IN MORMON EAAR  
KŌNONO N̄AN EŌ

IAAR 
IDAJON̄JON̄E 
KALIM̧M̧UR AN 
MORONAI

Jet iiō remootļo̧k Iaar pād m̧weo 
im̧ōn eo m̧ōtta ke Iaar ioon ruo li-

kao ro raar karbōb ilo aer nuknuk me 
raar kwaļo̧k kajier āinwōt mijinede ro 
Armej ro Rekwojarjar ilo Raan kein 
Āliktata. Iaar ļōmņak eaar kōjak bwe 
raar itok ettoļo̧k n̄an Italy n̄an ukōt 
armej ro me repojak raar tōmak ilo 
Rilo̧mo̧o̧r eo.

Tok ālik Iaar kajjitōk ippāer n̄an 
itok n̄an m̧weo im̧ō. “Eļan̄n̄e kom̧ro 
ej kōņaan, kom̧ro maron̄ lotok eō 
n̄an kōnono kōn m̧anit,” Iaar ba.  
“Bōtaab jab ļōmņak Inaaj ukōt  
kabun̄ ko aō.”

Ke kōm kar bar ioon doon bon̄ōn 
eo juon, mijinede ro rekar kōnono 
kōn Bok in Mormon. Iaar ļōmņak 
kōjak bwe Ijjan̄in kar ron̄ kake m̧okta 
ļo̧k. Iaar bar karuwaineneik tok er, ak 
ālkin lotok eo kein karuo lieo pā-
leeō, Anna Maria, eaar ļōmņak bwe 
rebwebwe im kar etal jān m̧weo ilo 
iien ekkatak ko am. Mijinede ro raar 
āinwōt oktak jidik n̄an n̄a barāinwōt, 
bōtaab eaar itok limou n̄an jeļā ta eo 
raar tōn ba im kar wōnm̧aanļo̧k wōt 
n̄an katak ippāer.

Juon bon̄ ke Anna Maria eaar rool-
tok n̄an m̧weo, eaar ron̄ am kōnono 
kōn m̧are indeeo. Menin ekar kanooj 
kaitok limoin, im kōm kar ļōmņak 
bwe kom̧ naaj kar jino katak ko bar 
juon alen ippān doon. Eaar ļap an 
meļeļe kōn jeje ko rekwojarjar im iien 
otemjeļo̧k eaar wōr an juon laajrak in 
kajjitōk ko eaitok. Eļtōr ro raar m̧ōkaj 

aer uwaaki jet iaer, ak ko jet raar 
aikuj rool im pukōti. Kajjojo wiik ilo 
jab likjab rej rooltok kōn uwaak ko, 
im kajjojo wiik Anna Maria ewōr bar 
juon laajrak in kajjitōk ko.

Ejjab to ālkin am kar kadedeļo̧k ka-
tak ko, Anna Maria eaar kabwilōn̄ eō 
ilo an kajjitōk mālim eo aō n̄an an kar 
peptaij. Iaar jiron̄ e ejjeļo̧k juon men 
Ippa ņae eļan̄n̄e eaar m̧ool in oktak. 
Iaar pād ilo peptaij eo an ilo M̧aaj 5, 
1995, lem̧ōņōņō kōn juon en̄jake eo 
em̧m̧an ilo iien eo.

Iaar wōnm̧aanļo̧k wōt ilo riit eļap-
ļo̧k kōn Kabun̄ in, im mijinede ro raar 
wōnm̧aanļo̧k wōt n̄an kōketak eō. 
Āliktata Iaar jokālet n̄an idajon̄jon̄e 
kalim̧m̧ur eo an Moronai (lale Moro-
nai 10:4–5). Ikar kōņaan jeļā eļan̄n̄e 
Bok in Mormon eaar itok jān Anij ak 
eļan̄n̄e eaar baj juon bok in bwebwe-
nato em̧m̧an.

Juon raan ilo Juun 1995 ke Iaar 
makeļo̧k ilo m̧weo, Iaar bukwelōlō 
im̧aan jikin kiki eo aō im kar kajjitōk 
ippān Jema Ilan̄, “Bok in Mormon ej 
m̧ool ke, eļan̄n̄e ej, n̄āāt eo Ij aikuj 

peptaij?” Ilo jab kōtmene Iaar en̄jake 
ilo buruō im ilo ļōmņak eo aō juon 
ainikien ealikkar me eaar jiron̄ eō, 
“Bok in Mormon ej m̧ool.” Innān eaar 
wōr juon aō en̄jake ealikkar n̄aat eo 
naaj kar n̄an peptaij. Juon wiik tok 
ālik Iaar bar jar im kar bōk ejja uwaak 
eo wōt. Būruwō eaar obrak kōn 
lan̄lōn̄. Kiiō Ijeļā bwe Anij eaar kō-
nono n̄an eō: Bok in Mormon eo eaar 
im̧we jān Anij im Joseph Smith eaar 
juon rikanaan em̧ool.

Āliktata, ilo Jeptemba 17, 1995, Iaar 
deļo̧n̄e dān in peptaij, juon jimettan 
iiō jān ke Iaar jino ioon mijinede ro. 
Ejjab to leddik eo nejim, Aba Chiara, 
eaar itoklimo in ilo Kabun̄ in im kar 
barāinwōt peptaij. Ilo Jānwōde 1997 
baam̧le eo am eaar liāp ilo Bern Swit-
zerland Tampeļ.

Kōm jeļā bwe en̄in ej Kabun̄ eo 
em̧ool, tōl jān Jisōs Kraist kōn juon 
rikanaan im priesthood eo. Kōmij 
kam̧m̧oolol Irooj kōn iakwe eo An, 
n̄an tōl ļo̧k kōm n̄an mijinede ro, im 
kōn jeļāļo̧kjeņ eo kōn ko̧jpeļ eo. ◼
Francesco Ferraresi, Lombardy, Italy

Iaar kajjitōk ippān Jemadwōj Ilan̄, “Bok in Mormon ej m̧ool ke, eļan̄n̄e ej, n̄āāt eo 
Ij aikuj peptaij?”

Ke rikanaan eo ilo 
Bok in Mormon 
Alma eaar leļo̧k 

ļo̧o̧k ko an armej ro an n̄an 
ļaddik eo nejin Hilamōn, 
eaar katakin ļaddik eo nejin 
n̄an kememej bwe eaar 
wōr juon an Irooj “un eme-
letlet” n̄an kejparok jeje ko 
rekwojarjar (Alma 37:12). 
Eaar ba kōn ļo̧o̧k ko, “ren 
aikuj kōjparoki im lilaļtak 
jān juon epepen n̄an bar 
juon . . . m̧ae aer naaj kar 
ilo̧k n̄an laļ otemjej, bwij, 
lo, im armej” (Alma 37:4).

Ilo 1827 Joseph Smith 
eaar bōk ļo̧o̧k kein im 
epaakeļo̧k 1829 eaar ka-
dedeļo̧k ukōti n̄an In̄lij 
kōn menin letok eo im 
kajoor an Anij. Bok in, 
eaar būriin ilo 1830, eaar 
juon kein jerbal ekajoor an 
mijinede n̄an kareel ro rej 
riiti kōn tallep in m̧ool eo 
an ko̧jpeļ eo an Jisōs Kraist. 
Kōn kape ko im̧aan tata 
kar būriini 5,000, mekarta, 
jilikinļo̧k Bok in Mormon 
n̄an “aolep laļ, bwij, im lo, 

im armej” maron̄ kar wa-
tōke juon iaļ aitok.

Dim wōt, Irooj eaar bar 
kapenļo̧k kanaan in n̄an 
Joseph Smith ilo 1833, 
kanaan kōn raan eo n̄e 
“aolep armej naaj ron̄ tallep 
in ko̧jpeļ ilo lo eo an make, 
im ilo kajin eo an make” 
(D&C 90:11). Bok in Mor-
mon eo “epād ie . . . tallep 
in ko̧jpeļ eo an Jisōs Kraist” 
( D&C 20:9), ej kōm̧m̧ane 
juon jerbal eo eaorōk ilo 
kakūrm̧ool kanaan in.

Ilo likon ļo̧k 1800 ko 
mijinede ro rekar bōkļo̧k 
ko̧jpeļ eo n̄an Europe. 
Bok in Mormon ekar jeje 
ilo kajin Danish ilo 1851, 
ālkin tok ilo kajin Franch, 
kajin Germany, kajin Italy, 
im kajin Welsh ilo 1852. 
Rainin tallep in ukook eo 
an Bok in Mormon ewōr 
ilo 82 kajin ko, ippān jepta 
ko kar kāleti n̄an ukōti ilo 
25 bar kajin ko. Kanaan 
eo bwe aolep armej renaaj 
ron̄jake ko̧jpeļ eo ilo lo eo 
aer make ej waļo̧k iiō n̄an 

N̄an Aolep Lo  
im Armej

iiō āinwōt an ukook im 
jerbal in mijinede wōn-
m̧aanļo̧k wōt.

Jerbal in Ukook
Jekjek eo an ukōt Bok 

in Mormon jān kajin In̄lij 
n̄an juon kajin kāāl jet iien 
ebōk elōn̄ iiō ko n̄an ka-
dedeļo̧k. Jekjek eo ej ijjino 
ālkin wōt an Būreejtōnji eo 
Kein Kajuon im Doulul eo 
an Jon̄oulruo Rijilōk ro kar 
kōmālim jerbal eo im ebwe 
membōr ro me rej aer 
make kajin eo n̄an jerbal 
āinwōt rukook. Rukook 
ro im rietale ro rej leļo̧k 
unin tōl ko im rej kōmeļe-
ļeik er n̄an epaake Jetōb 
ilo aer ukook. Ālkin an 
ukook eo dedeļo̧k, ukook 
eo ej ilo̧k n̄an etale eo an 

ecclesiastical eo.
Ālkin an būriin, membōr 

ro remaron̄ wōrtare juon 
bok kāāl jān Distribution 
Service ko. Elōn̄ wōt iaan 
membōr rein im̧aanļo̧k raar 
wōr wōt aer ukook in jepta 
ko kar kāleti an Bok in 
Mormon ilo kajin eo aer ak, 
ilo jet jekjek, naan in ka-
m̧ool wōt an mijinede ro.

Bok in Mormon im  
Jerbal in Mijinede

N̄e juon eria ilo juon laļ 
ej kab peļļo̧k n̄an jerbal 
in mijinede, oktak in kajin 
emaron̄ kōm̧m̧an bwe en 
juon apan̄ eo eļap. Kōn 
an ejjeļo̧k kein katakin an 
Kabun̄ in kar je ilo eria 
jab eo eoktak kajin eo, 
mijinede ro rej aikuj katak 
kajin eo im kwaļo̧k naan in 
kam̧ool kōn Jetōb. Ilo jet 
m̧ōttan ko an laļ in, elōn̄ 
armej rej kōnono kajin eo 
kein karuo, im mijinede ro 
rej maron̄ leļo̧k n̄an er juon 
Bok in Mormon ilo kajin 
jab eo. M̧okta jān an Bok 
in Mormon kar ukook n̄an 
kajin Mongolia, n̄an waan-
jon̄ak, elōn̄ membōr ro ilo 
Mongolia raar ekkatak bok 
eo ilo kajin Russia.

Bōtaab ko̧jpeļ eo em̧m̧an 
tata kar meļeļe kake ilo ka-
jin eo an armej eo make ilo 
arromeļo̧k im alikkar. Eric 
Gemmell, eo eaar jerbal ilo 
Slovenia Ljubljana Mijen 

Jān Lia McClanahan
Mekjiin ko an Kabun̄

Kape eo kein kajuon Bok 
in Mormon kar būriini 
5,000 kape ko.



 O k t o b a  2 0 1 1  73

 

RIKANAAN EO  
EJ KAM̧OOL
“Ijjab maron̄ meļeļe ekōj-
kan an jabdewōt armej 
emālōtlōt emaron̄ ļōmņak 
bwe jabdewōt kōn jab 
jipan̄ eo an Irooj emaron̄ 
in kar kōm̧m̧ane Bok in 
Mormon, eo em̧ōj an pād 
ippād elōn̄ ļo̧k jān jibuki 
iiō kiiō im ejjan̄in kar leļo̧k 
n̄an armej n̄an jab tōmake 
ilo aolepn tōre iien ko, 
jekdoon kōnana ko me 
kar bōktok ņae, kōn juon 
un innām bar juon. Rainin 
bok jab in, eo kar ukōte 
jān Joseph Smith āinwōt 
kein jerbal an Irooj, ej 
eļap tata tokjen. Ej rainin 
me mijinede eo em̧m̧an 
tata me ewōr ippād n̄an 
kwaļo̧k ko̧jpeļ in; ejjeļo̧k 
bar juon men n̄an keidi 
ippān.”
Būreejtōn Heber J. Grant (1856–
1945), Gospel Standards, comp. 
G. Homer Durham (1941), 15.

jān 2001 n̄an 2003, eaar lo 
kōn e make ta oktak eo ej 
kōm̧m̧an n̄an memebōr ro 
im rikkatak ro n̄an bōk Bok 
in Mormon ilo kajin eo aer 
m̧oktata. Eaar jerbale mijen 
eo an ilo allōn̄ ko 18 im̧aan 
m̧okta jān an Bok in Mor-
mon eo kar wōr ilo kajin 
Slovenia.

Jerbal eo ekar pen. 
Branch eo m̧okta an Kabun̄ 
in eaar ejaak jōn̄oul iiō 
m̧oktak ļo̧k. Slovenia ej kab 
m̧ōj an kar bōk make ļo̧k 
eo an im eaar pād ilo jekjek 
eo rej kab tōn jino aer ilo̧k 
jān kajin eo kar m̧okta an 
Serbo-Croatian. Mijinede ro 
raar bōk ippāer kape ko an 
Bok in Mormon ilo kajin 

Serbo-Croatia im kajin In̄lij, 
eo elōn̄ wōt iaan armej 
ro reddik raar ekkatak ilo 
jikuuļ. Bōtaab emakijkij jān 
jab, armej rej m̧akoko in 
bōk bok eo kōnke rejjab 
meļeļe kajin kein jim̧or. Eric 
ej kememej ewi jon̄an an 
kar eļaļļaļ an en̄jake n̄an 
kwaļo̧k naan in kam̧ool eo 
n̄an armej ro kōn em̧m̧an 
eo im aorōk eo an Bok in 
Mormon—innām n̄an ba 
n̄an er bwe ejjeļo̧k ippān 
juon kape ilo kajin eo aer. 

Jiljilijino allōn̄ m̧okta jān 
an Eric rool n̄an ijo jikin, 
kape ko m̧oktata an Bok 
in Mormon ilo kajin Slo-
venia raar jikrōkļok. Branch 
eo eaar kōm̧m̧ane juon 

kweilo̧k ijo kajjojo membōr 
im mijinede raar bōk juon 
kape. “Ewōr juon jetōb 
ejenolo̧k ilo mejatoto,” 
Eric ej kemejmej. Eaar je 
ilo journal eo an ekōjkan 
kar en̄jake n̄an jibwe juon 
men eo eaorōk, bok eo eto 
kar kōttare. “Eaar āinwōt 
jibwi pileij gold ko kōn er 
make,” eaar je. Ālkin kwe-
ilo̧k eo, mijinede ro raar 
bōk bok ko n̄an kōjerbali 
n̄an jerbal in mijinede. Eric 
im eo m̧ōttan raar lukkuun 
in ļo̧kjeņ aer bwe ke raar 
tōpar ļo̧k jikin jokwe eo 
aer, raar kōpeļļo̧k bo̧o̧k ko, 
kōjepelōklōk bok ko, im 
pijaiki n̄an kememej iien 
eo. Raar kanooj kijooror 

Ilo an jerbal in ukok wōn-
m̧aanļo̧k wōt, membōr ro 
ipelakiin laļ in, āinwōt Lea 
im Flora Lotrič in Slovenia, 
en̄jake lan̄lōn̄ kōn bōk kape 
eo m̧o̧ktata an Bok in Mor-
mon ilo kajin eo aer make.

n̄an leļo̧k n̄an armej bok 
ko. Kōn Bok in Mormon 
ilo kajin Slovenia ilo peier, 
ejjab wōt mijinede ro eaar 
ļapļo̧k aer wejepedik ilo 
ioon armej ro, bōtaab eaar 
wōr bar aer juon wāween 
n̄an bar kōkajoorļo̧k naan 
in kam̧ool ko an membōr 
ro rejeniknik me rejjan̄in 
itok n̄an jar ium̧win iiō.

Ilo allōn̄ ko jijno āliktata 
in mijen eo an, Eric eaar 
lale naan in kam̧ool ko an 
membōr ro ilo Slovenia 
aer kajoorļo̧k. “Ke raar bōk 
Bok in Mormon ilo kajin eo 
aer make,” ej ba, “raar luk-
kuun meļeļe kake. Eaar ļap 
kilaan ilo būruwier.” M̧okta, 
rikōnono ro im rūkaki ro 
ilo kweilo̧k ko an Kabun̄ 
in raar aikuj in kar riiti jeje 
ko rekwojarjar ilo kajin 
Serbo-Croatia im kōm̧m̧an 
bwe juon en ukōte im 

kōmeļeļeik jet iaan naan 
ko. “Eaar āinwōt kōm kar 
jidik wōt am em̧m̧akūt ilo 
naan ko baroki jān bar juon 
kajin,” Eric ej kememej. Ke 
membōr ro raar jino riiti 
Bok in Mormon ilo kajin eo 
aer make, “meļeļe eo aer 
kōn ko̧jpeļ eo eaar m̧ōkaj 
an eddōkļo̧k,” Eric ej ba.

Ilo Lo Eo Aer Make
Mojca Zheleznikar, ej 

juon iaan membōr ro rekar 
kobatok ilo Kabun̄ in ilo 
Slovenia m̧okta jān an kar 
wōr Bok in Mormon ilo 
kajin Slovenia. Naan in 
kam̧ool eo an kōn ko̧jpeļ 
eo eaar itok jān ron̄jake 
mijinede ro im ekkatak kōn 
Bok in Mormon ilo kajin 
Crotia im English. Ālkin an 
kar dedeļo̧k ukook eo an 
kajin Slovenia, Mojca eaar 
riiti ukook eo im kar en̄jake 

RIKANAAN EO  
EJ KAM̧OOL
“Ewōr juon kajoor ilo 
bok in eo enaaj jino 
ļapļo̧k ilo mour koami ilo 
iien eo kom̧ij jino juon 
ekkatak em̧ool kōn bok 
eo. Kom̧ naaj lo kajoor 
eo n̄an joļok m̧oņ. Kom̧ 
naaj lo kajoor eo n̄an pād 
wōt ilo iaļ eo erānin̄ im 
eaidik.”
Būreejtōn Ezra Taft Benson 
(1899–1994), “The Book of 
Mormon—Keystone of Our 
Religion,” Ensign, Nob. 1986, 4; 
barāinwōt ilo bok in ilo peij 52.

kajoor eo an naan ko ilo 
kajin eo an make. “Iaar 
en̄jake an m̧ool eo ļapļo̧k 
im̧aaō ilo erreo eo ealikkar 
im em̧wilaļ,” Ej kememej. 
“Eaar āinwōt ainikien aō Ri-
kōm̧anm̧an ej kōnono n̄an 
eō ilo kajin eo aō make, 
kajin eo me jinō ekōn kō-
nono n̄an eō kake.”

Membōr ro ipeļaakin 
laļ in rej en̄jake ejja en̄jake 
kein wōt n̄e rej bōk Bok 
in Mormon ilo kajin eo 
aer make. Ilo 2003, ālkin 
an Bok in Mormon kar 
ukook n̄an kajin Kekchi, 
juon kajin kōnono kake 
jān armej in Maya Guate-
mala im Belize, rukook ro 
raar etale ukook eo ippān 
kumi in membōr ro ijo. 
Juon rukook ej kememej, 
“Kōm kar aiin juon kumi 
in membōr ro m̧oktata ilo 
m̧ōn jar eo ilo Senahú n̄an 

Ālikin an ukok eo dede-
ļo̧k, membōr ro an Kabun̄ 
in ro raar kōnono kajin 
eo raar kajjitōk n̄an etale 
bok eo. Jān tuanmiin̄: 
Walter Barillas Soto, Mike 
Peck, Sulenny Ruby Cucul 
Sierra, John Bringhurst, 
im Josefina Cucul Tiul kar 
etale Bok in Mormon eo 
ilo kajin Kekchi ilo Cobán, 
Guatemala.

RIKANAAN EO EJ KAM̧OOL
“Kōn menin letok eo im kajoor eo 
an Anij [Joseph Smith] eaar ukōt bok 
in (Bok in Mormon) jān kajin eo an 
m̧okta, im jān jeje ko ioon pileij gold 
ko n̄an kajin eo me jej kiiō riiti ilo-

waan kōbar ko an bok in; im epād ie tallep in Ko̧jpeļ 
eo indeeo. Enaaj tōl ļo̧k armej n̄an bōk jeļāļo̧kjeņ eo 
an m̧ool eo me remaron̄ lo̧mo̧ren er im bōktok er 
bar juon alen n̄an im̧aan mejān Anij im bōk m̧ōttan 
aiboojoj eo An im mour ko ejjeļo̧k jem̧ļo̧kier.”
Būreejtōn Joseph F. Smith (1838–1918), Teachings of Presidents of the 
Church: Joseph F. Smith (1998), 42.

LAAJRAK KO REPEĻĻO̧K
Bok in Mormon epād ilo wāween ko jet ijello̧kin naan 
ko būriini, n̄an jipan̄ armej ro ekkatak im katak ilo elōn̄ 
wāween ko.

Kape ko ilo Intōrnet im Mobile
Bok in Mormon maron̄ kiiō riiti ilo Internet (scriptures 
.lds .org) im ilo mobile device ko (mobile .lds .org). Kiiō, 
21 kajin ko ilo intōrnet ilo an naaj ejjab to lōn̄ļo̧k. Eoon 
in-jipan̄ im men ko pukōti ilo intōrnet ekapidodoik ļo̧k 
n̄an ekkatak kōn jeje ko rekwojarjar ilo elōn̄ wāween 
ko, kōn juon tōprak eo ekāāl ilo lali.

Kape ko ilo Kein Ron̄jake ko
Kiiō, ewōr kape ko ilo kein ron̄jake ko an Bok in 
Mormon ilo kajin In̄lij, kajin Japan, Kajin Korea, kajin 
Portugal, im kajin Spanish. Kom̧ maron̄ kanne ainikien 
eo jān scriptures .lds .org ilo 
ejjeļo̧k wōnāān ak jab wiaiki 
CD ko ilo Distribution Services 
store .lds .org). Jepta ko kar 
kāleti n̄an ukōti rej barāinwōt 
pād ilo kein ron̄jake ko ilo 
kajin Cakchiquel, kajin Mam, 
kajin Navajo, kajin Quiche, 
kain Tzotzil. Jerbal ko rej kōm̧m̧an wōt n̄an kanne kape 
ko jet ilo kein ron̄jake ko ilo kajin ko jet.

Kape ko Jet
Ej kwaļo̧k pija ko rōkōļar im naan ko rejjab kaibokbok, 
Book of Mormon Stories ej kalikkar kein katak ko n̄an 
ro me rej katak riit. Ej būriin ilo elōn̄ ļo̧k jān 70 kajin ko. 
Book of Mormon Stories ej barāinwōt pād ilo intōrnet 
ilo scripturestories .lds .org.
Barāinwōt pād ilo Distribution Service ko rej pea in 
DVD ko ilo American Sign 
Lanuage, bok eo eļap jeje 
ko ie (ilo kajin, English, kajin 
in Portugual, im kajin Span), 
im juon kape je ilo jekjek 
eo ro ripilo remaron̄ meļeļe 
kake ilo kajin English.

riit, im ilo am kōjem̧ļo̧k 
kajjojo jepta, juon ikōn̄ in 
kautiej eaar pād ilo ruum̧ 
eo. Meļeļe eaar likieo, im 
Jetōb eo eaar kanooj kajoor 
eaar pād. Eaar juon en̄jake 
eo ekwojarjar.”

Juon iaan membōr ro ilo 
kweilo̧k eo, Elvira Tzí, ej 
kam̧m̧oolol kōn ukook eo 
an Bok in Mormon ilo kajin 
Kekchi kōnke kōn kōjeram̧-
m̧an ko enaaj bōkļo̧k n̄an 
diktak in epepen eo. Ej ba 
ukook eo enaaj kōtļo̧k bwe 
membōr reddikļo̧k ren “bōk 
juon meļeļe eo kōn naan eo 
an Irooj im jeļā ņae n̄an ta 
eo Irooj ej kajjitōke.”

N̄an membōr ro ilo 
Kabun̄in, ekkatak kōn Bok 
in Mormon ilo kajin eo aer 
make ej unin kōjeram̧m̧an 
ko ban bwini. Ilo an mem-
bōr ro “lukkuun jar n̄an 
katak im katakin jān jeje 
ko rekwojarjar,” Būreejtōnji 
eo Kein Kajuon eaar ba, 
“naan in kam̧ool ko renaaj 
eddōkļo̧k, jeļāļo̧kjeņ eo 
aer enaaj ļapļo̧k, iakwe eo 
aer kōn baam̧le im ro jet 
enaaj ererakļo̧k, maron̄ eo 

aer n̄an jerbal n̄an ro jet 
enaaj kilepļo̧k, im renaaj 
bōk kajoor eļapļo̧k n̄an ju-
m̧ae kapo im bōbrae m̧ool 
im jim̧we eo.” 1

Kōjeram̧m̧an ko Epen 
Tōpari

Kōjeram̧m̧an ko reļlap 
me Bok in Mormon eo ej 
bōkļo̧k n̄an mour ko an 
ro me rej ekkatak kake 
ej kwaļo̧k juon em̧m̧akūt 
ekajoor n̄an kwaļo̧k bok 
eo ippān ro jet, ekōļapļo̧k 
an kakūrm̧ool kanaan eo. 
Aolep iiō enan̄in emen 
milien kape in Bok in 
Mormon rej lito-litak ilo 
aolepen laļ in ilo 100 kajin 
ko āinwōt juon illo̧k juon, 
membōr ro im mijinede ro 
rej kwaļo̧k naan in kam̧ool 
ko aer kōn Jisōs Kraist. 
Juon “un emeletlet” Alma 
eaar kōnono kake ilo tōre 
ko etto em̧ōj an kar waļo̧k 
tok ilo an Bok in Mormon 
tōpar aolepen laļ in im ej 
ukōt mour. ◼

KAKEEMEMEJ
 1. Leta eo an Būreejtōnji eo Kein 

Kajuōn, Oktoba 15, 1998.TU

KAJJITŌK KO REMAKIJKIJ  
KŌN BOK IN MORMON

Ta eo Bok in Mormon,  
im ekōjkan keidi ļo̧k  
n̄an Baibōļ eo?

Bok in Mormon ej juon 
bok in jeje ko rekwojarjar 
āinļo̧k wōt Baibōļ eo. Ej 
bar Juon Kalim̧m̧ur Kōn 
Jisōs Kraist.1 Ekkā an 
Baibōļ eo ekōnono kōn 
mour ko im katak ko an 
Israel eo m̧okta. Bok in 
Mormon epād ie jeje ko 
an jet kumi ko me raar etal 
n̄an Amedka, ekoba juon 
baam̧le eo eaar em̧m̧akūt 
jān Jerusalem ilo 600 B.C. 
Armej rein raar barāinwōt 
bwijjin im̧ōn Israel. Kōn 
menin Baibōļ im Bok in 
Mormon raar jeje jān armej 
ro rej juon wōt bōtaab ilo 
m̧ōttan ko roktak an laļ in.

Āinļo̧k wōt Baibōļ, Bok 
in Mormon eļapļo̧k jān 
juon ļo̧k in bwebwenato. 
Epād ie tarļļep in ko̧jpeļ eo 

an Jisōs Kraist (lale D&C 
20:9): en̄jake ko, katak ko, 
im kanaan ko me rej ka-
m̧ool kōn Anij Jemen im 
Nejin, Jisōs Kraist.

Rikanaan Joseph Smith 
eaar kōmeļeļeik bwe Bok 
in Mormon “ej jiron̄ kōj 
bwe ad Rilo̧mo̧o̧r eaar 
kōm̧m̧ane loļo̧k eo An 
n̄an laļ in [America] ālkin 
jerkakpeje eo An; bwe En 
kajutak Ko̧jpeļ eo ijin ilo 
aolepen tallep eo an, im 
jeram̧m̧an eo an, im kajoor 
eo, im kōjeram̧man eo; 
bwe eaar wōr aer Rijilōk, 
Rikanaan, Pastor, Rūkaki, 
im Evangelist, ejja laajrak 
eo wōt, ejja priesthood eo 
wōt, ejja kain̄i ko wōt, me-
nin letok ko, kajoor ko, im 
kōjeram̧m̧an ko, āinwōt kar 
lem̧ōņōņō kaki ilo laļ eo 
m̧okta; . . . bwe rikanaan 
ro aer āliktata me raar pād 

ibwilijier kar kakien er n̄an 
je kanaan ko aer, bwebwe-
nato ko im ko jet aer ilo 
tukadu in, im n̄an ņooji ilo 
buļōn laļ in, im bwe enaaj 
waļok tok im juon wōt 
ippān Baibōļ eo n̄an kōtōp-
rak kōttōpar eo an Anij ilo 
raan kein.” 2

Membōr ro an Kabun̄ 
in rej ekkatak jim̧or Baibōļ 
eo im Bok in Mormon. Ilo 
m̧ool, ruo iaan iiō ko emen 
ilo laajrak in kein katak ko 
ad ilo Jabōt Jikuuļ rej ilo̧k 
n̄an ekkatak kōn Baibōļ 
eo. (N̄an meļeļe ko reļļap 
ļo̧k kōn unin kōnono in, 
lale peij 16, 24, im 53 ilo 
bok in.)

Wōn eo eaar je  
Bok in Mormon?

Rikanaan ro etto, āin-
wōt Nipai, Jekab, Mor-
mon, im ļaddik eo nejin 

Men̄e jān 
ro m̧ōttad, 
baam̧ļe, ro 
em̧ool aer itok 
limoier, ak ro 
rej jum̧ae, jej 
aolep bōk kajji-
tōk ko kōn Bok 
in Mormon.  
Errein rej jet 
iaan uwaak ko.

Mormon Moronai, rekar 
rijeje ro reļlap. Mormon 
eaar aiin im je tukadu in 
ļo̧o̧k ko kar kejparoki jān 
rikanaan ro kōn bwebwe-
nato eo aer, kanaan ko, im 
katak ko. Eaar barāinwōt 
kobaik jet iaan en̄jake ko 
an make. Mormon eaar 
je ļo̧o̧k eo an ioon jiit in 
māāl—ekōļar gold—eo 
emakijkij ņa etan pileij 
gold ko.

Ālkin mej eo an Mor-
mon, Moronai eaar ka-
dedeļo̧k ļo̧o̧k eo im kar 
kalbwini ilo juon toļ n̄an 
kejparoki n̄an tōre in ad. 
Ilo 1823 Moronai eaar 
waļo̧k āinwōt juon enjeļ 
n̄an Joseph Smith im kar 
kwaļo̧k n̄an e ia eo ļo̧o̧k 
eo kar kalbwini ie. Emen 
iiō ko tokālik Joseph kar 
kōtļo̧k bwe en bōk ļo̧o̧k 
ko. Eaar “ukōte ļo̧o̧k eo 
kōn menin letok im kajoor 
eo an Anij” n̄an kajin In̄lij 
jān kajin eo etto me eaar 
jeje ie. 3 Innām Eaar būriini 
im kar letok letak Bok in 
Mormon. (N̄an meļeļe ko 
reļapļok kōn unin kōnono 
in, lale peij 22 im 72 ilo 
bok in.)

kape in Bok in Mormon.
Em̧m̧aan rein rej jutak 

āinwōt rikam̧ool ro reka-
joor kōn Bok in Mormon, 
bōlen aaet eļapļo̧k kōnke 
jet iaer raar “ilo juon tōre 
dike Joseph,” Eļtōr Jeffrey R. 
Holland an Doulul eo an Jō-
n̄oulruo Rijilōk ro ej kwaļo̧k 
m̧ool. Mekarta, raar “kam̧ool 
n̄an n̄e remej bwe em̧ōj aer 
kar lo juon enjeļ im eaar 
leļo̧k pileij ko. ‘Raar kwaļo̧ki 
n̄an kōm kōn kajoor eo an 
Anij, im ejjab an armej,’ raar 
kwaļo̧k. ‘Kōn menin kōm 
jeļā kōn juon kam̧ool bwe 
jerbal eo ej m̧ool.’” 4

Ewōr ke kein kam̧ool eo 
loe bwe Bok in Mormon 
ej m̧ool?

Men̄e jejjab likūt ad 
tōmak ioon kein kam̧ool 
ko loi, ewōr katak kōn 
kajin, bwebwenato, im 

Wōn ro 
jet raar 
loe gold 
pileij ko?

Ta eaar waļo̧k n̄an ļo̧o̧k 
eo ukook jāne—gold 
pileij ko?

Joseph Smith eaar bōk 
pileij ko ilo Jeptemba 1827 
raar pād ippān m̧ae spring 
in 1829. Ke eaar jei bwe-
bwenato eo an ilo 1838, 
eaar kōmeļeleik ta eo eaar 
waļo̧k n̄an pileij ko: “Ekkar 
n̄an koņ eo, rikoj meļā in 
lan̄ eo [Moronai] eaar kajji-
tōki, Iaar bōkļo̧ki n̄an e; im 
eaar būki ilo kejparok eo 
an n̄an rainin, āinwōt Māe 
ruo, juon taujin ralitōk buki 
im jiln̄uul-ralitōk.” ( Joseph 
Smith—History 1:60).

Wōn ro jet raar loe gold 
pileij ko?

Ippān ļo̧k Joseph Smith, 
jet bar em̧m̧aan im kōrā ro 
raar loi pileij ko im kam̧ool 
kōn waļo̧k eo aer. Jon̄oul-
juon em̧m̧aan ro eļaptata, 
jeļā kake er āinwōt Rika-
m̧ool ro Jilu im Rikam̧ool 
ro Ralitōk, kar ļo̧o̧ki naan 
in kam̧ool ko aer kōn 
aer kar lo piliej ko im, ilo 
jekjek eo an Rikam̧ool ro 
Ralitōk, kōn aer jibwi pileij 
ko. Naan in kam̧ool ko 
aer repād ilo jinoin kajjojo 

ekkatak ko kōn men ko 
ipeļaakid jān etto kōn Bok 
in Mormon. N̄an waanjo-
n̄ak, ļōmņak ko kōn jeje ilo 
pileij māāl ko kar juon iien 
kar kajirere kake, bōtaab 
ilo iiō ko jem̧aanļo̧k elōn̄ 
waanjon̄ak ko kōn jeje ko 
rekwojarjar ioon pileij māāl 
ko—jet kar ņooji ilo bo̧o̧k 
dekā ko—em̧ōj loi.

Ekkatak ko kōn kajin 
eaar kile bwe naan ko im 
jabōn kōnnaan ko ilo Bok 
in Mormon ekōjak ron̄-
jaki ilo kajin In̄lij bōtaab 
rejejjet ilo kajin Hibru im 
kajin ko repaake me kar 
jeļā kaki jān armej ro an 
Bok in Mormon—kajin ko 
Joseph Smith eo edik eaar 
jab jeļā kaki.

Bōtaab kein kam̧ool 
kein rejjab ta eo ej kareel 
kōj kōn tarļļep in m̧ool eo 
an Bok in Mormon. Ej kōn 
aorōk in tōmak im m̧aden-
ļo̧k an juon make.

laļ in im enaaj iien otemjej. 
Jej tōmak bwe Baibōļ eo 
ej naan an Anij bōtaab 
jab tōmak epād ie aolep 
m̧adenļo̧k ko me Anij eaar 
litok ak enaaj liļo̧k n̄an 
rikanaan ro An. Em̧ool 
rainin Ej wōnm̧aanļok wōt 
n̄an kwaļo̧k Ankilaan kōn 
rikanaan ro im rijilōk ro rej 
mour, pedped eo an Ka-
bun̄ eo an Jisōs Kraist im 
Armej ro Rekwojarjar ilo 
Raan-kein Āliktata  
(lale Epesōs 2:20).

Ke Rijilōk John eaar je 
bok in Revelesōn, eaar jab 
bok eo āliktata an Baibōļ. 
Kallim̧ur M̧okta im Kalli-
m̧ur Ekāāl raar jab kobaik 
ilo juon wōt bok in jeje ko 
rekwojarjar—kiiō ņa etan 
Baibōļ—m̧ae epeepen eo 
kein kajilu A.D.

Ilo ejja wāween in wōt, 
Duteronomi 4:2 ej jiron̄ 
kōj n̄an jab kobaikļo̧k 
n̄an naan ko an Moses. 
Aaet, eoon in, ilo jinoin 
Kalim̧m̧ur M̧okta, ejjab 
kajetokjān aolepen Baibōļ 
eo. Moses ak John jim̧or 
remaron̄ in kar kōnono 
kōn ukōt juon bok eo me 
ejjan̄in de waļo̧k; ijello̧kin 

Ekōjkan Aō jeļā bwe Bok 
in Mormon ej m̧ool?

Wāween eo em̧ool tata 
n̄an jeļā kōn kwe make 
ej kōn kajoor eo an Jetōb 
Kwojarjar. Jepta eo ālik-
tata ilo Bok in Mormon 
ej kūr jabdewōt eo ej riiti, 
kejōkļo̧kjeņ kake, im ilo 
lukkuun m̧ool kōņaan jeļā 
eļan̄n̄e ej m̧ool n̄an kajji-
tōk ippān Jemed Ilan̄ ilo 
etan Jisōs Kraist. Ro me 
rej bōk kepaak in naaj jeļā 
kōn kajoor eo an Jetōb 
Kwojarjar bwe bok eo ej 
m̧ool (lale Moronai 10:3–
5). Milien membōr ro an 
Kabun̄ in em̧ōj aer kar jar 
kake im jeļā kōn kam̧ool 
eo an Jetōb Kwojarjar bwe 
Bok in Mormon ej m̧ool. 
(N̄an meļeļe ko reļļapļo̧k 
lale peij 4, 60, im 18 ilo 
bok in.)

Iaar tarpok kōn Reve-
lesōn 22:18–19, eo ej 
jiron̄ kōj n̄an jab kobaik 
jabdewōt n̄an naan eo 
an Anij.

Juon iaan tōmak ko 
raorōk ej bwe Anij eaar 
iien otemjej kwaļok Anki-
laan n̄an ajri ro Nejin ioon 

N̄AN KATAK  
EĻŌN̄ĻO̧K KŌN  
BOK IN MORMON

Ewōr juon dettan eo 
eļap kōn meļeļe ko 

ilo intōrnet ilo jet kajin 
ko me remaron̄ jipan̄ 
eok katak eļapļo̧k kōn 
Bok in Mormon im 
kwaļo̧k meļeļe jab eo 
ippān baam̧le eo am im 
ro m̧ōttam̧.

• N̄an riiti Bok in  
Mormon ilo intōr-
net, lale scriptures 
.lds .org/ bm.

•  Ōan katak eļapļo̧k 
kōn Bok in Mor-
mon, n̄an kajjitōk 
kajjitōk ko, ak 
bwebwenato ippān 
mijinede ro, etal 
n̄an mormon .org/ 
book-of-mormon.

• N̄an kajjitōk kōn 
juon kape ejje-
ļo̧k wōņaan, lale 
mormon .org/ free-
book-of-mormon.

• N̄an meļeļe ko 
rellōn̄ ļo̧k, bwe-
bwenato ko, im 
kōmeļele ko, lale 
lds .org/ study/ 
topics/ book-of-
mormon?lang=eng.

raar kakkōl kōj ņae  
ukōt katak ko rem̧ool  
an ko̧jpeļ eo.

Bok in Mormon, eo 
epād ie tallep in ko̧jpeļ eo, 
ejjab ukōt naan eo an Anij 
bōtaab ej bar kapenļo̧k. 
(N̄an meļeļe ko reļļapļo̧k, 
lale peij 24 im 39 ilo en-
naan in.)

Em̧ōj Aō kar ron̄ bwe 
oktak ko em̧ōj aer kar 
kōm̧m̧an n̄an Bok in 
Mormon jān ke eaar 
jinoin tata būriin. Ta eo 
kar ukōte im etke?

Uwaak eo n̄an kajjitōk 
in ej pedped wōt ioon me-
ļeļe jidik kōn ukook eo an 
Bok in Mormon im jerbal 
in būriin eo.

1. Ke Joseph Smith eaar 
ukōt gold pileij ko kōn 
kajoor eo an Anij, eaar ba 
naan ko n̄an juon rijeje. 
Emakijkij an rijeje eo kar 
kōm̧m̧an bōd in jipeeļ 
im gramma ko ilo aer je 
naan ko an. N̄an waanjo-
n̄ak, ilo 1 Nipai 7:20 naan 
ko “raar būrom̧ōj (were 
sorrowful)” kar je āinwōt 
“ware sarraful.” Rijeje ro 
raar jab tijem̧ļo̧k, bōtaab 

n̄an “whither (ia)”—kōm̧-
m̧an bwe en jejjet n̄an 
bok eo m̧oktata āinwōt an 
Rikanaan eo kar ukōte jān 
gold pileij ko.

5. Oktak ko jet ekoba 
jepta kāāl im jem̧ļo̧kin 
eoon ko im footnote ko 
ippān eoon in jipan̄ ko.

Leto letak juon Kape
Jekdoon kajjitōk ta armej 

rej kajjitōk kōn Bok in 
Mormon, bok eo make ej 
ribōbrae eo em̧m̧an tata. 
Komaron̄ kam̧ool kōn bok 
eo, leto letak juon kape, 
im karuwainenetok ro jet 
n̄an jar kake kōn er make. 
Eļan̄n̄e juon armej ewōr 
ippān bōro em̧ool im m̧ool 
in ikirelel n̄an jeļā eļan̄n̄e 
bok eo ej m̧ool, Irooj “enaaj 
kwaļo̧k m̧ool in n̄an kom̧, 
jān kajoor eo an Jetōb Kwo-
jarjar” (Moronai 10:4). ◼

KAKEMEMEJ KO
 1. Lale, n̄an waanjon̄ak, Boyd K. 

Packer, “The Book of Mormon: 
Another Testament of Jesus 
Christ,” Liahona, Jan. 2002, 71.

 2. Katak ko an Būreejtōn ro 
an Kabun̄in: Joseph Smith 
(2007), 64

 3. Teachings: Joseph Smith, 60.
 4. Jeffrey R. Holland, “Safety  

for the Soul,” Liahona, Nob. 
2009, 90.

jipeeļ eo kar jan̄in kar 
kōm̧m̧an bwe en juon  
wōt ilo tōre eo.

2. Bok eo kar je kōn 
pād m̧okta an ukook eo 
kar kapeiki n̄an kōm̧m̧ane 
juon bok kāāl kar je n̄an an 
būriin. Ilo iien in, jet bōd 
in jipeeļ im gramma raar 
kajim̧wi, im punctuation 
kar kobaik tok. Bōtaab jet 
bōd kāāl raar barāinwōt 
waļo̧k ilo an naan ko kar 
bōd kapeiki.

3. Ribūriin eo eaar 
kōm̧m̧ane ijo em̧m̧an 
emaron̄e n̄an kajejjet kilen 
taibi. Mekarta, jet iien eaar 
kōm̧m̧ane wōt jet bōd ko. 
N̄an waanjon̄ak, ilo Alma 
57:25 eaar bōd an riiti 
naan eo “lan̄lōn̄ (joy) im 
je “foes.”

4. Rikanaan Joseph 
Smith eaar kanooj lale ilo 
kape ko jilu im̧aan tata an 
Bok in Mormon, im eaar 
wōnm̧aanļo̧k wōt n̄an 
jipan̄ kōm̧m̧ani kajjim̧we 
ko im okoktak ko. Bōtaab 
jet bōd ko raar jab loi m̧ae 
kape ko tok ālik. Ilo 1981 
juon bōd an ribūriin eo ilo 
Alma 16:5 āliktata kar ka-
jim̧we, oktak eo “whether” 

Ekōjkan 
Aō jeļā 
bwe Bok 
in Mor-
mon ej 
m̧ool?

Kapen ko rekwojarjar ewōr ippa ikkijien 
Rilo̧mo̧or eo im Kabun̄ eo An kar bar 
jepļaaktok kar m̧oktata itok n̄an eō 

āinwōt juon likao ke Iaar riiti Bok in Mormon. 
Eaar ilo tōre eo kar riiti ļo̧o̧k in ekwojarjar me 
Iaar en̄ajke—alen im bar alen—unojdikdik eo 
ban kowaane an Jetōb Kwojarjar kwaļo̧k n̄an 
eō m̧ool eo.

Riiti bok eo eaar jinoin meram eo aō. Eaar 
unin kam̧ool eo aō ilo jetōb moktata bwe 
Anij emour, bwe E ej Jema Ilan̄, im bwe karōk 
in lem̧ōņōņō eo kar kōm̧m̧ane n̄an indeeo 
ejjeļo̧k jem̧ļo̧k n̄an eō. Eaar tōl eō n̄an iakwe 
Baibōļ eo Ekwojarjar im bok in jeje ko rekwo-
jarjar jet an Kabun̄ in. Eaar katakin eō n̄an 
iakwe Irooj Jisōs Kraist, n̄an kalimjōk mean-
wōd jouj eo An, im n̄an ļōmņak kōn jouj im 
kwojarjar kōn en̄taan in pimuur eo An.

Kōnke Iaar katak kōn n̄a make bwe Bok in 
Mormon ej juon kam̧ool eo em̧ool—bar juon 
kalim̧m̧ur im juon bujen kāāl—bwe Jisōs ej 
RiKraist eo, Iaar barāinwōt katak bwe Joseph 
Smith eaar im ej juon rikanaan an Anij. Āinwōt 
eo ļōļļap eo jim̧m̧an-jim̧m̧an-jim̧m̧an jim̧m̧aō 
kar ba ilo raan ko im̧aan tata an Jepļaaktok eo, “Ejjeļo̧k 
juon armej nana maron̄ je kain bok in āinwōt in; im ejje-
ļo̧k armej em̧m̧an enaaj kar je, ijello̧kin wōt n̄e eaar m̧ool 
im kar kappeik jān Anij n̄an kōm̧m̧ane.” 1

N̄an ļōke ko aō im̧aan tata em̧ōj an kobaik aolep iien 
ko reļļap meļeļeier im kōkaļļe ko rekwojarjar me raan eo 
ej letok meļeļe ko rem̧wilaļ n̄an mour eo aō, unin mour 
e aō, im juon pedped epen n̄an naan in kam̧ool eo aō.

Kiiō, Iaar jab jerak ippān ļeo jein Jared. Iaar 
jab ron̄ an Kiin̄ Benjamin kōnono ilo an kar 
kwaļo̧k katak eo an. Iaar jab pād ilubwilijin 
RiNipai ro me raar an̄ūr kijen ko an jerkak-
peje Irooj, ak Iaar jab jan̄ ippān Mormon im 
Moronai kōn kakkure eo an jukjuk in pād eo 
aer. Bōtaab naan in kam̧ool eo aō kōn ļo̧o̧k 
in im aenōm̧m̧an eo ej bōktok n̄an būruwōn 
armej—kar letok n̄an eō kōn unojdikdik eo 
an Jetōb Kwojarjar āinwōt an kar lewaj n̄an 
kom̧—ej aorōk in wōt im alikkar in wōt āin-
wōt eo aer. Ij kam̧ool kōn bok in āinwōt an 
m̧ool āinwōt eļan̄n̄e Iaar pād, ippān Rikam̧ool 
ro Jilu, kar lo enjeļ Moronai ak, ippān Rika-
m̧ool ro Ralitōk, kar jibwe pileij gold ko.

Ij etal wōt n̄an kam̧ool bwe ejjeļo̧k juon 
iaad emaron̄ itok n̄an tōmak elikieo ilo jer-
bal eo ilo raan kein āliktata im kōn menin lo 
tallep in aenōm̧m̧an eo im kaenōm̧m̧an eo 
ilo tōre kein ad m̧ae iien ej dāpij kwojarjar eo 
an Bok in Mormon im Irooj Jisōs Kraist, eo 
im ej kam̧ool kake. Āinwōt an Mormon kar 
ba n̄an Moronai ilo juon iaan iien ko aer eļap 
kajjitōk, kōn menin Ij ba ilo iien ko ad eļap 
kajjitōk ie: “Kwon tiljek ilo Kraist. . . . Im bwe 
jouj an Anij Jemān, eo an tron euteej ilo lan̄ 
ko, im ad Irooj Jisōs Kraist, eo ej jijet ianbwij-
maron̄ in pein An kajoor . . . pād, im juk ilo 
bwe indeeo” (Moronai 9:25–26).

Bok in Mormon ej en̄jake eo ekwojarjar 
an Kraist kōn bujen eo eļap āliktata ippān aolep armej. 
Ej juon bujen kāāl, juon kalim̧m̧ur jān Laļ eo Ekāāl n̄an 
aolepen laļ in. Meram eo Ij etetal kake ej An meram. 
An meanwōd im utiej pōtata ej tōl eō—im kwe—ilo ad 
kam̧ool kōn E n̄an laļ in. ◼

Ij kwaļo̧k aō  
kam̧ool bwe Bok 
in Mormon ej 
juon bujen kāāl, 
juon kallim̧ur 
ekāāl jān Laļ  
eo Ekāal n̄an 
aolepen laļ in.



“Ewōr ke ami jabdewōt ri nan̄inmej ilubwilijimi? Kom̧in 

bōk tok er ije. . . .

“. . . Bwe Ij lo bwe ami tōmak ebwe bwe in kemour kom̧.

“ Im ālkin men kein ke Eaar kōnono āindein, aolep  

jarlepju eo, kōn juon wōt ainikien, raar wōnm̧aanļo̧k kōn  

Im Eaar Kemour Er Aolep, jān Gary Kapp

ri nan̄inmej ro aer im ri m̧ōjņo̧ ro aer, im aer ri akā, 

im kōn ri pilo ro aer, im kōn ri jarron̄ron̄ ro aer, im kōn 

aolep er ro raar m̧ōjņo̧ ilo jabdewōt wāween otemjeļo̧k; 

im Eaar kemour er otemjej ke raar bōk m̧aanļo̧k er n̄an e” 

(3 Nipai 17:7–9).



“Im kiiō . . . aolep kom̧ ro ilo jebantata ko in 
laļ, eo̧ron̄ naan kein im tōmak ilo Kraist. Im 
eļan̄n̄e kom̧ij jab tōmak ilo naan kein tōmak 
ilo Kraist. Im eļan̄n̄e kom̧ naaj tōmak ilo 
Kraist kom̧ naaj tōmak ilo naan kein, bwe 
rej naan ko an Kraist, im . . . rej katakin aolep 
armej bwe rej aikuj kōm̧m̧an em̧m̧an.

“Im eļan̄n̄e rejjab naan ko an Kraist, komin 
etal—bwe Kraist Enaaj kwaļo̧k n̄an kom̧, kōn 
kajoor im aiboojoj eļap, bwe rej naan ko An, 
ilo raan eo āliktata” (2 Nipai 33:10–11).

